
A Ɛtɔso Aduɔson No

 Meda w’ase, pii, Onuabarima Neville. Me ma mo akye, me
nnamfonom. Ɛyɛ akwanya sɛ y’asane aba hyiadan yi mu bio

anɔpa yi, sɛ yɛrebɛtoa saa Nkransɛm kɛseɛ yi a yɛrebɔ mmɔden
akyerɛkyerɛ mu no soɔ, saa Daniel Nnawɔtwe A Ɛtɔso Aduɔson
no. Na ɛyɛ yɛn anigye sɛ yahu dodoɔ a wɔahyia wɔ saa da hyehye
yi mu, na nso yɛdi yaw sɛ yɛnni dan a yɛn nyinaa tumi tena ase
wɔmu. Monhwɛ sɛ nnipa abɔ apeeso te saa na wɔgyina baabiara,
ɛmma no nyɛ mmerɛ. Na ɛnyɛ ahomeka sɛdeɛ ɛsɛ sɛ ɛyɛ nti, ɛma
no yɛ den sɛwobɛte aseɛ. Nanso yɛbɛyɛ biribiara a yɛbɛtumi ama
no ayɛ ntɛmso.
2 Na—na, ɛnnɛ, me wɔ anidasoɔ sɛ mo bɛ, sɛ meretwentwɛn so
a, mode bɛkyɛ me, ɛfiri sɛ yei ne berɛ a merebɔ saa Nkransɛm yi
so, berɛ pɔtee a merebɔ so. Yahyehyɛ no kwan mmiɛnsa so sɛdeɛ
yɛbɛtumi anya no yie.
3 Afei, sɛ ɛteɛ no, ɔno—ɔno asɔrefoɔ a mehu wɔn no nim sɛ saa,
anaasɛ Nkransɛm yi, wɔrekyere agu ahoma so. Na wɔde bɛkɔ
wiase baabiara. Ɛrekame ayɛ sɛ ɔman biara a ɛwɔwiase no bɛnya
saa tapes yi bi. Na mepɛ sɛ meka yei kyerɛ atiefoɔ a wɔbɛtie tape
no, baabiara a mo wɔ, wɔ ewiase fa baabiara a mo wɔ, sɛ ebia na
nnoɔma bi wɔ ha amorentumi neme nyɛ adwene wɔ nkyerɛkyerɛ
no a me—ma yɛ no ho. Nanso mepɛ sɛ meka sɛ, anuanom, ebia, sɛ
wobɛkyerɛkyerɛ mu sɛdeɛ wohunuu no a, ɛbɛtumi ayɛ sononko
afiri deɛ megye die no ho. Nanso, mani bɛgye sɛ mɛtie deɛ wo
wɔ ka no.
4 Na ɛyɛ adwempa namede saa Nkransɛm yi reba, afiri ɔno…
Onyankopɔn Asɛm no mu, wɔ m’akoma mu. Ɛyɛ ma Asafo no
nkɔsoɔ, dema Asafo no nyinaa, wiase nyinaa Asafo no; Kristo
Asafo no, wiase nyinaa. Na nokorɛni me gyedi sɛ yɛte da a
ɛdi akyire no mu. Na merebɔ mmɔden sɛ mɛkyerɛkyerɛ yei mu,
nansomeremmɔmmɔden nyɛ no,mpia, wɔ kwan baako so anaasɛ
ɔfoforɔ no.Me nnii fɔ da, sɛdeɛme nim no, sɛmereyɛ saa.
5 Mmerɛ pii na nnipa tie firi tape no so, na wɔka sɛ, “Ɛyɛ, na
me ne saa nyɛ adwene. Ɔnnim ne nkyerɛkyerɛ, ɔnnim Twerɛsɛm
no.” Ɛyɛ, ɛno, ɛno ebia ne nyinaa yɛ nokorɛ. Wahu? Merenka sɛ
ɛno nyɛ nokorɛ.

Nanso, me deɛ, me—mesua Adeɛ, ɛnyɛ sɛ mefa obiara—
nsɛm biara…Me kenkan deɛ nnipa afoforɔ aka, na m’ani sɔ
wɔn. Biribiara a obi ka no, m’ani sɔ. Nanso afei—afei mede kɔ
Onyankopɔn anim, name tena ho kɔsi sɛ mɛtumi akyerɛmu, afiri
Gyenesis akɔsi Adiyisɛm, na afei mehwɛ sɛ ne nyinaa wɔ Twerɛ

Kronkron no mu. Na afei me—me hunu sɛ ɛbɛne nokorɛ no. Na,
sɛ ɛteɛ no, baabi a woyɛ nokorɛ no, ɛno ne baabi baako a me firii
ɔno—ɔno kwan no so. Na ebia baabi a woyɛ mfomsoɔ no, anaasɛ
nokorɛ no, ɛno ne baabi ame firii kwan no so, ɛna n’adane.
6 Enti, y’ani sɔ mo nnipa papa a mo wɔ atiefoɔ no mu nyinaa,
anɔpa yi, ɛna mo nnipa papa a mo tie saa tape yi. Na yɛn…Deɛ
yɛyɛ nyinaa no, ne nyinaa yɛ ma Onyankopɔn Ahennie no. Mewɔ
ayɔnkofoɔ papa bebree wɔ wiase nyinaa, a m’ani sɔ bebree, na
me gyedi sɛ Me ne wɔn bɛtena Oniawieɛ mu. Na ɛnni m’akoma
mu sɛ mɛbɔ mmɔden sɛ—sɛ mɛdaadaa saa nnipa no, kwan biara
so, mmom sɛmɛyɛ biribiara amɛtumi de aboawɔn.
7 Me nya atenka te sɛdeɛ Solomon yɛɛeɛ berɛ a ɔbɔɔ mpaeɛ, na
ɔkaa sɛ, ɔma no nyansa sɛdeɛ ɔbɛtumi adi Onyankopɔn nkurɔfoɔ
kan. Ɛno ne me mpaebɔ nokorɛ mu.
8 Me ne m’ayɔnkofoɔ wɔ ha, baabiara, me hu Onuabarima
Mercier, ɛne—ɛne Onuabarima Roy Borders, ɛne Onuabarima
Neville, ɛne Billy Paul, me babarima. Gene wɔ ha baabi, ɛne
anuanom, Teddy, ɛna wɔn. M’ani sɔ saa nnipa yi nyinaa a wɔba
bɛboa me no.
9 Mekae wɔ ha a ɛnkyɛreeɛ, Onuabarima Leo, anisoadehunu
a—a ɔnyaeɛ; daeɛ, sɛdeɛ ɔfrɛɛ no, anadwo bi a ɛdikan a yɛhyiaeɛ;
sɛ ɔhunuu piramid kɛseɛ bi soro, ɛwɔ ewiem paa. Na me wɔ soro
hɔ reka asɛm no, baabi, na ɔforoo soro kɔhwɛɛ deɛ na ne nyinaa
teɛ. Na berɛ a ɔduruu soro hɔ paa no, adɛn, ɔkaa sɛ, na ayɛ te sɛ
dwetɛ-hann bi, anaasɛ te sɛ prɛte bi, na megyina hɔ, reka asɛm
no akyerɛ nnipa no. Na m’adwene kɔsii ne so, na me hwɛɛ no
wɔ me ho. Na ɔkaa sɛ, “Ɛyɛɛ dɛn na wo puee hɔ? Ɛbɛyɛ dɛn na
mɛtumi akɔ hɔ?”
10 Me kaa sɛ, “Leo, obiara rentumi mma ha. Ɛsɛ sɛ Onyankopɔn
na ɔde onipa ba ha. Afei, ɛnsɛ sɛ wo ba soro ha. Ɛsɛ sɛ wokɔ fam
na wokɔ di adanseɛ kyerɛ saa nkurɔfoɔ no wɔ fam hɔ, akyire yi a
wo ahunu no, sɛ ɛyɛ Nokorɛ no, sɛ Ɛno ne Nokorɛ no.” Leo sianee
fam, kɔdii adanseɛ kyerɛɛ nnipa no.
11 Mmerɛ tenten sɛn na abɛsene korɔ, Onuabarima Leo?
Mfirinhyia bebree, ɛnte saa? Mfirinhyia bebree. Ɛfiri saa berɛ
no, sɛdeɛ menim no, wadi nokorɛ ayɛ saa, ɔredi adanseɛ kyerɛ
nnipa no sɛ ɔsom adwuma no firi Onyankopɔn nkyɛn. Afei, na
me—mempɛ sɛ ɛfiri me nkyɛn na ɛba. Sɛ ɛfiri me nkyɛn a, ɛnneɛ
na ɛnyɛ papa, ɛfiri sɛ ade papa biara nni onipa mu. Wohu? Ɛsɛ sɛ
ɛfiri Nyankopɔn nkyɛn na ɛba.
12 Afei, berɛ a merehwɛ aha nyinaa no…Nnora awia no, me
kyeaa m’adamfo no nsam, Onuabarima West. Menya nhunuu no,
ɛwɔ dan no mu; aane, manya seesei, anɔpa yi. Na mo nim sɛnea
nnipa no tena kaar mu firi akyirikyiri, kwan tenten a ɛfiri wɔ—
wɔAlabama, ɛyɛKwasiada, abɛduru ha, ɛfiri famwɔAlabama!
13 Onuabarima Welch Evans, manhu no Kwasiada a ɛtwaa mu
no. Obi kaa sɛ na ɔwɔ ha ɛnnɛ. Saa nkurɔfoɔ no tena kaar mu

firi Tifton, Georgia, na wɔaba ha. Na onuabarima a ɔte ha yi,
n’ayɔnkofoɔ. Wɔdɔɔso paa! Onuabarima Palmer a ɔfiri Macon,
Georgia. Na me hu, me gyedi, Onuabaa Ungren ɛne wɔn wɔ
akyire hɔ. Wɔn nyinaa firi Memphis, Tennessee. Afei, wo susu
sɛ…Na afoforɔ a wɔfiri baabi foforɔ. Me hyiaa awuraa bi wɔ ha
a ɔfiri, akyiri kwan wɔ Carolina Anafoɔ.

14 Afei, mo susu sɛ saa nnipa no a wɔwɔ ha no…Na merehwɛ,
wɔfiri Chicago, ɛne baabi afoforɔ, wɔtena kaar mu akwansini
ɔha ne ɔha bebree, sɛ wɔreba ɔsom no ase. Afei, sɛ wɔduru ha
a, wɔnnya dan mu ntena ase. Ɛnyɛ dan a ɛmu yɛ-nwunu; tete
dan a ɛmu yɛ hye, sɛ wogyina mu a, worepepa mfifire. Wɔfa
sika firi pono so, firi wɔn mma nkyɛn, de ba ha sɛ wɔrebɛtie
saa Nkransɛm no. Morepɛ akyerɛ me sɛ biribi nni hɔ a…
asutene yi akyi, baabi, sɛ baabi wɔ hɔ a wɔbɛkɔ, nna yi mu
baako? Nokorɛ, ɛwɔ hɔ. Ɛno yɛ nokwaredie! Saa nnipa no wɔtua
ntotosoɔ du du. Ɛnyɛ sɛ wɔba nko ara, wɔde wɔn ntotosoɔ du du
ɛne afɔrebɔ ba, wɔde ba Awurade fie, wɔrebɔ mmɔden ayɛ deɛ
ɛtene. Onyankopɔn nhyira nnipa nokwafoɔ te saa! Onyankopɔn
ahummɔborɔ ɛne adom nka wɔn.

15 Me hunu m’adamfo, Charlie Cox, wɔn a wɔfiri Kentucky
anafoɔ fam. Ɛna baabiara, monhwɛ baabiara, mobɛhu nnipa a
wɔfiri mmemea bebree.

16 Saa aberanteɛ yi a ɔte hɔ yi, merentumimmɔ ne din.Me hyiaa
no wɔ Chicago. Nanso wo firi Twerɛ Kronkron sukuu bi mu
wɔ ha, baabi, wonyɛ anaa? [Onuabarima no ka sɛ, “Springfield,
Missouri.”—Ed.] Springfield, Missouri; Assembly of God Bible
school. Aane. Ɛyɛ, ɛyɛ. Wo hunu, wɔfiri baabiara, wɔ saa asafo
dada ketewa yi mu.

17 Monwene ho, ɛbɛyɛ, mfirinhyia aduasa a abɛsene korɔ no
berɛ a metoo ntweasoboɔ no saa anɔpa no, Na me gyina Seventh
Street hɔ, efie baako na ɛda ntamu. Na menwaree mpo, a meyɛ
aberanteɛ. Na mehunuu nnipa a wɔabɔ apeesoɔ na wɔkyeresoɔ
wɔ ha awɔfiri baabiarawɔ anisoadehunumu.Nam’ani agye paa,
sɛ me gyina asɛnka pono no akyi. Na ɛno ne berɛ a Ɔka kyerɛɛme
sɛ, “Nanso yei nyɛ w’asɔrefie.” Na Ɔde me kɔtenaa ɔsoro ase. Na
monim asɛm no deɛ ɛka ho a motwerɛɛ no wɔ Twerɛ Kronkron
no krataa bi so namereto ntweasoboɔ no wɔ hɔ.

18 Ɛyɛ m’anisɔ paa de ma mo nnipa no. Mentumi…Ɛno, ɛno
yɛ ketewa, sɛ—sɛ mɛka sɛ, “Ɛyɛ, ɛyɛ me anisɔ ma mo.” Nanso
me bɔ mpaeɛ ma mo. Me gyedie wɔ mo mu. Me wɔ gyedie wɔ
mo suahunu a ɛwɔ Onyankopɔn mu. Me nnye nni sɛ ɔbarima
anaasɛ ɔbaa bɛtwa akwansini ɔha ne ɔha pii aba ha, sɛ wɔde
ntaadeɛ korɔ a wɔhyɛ no de rebɛkyerɛ. Me—me nsusu sɛ wɔbɛyɛ
saa. Daabi. Wɔremma ha sɛ yɛnhu wɔn kɛkɛ. Wɔreba ha esiane
sɛ wɔn kra nkwagyeɛ ho hia wɔn nokorɛ mu paa wɔ wɔn mu.
Me mpaeɛ ne sɛ: “Onyankopɔn boa me, boa me sɛ anyɛ bie koraa



80 DANIEL NNAWƆTWE ADUƆSON NO

no mɛdi nokorɛ kakra, sɛ mɛbɔ mmɔden de deɛ ɛwɔ m’akomamu
nyinaa akasa akyerɛ wɔn, namerehwɛOnyankopɔn.”
19 Anɔpa yi, Nkransɛm No, mo ahu, watwerɛ no wɔ twerɛpono
no so ha. Ɛyɛ biribi a mayɛ a, mɛkyerɛ mu berɛ a merekɔ m’anim,
sɛdeɛmɛbɔmmɔden amamo ate deɛmereka no ase.
20 Na saa Daniel Nnawɔtwe Aduɔson yi ayɛ adesua kɛseɛ
baako, nna mmienu ne anadwo mmienu, ɛkaa kakraa bi, makɔ,
wɔ nnawɔtwe awieɛ wɔ ha, makɔ so, rebɔ mmɔden ahwehwɛ
nsɛm a mɛka ama no ayɛ Nokorɛ. Ɛsɛ sɛ yɛde toto Twerɛ
Kronkron no a aka no ho. Mohu? Worentumi mfa No, ɛyɛ
Twerɛsɛm ketewa baako na wo anya a—a nteaseɛ, na afei waka
sɛ, “Ɛyɛ, yei ne deɛ yei kyerɛ,” na afei wadane wo ho na waka
sɛ, “Ɛyɛ, nanso ɛha Ɛno—Ɛka biribi foforɔ, ɛne yei bɔ abira.”
Ɛrentumi nyɛ saa. Ɛsɛ sɛ ɛka adekorɔ no ara berɛ nyinaa. Sɛ
wanyɛ a, adɛn, sɛ, ɛnneɛ nawo yɛ—wo ayɛmfomsoɔ. Na saa kwan
no so na mabɔ mmɔden akyerɛkyerɛ Ɛno.
21 Kwan bi so no, wɔ tape so, sɛ ɛwɔ tape so no, kasatia
kɛseɛ paa manya no tape so, afiri me nuanom a wɔwɔ wiase
mmeamea ahodoɔ no, yɛ sɛ woregye Onyankopɔn adom adie, sɛ
mekyerɛkyerɛ kwan a me yɛ no so, sɛ, “Wɔyii yɛn too hɔ ansaana
wɔhyɛɛ wiase aseɛ.”
22 Me nuanom Pentekostefoɔ, sɛdeɛ ɛteɛ no, me nim sɛ mo
adwene yɛ mmara, moahu, na me—me nim sɛ mo adwene no ha
kakra. Nanso sɛ, wo yɛ onuabarima Kristoni yi, wobɛsusu ho
dodo nawakɔwo nkotodwe animwɔOnyankopɔn anim,wodewo
Twerɛ Kronkron, na wabisa Onyankopɔn sɛ ɔnkyerɛ mu nkyerɛ
wo? Wobɛyɛ saa? Wobɛfa mmara kwan no na wabɔ mmɔden ama
no asisi so afiri Gyenesis akɔsi Adiyisɛm anaa?
23 Na, “Aboa no Aseni no,” ɔno ne owudifoɔ no; nnipa pii nnye
saa nni. Nanso, sɛ wobɛkenkan wɔ Gyenesis a, Twerɛ Kronkron
no kaa sɛ aboa no wɔ aseni. “Na mede ɔtan bɛto aboa no aseni ne
ɔbaa no Aseni ntam.” Enti, na aboa no wɔ aseni. Na sɛ na aboa
no aseni no yɛ honhom mu ni a, ɛnneɛ na Yesu nyɛ onipa, enti na
ɔbaa no Aseni no yɛ honhom mu ni. Na wɔn baanu no wɔ asefoɔ,
na ɔtan no daso ara wɔ hɔ. Na aboa no wɔ aseni. Na sɛ wobɛfa
wo Twerɛ Kronkron no, na wabu nkotodwe na wo nya ɔbuo paa
wɔ Onyankopɔn anim a, Me gyedi sɛ Onyankopɔn bɛda no adi
akyerɛ wo.
24 Na sɛ wonte aseɛ a, me wɔ—mewɔ hɔ, berɛ biara, sɛ mɛyɛ deɛ
ɛyɛ paa de aboa woɔ, ɛnam krataa twerɛ so anaasɛ ɛnam—anaasɛ
ɛnam ankorankorɛ nkɔmmɔdie so, anaasɛ biribiara amɛtumi ayɛ
de aboa woɔ. Sɛ ɛteɛ no, yɛhunu sɛ ɛno nye onipa nkwa, ɛna
ɛmmu onipa bi fɔ, mmom ɛde Hann ba asɛmtire no a yɛreyɛ yɛn
nyinaa rebɔ mmɔden yie sɛ nnipa no bɛhunu. Moahu? Ɛde Hann
nko ara na ɛba.
25 Afei, ɛrekɔ ama atiefoɔ amehumo no,mereka yei ɛfiri sɛ tape
yinomno,mo ahu, ɛna saa tape yinomkɔmeaɛ nyinaa, baabiara.

26 Afei momma yɛnsi yɛn tiri ase berɛ kakra, ansana yakɔ Asɛm
yi Twerɛfoɔ no hɔ. Na dodoɔ sɛn na ɛwɔ atiefoɔ no mu anɔpa yi a
wɔhia biribi, na wɔreka sɛ, “Me hia biribi. O Nyankopɔn, hu me
mmɔbɔ”? Awurade nhyira mo. Na wɔn a wɔbɛtie tape no, sɛ mo
tie a, Onyankopɔn nyɛ mo abisadeɛ mamo.
27 Yɛn Soro Agya, yɛyɛ nkurɔfoɔ a ɛyɛ yɛn anisɔ, nso nnipa a
yɛnmfata. Nanso yɛrebɛnW’AdomAhennwa no anɔpa yi, ɛfiri sɛ
wafrɛ yɛn sɛ yɛmmra. Yesu kaa sɛ, “Mommisa Agya no biribiara
wɔMeDinmu,Mɛyɛ.” Afei, yɛnim sɛ ɛno yɛ nokorɛ.
28 Na atiefoɔ nomu ha, nawɔ—asase no baabi a tape no bɛkɔ no,
ebia Akristofoɔ mpem ahodoɔ du a wɔanya awo-foforɔ bɛtie yei.
Na yɛnim, Agya, sɛ wɔwo yɛn-foforɔ a, na wawo yɛn honhommu
afiri Soro. Ɛyɛ Onyankopɔn Honhom no, Honhom Kronkron no,
a aba yɛn so. Na yɛhunu sɛ saa Honhom Kronkron no wɔ tumi-
nyinaa na ɔbɛtumi ayɛ biribiara ama yɛn a yɛrehwehwɛ sɛ ɔyɛ.
Afei, Ɔsoro Agya, yɛrebisa sɛ Wo yi yɛn gyidie ma saa Honhom
no, sɛdeɛ Ɔbɛtumi ayɛ ama yɛn anɔpa yi, de ama Onyankopɔn
Ahennie animuonyam no, saa abisadeɛ yinom nyinaa ɛne apɛdeɛ
ahodoɔ yi, sɛdeɛ yɛbɛnya ayaresa afiri yɛn nyarewa ɛne yɛn
amaneɛ mu, sɛdeɛ yɛbɛtumi de deɛ ɛwɔ yɛn mu nyinaa asom yɛn
Onyankopɔn.
29 Bue yɛn nteaseɛ aso ɛnnɛ, na berɛ a merebɔ mmɔden de saa
asɛmmisa kɛseɛ yi aba no, na wama mu adahɔ wɔ nnipa no
adwene mu. Afei, matwerɛ no wɔ ha, Awurade, wɔ krataa so,
ɛna afei matwerɛ nhyehyɛeɛ bi agu saa twerɛpono, yi so, nanso
me nkyerɛmu no nnɔɔso koraa. Afei yɛrefrɛ Wo, a woyɛ Owura
kɛseɛ a Wo twerɛɛ Asɛm no, na Wo nkanyan baa Soɔ, Wo a wode
Maa Odiyifoɔ Daniel no. Na yɛbɔ mpaeɛ sɛ Wobɛma nkanyan no
anɔpa yi, wɔ saa nna a ɛdi akyire yi mu, sɛdeɛ Ɔkaa sɛ wɔbɛto
Nwoma no mu akɔsi saa berɛ yi, na Wobɛbue yɛn nteaseɛ ani. Na
ma yɛn akoma nyɛ gyidie mpa-mmerɛmerɛ a ɛbɛgye Asɛm no ɛna
Nkwa, na aso tenenee nnua pii wɔ yɛn abrabɔmu, sɛdeɛ Ahyehyɛ
sɛ ɛnyɛ no. Yɛn gyidie a ɛwɔ Nyankopɔn mu, ma no nyɛ saa mma
yɛn anɔpa yi. Ɛfiri sɛ yɛ de ahobraseɛ retwɛne seesei, na yɛde yɛn
ho maWo, ɛwɔ Yesu Kristo Din mu. Amen.
30 Afei, ɛyɛ yɛn anisɔ de ma anɔpa yi, de ma akwanya kɛseɛ no
bio sɛ y’abue saa krataafa yiwɔOnyankopɔnDaaAsɛmnomu.
31 Afei, deɛ nti a mede ato me ho so rebɔ mmɔden akyerɛ yei
mu, ne sɛ ɛfiri sɛ yɛrekɔ Adiyisɛm Nwoma no mu, na yafa asafo
mmerɛ nson no mu. Na, afei, wɔ Adiyisɛm Nwoma no ti 3 no
awieɛ no, wafa Asafo no afiri asase so, kɔ Animuoyam mu. Na
merebɔ mmɔden, mede m’akoma nyinaa, sɛ mede yei bɛma nnipa
no, a wɔrehwɛ kwan sɛ biribi bɛsie no, sɛ wɔhunu sɛ watwerɛ no
wɔ Adiyisɛm Nwoma no mu, berɛ a na ɛnyɛ adwuma wɔ asafo
berɛ nomu. Na yabɛne awieɛ no sene sɛdeɛmo susuo.
32 Anadwo kakra a abɛsene korɔ, Billy, me…Anaasɛ, m’ase
baa, mmom, frɛɛ me, wɔ anadwo dasuo mu paa, na ɔkaa sɛ

ɔbarima bi wɔ hɔ a wɔfrɛ no Andy Herman, a ɔyɛ me wɔfase,
ɔda hɔ, ɔda wusu wɔ ayaresabea. Mepuee kɔhwɛɛ no. Na wɔama
no nna aduro, me…dodoɔ ara sɛ, na wada, na mantumi ankasa
ankyerɛ no. Adeɛ kyeeɛ anɔpa no…Me bisaa Onyankopɔn sɛ
ɔma no nya nkwa kɔsi sɛ mɛtumi. Andy yɛ nnipa papa, nanso na
ɔnyɛKristoni. Ɔnyɛwɔfa; ɔyɛwɔfase, ɔwaremewɔfase.

Na afei berɛ a Sewaa Ade kakyerɛɛ me no, ɔgyina hɔ no,
ɔkaa sɛ, “Billy, saa ne nkwa nna mfirinhyia aduɔwɔtwe yi nyinaa
no, wannsom Nyankopɔn. Nanso,” ɔkaa sɛ, “nnawɔtwe kakra a
abɛsene korɔ no na ɔte efie no mu…” Ɔno, a wadi mfirinhyia
aduɔwɔtwe, sɛ ɛteɛ no, ɔnyɛ adwumadenden.Nanso ɔkaa sɛ…

Ɔfrɛɛ no ɛna ɔkaa sɛ, “Ade, wo nim biribi? Kristo baam’anim
ha, simma kakra a abɛsene korɔ.”

Ɔhwɛɛ no, ɔkaa sɛ, “Andy, w’ayɛ—ayɛ…Asɛm bɛn ne no?”
Ɔkaa sɛ…

Ɔkaa sɛ, “Daabi. Ɔgyinaam’animha pɛɛ, na Ɔkaa biribi.”
Ɔkaa sɛ, “Ɛdeɛn na Ɔkaaeɛ?”
“Aka akyire sene sɛdeɛ mo susuo.”

33 Nnawɔtwe kakra firi saa berɛ no, nnawɔtwe mmienu anaasɛ
mmiɛnsa, ɔdwodwoeɛ ɛna ɔbubuiɛ a ɔda wusu wɔ, ayaresabea.
Me kaa sɛ, “Sewaa Ade, wani awu sɛ wamfrɛ me anaasɛ obi, sɛ
wobɛnya n’akomawɔ saa dɔn no tebea awadurumu seesei no.”
34 MebisaaAwurade, anɔpa a ɛdi hɔ no, berɛ ame…Naɔntumi
nkasa, enti me bisaa no. Me kaa sɛ, “Wobɛtumi atie me, Wɔfa
Andy?” Na ɔno—ɔtumi bɔ ne tiri nko kakra na wama n’apantan
so. Me bɔɔ mpaeɛ maa no, me maa no paeemu kaa ne bɔne wɔ
Nyankopɔn anim. Na mepɛ sɛ mebɔ no asu, na Sewaa Ade pɛsɛ
ɔbɔ asu.
35 Na kɔɔ dan kɛseɛ no mu, kɔ hwɛɛ awuraba bi a ɔte mpɔtamu
ha, a na wɔde no rekɔ adwenemu ayaresabea, na Awurade yɛɛ
adekɛseɛ maa no, na ɔbaa fie.

Afei, wɔ kwan no so no,me hyiaa onuabaa tuntumbi, na ɔkaa
sɛ, “Wo nyɛ Onuabarima Branham anaa?”

Me kaa sɛ, “Me yɛ.”
Ɔkaa sɛ, “Wo kaeme anaa?Me yɛ Owurayere. Drye.”

36 Name kaa sɛ, “Aane, me gyedi sɛme kae. Pete Drye ɛnewɔn.”
Me kaa sɛ, “Aane, me—me kae wo.” Ɔhwɛɛ dan no mu, na berɛ a
yɛyɛɛeɛ no…Ɛyɛɛ me nwanwa deɛ nti ɔbaa no kaa saa. Na, ɛhɔ,
Wɔfa Andy sɔree wɔ mpa no so, na ɔtenaa hɔ, ɔretoto ne nsa ɛna
n’abasa te sɛ obiara, ɔrebɔ mmɔden sɛ ɔbɛyi, mpa no aba fam,
sɛdeɛ ɔbɛtumi afiri so na wakɔ. Afei wɔrebɛbɔ asu wɔ Awurade
Yesu Din mu, ɔno ɛne ne yere.
37 Enti, nanso deɛ nti me kaa saa no, aka akyire sene sɛdeɛ
yɛsusuo. Na me gyedi sɛ saa Daniel Nnawɔtwe Aduɔson yi bɛma
yɛn nteaseɛ.

38 Afei, yɛn nuanom Pɛntɛkostefoɔ no mu bebree no, a me kaa
no wɔ tape no so kane no, sɛ wɔne Yei nyɛ adwene no. Wɔrehwɛ
sɛ biribi kɛseɛ bi, nam tumi so bɛsi. Na, me nuanom, sɛ mobɛtie
no yie paa a, na ɛnyɛ…namontie, mo bɛhunu sɛ saa biribi kɛseɛ
no, a ɛnam tumi so no atwam. Yesu asiesie ne ho sɛ ɔresane aba.
39 Asafo no kɔ wɔ Adiyisɛm ti 3 no. Wanka biribiara wɔ hɔ,
gyesɛ deɛ ɛdi akyire a ɛyɛ ɔsomafoɔ a ɔdi akyire wɔ berɛ no mu.
Afei, yɛbɛhwɛ Yudafoɔ no kɔsi sɛ ɔne Ayeforɔ no bɛba bio, wɔ ti
19 no. Ɛfiri ti 6 no kɔsi 19 no nyinaa fa Yudafoɔ no ho.

Ɛhɔ na mepɛ sɛ mema me nuabarima pa yi a ɔwɔ ha yi nya
wɔ saa Nsoano no mu, Onuabarima Wood, a na ɔyɛ Yehowa
Adanseni, ɔno ɛne n’abusua nyinaa, wɔ ha anɔpa yi, sɛ saa “apem
ɔha aduanan-nnan” no na wɔnyɛ, wɔne Amanmanmufoɔ no nni
biribiara yɛ. Wɔyɛ Yudafoɔ. Wohu? Na ɛnyɛ Kristo honhom
Nipadua a ɛwɔ asase so ɛnnɛ yi.

Ayeforɔ no yɛ saa honhom Nipadua no. Wɔnam Honhom
Kronkron so nawɔabɔ yɛn asu kɔ saa honhomNipadua nomu.
40 Afei, yɛnim saa wɔ Daniel Nwoma no mu ha, baabi a na
yɛrekenkan, yɛbɛkenkan bio ɛfiri sɛ ɛyɛ N’Asɛm. Wɔ Daniel ti
9 no, nyiyimu 24.

Wɔahyɛ nnawɔtwe aduɔson wɔ wo man ne wo kuro
kronkron no so, sɛ wɔnwie mmarato,… na wɔmma
bɔne nwie du, na wɔmpata amumuyɛ, na wɔmfa daa
teneneemmra, nawɔnsɔ anisoadehunu ne adiyisɛm ano,
na wɔnsra akronkronneɛ mu ade Kronkron no.
Nyiyimu 25, “Na enti hunu na te aseɛ, sɛ ɛfiri…” Afei, ɛno

ne deɛ na yɛreka ho asɛm, na yɛwiee wɔ saa Kwasiada anadwo
a ɛtwaa mu no, “wɔnsra akronkronneɛ mu ade Kronkron no.”
Ɛha ne baabi a yɛrefiri aseɛ anɔpa yi, wɔ nyiyimu 25 no. “Na
ɛno nti…”

Hunu na ɛno nti te aseɛ, sɛ ɛfiri asɛm a ɛka
sɛ wɔnsane mfa nsi n’ananmu no soɔ na wɔnsane
nkyekyere Yerusalem (ɛno ne “wo kuro kronkron
no,” hwɛ) de kɔsi…Mesaia Ɔberempɔn no soɔ bɛyɛ
nnawɔtwe nson, ne nnawɔtwe aduosia ne mmienu: na
wɔbɛsane akyekyeremmorɔno bio, ne afasuo, nampowɔ
ahohiahia berɛ mu na ɛbɛyɛ.
Na nnawɔtwe aduosia ne mmienu akyiri no wɔbɛtwa

Mesaia no atwene, nanso ɛrenka no hwee: na ɔberempɔn
a ɔbɛba no man no bɛsɛe kuro no ne kronkronbea no; na
n’awieeɛ bɛyɛ nyirisramsoɔ kɛseɛmu, na akodie bɛduru
awieeɛ amamfoyɛ a wɔahyɛ pintinn no.
“Na…” Afei, monkae, ɛno ne ɔko no awieeɛ. Yɛwɔ no wɔ

pono no sowɔ ha. “Na,” afei yɛrehyɛ biribi foforɔ ase.
Na ɔne bebree bɛyɛ apam a emu yɛ den nnawɔtwe

baako: na nnawɔtwe no mfinimfini no ɔbɛma afɔrebɔ ne

ayɛyɛadema agyae, na amamfoyɛ akyiwadeɛ no atifi na
ɔsɛefoɔ bɛfiri bɛba, mpo akɔsi nnoɔma nyinaa, (ɛno ne,
nyinaa), na wɔahyɛ no pintinn bɛhwie agu amamfoyɛfoɔ
no soɔ.

41 Oh, adesua bɛn nie! Me ka kyerɛɛ me yere da bi a atwam no,
“Mentumi nhunu sɛ nnipa no rete aseɛ a.” Afei, mepɛ sɛ mote
aseɛ. Ɛnyɛ…Sɛ mo, ɛsɛ sɛ yɛtena ha da mu nyinaa, tena. Afei,
yɛn—yɛn—yɛpɛ sɛ yɛte seɛ. Wohu? Yɛn—yɛpɛ sɛ yɛhunu sɛ ɛyɛ
Nokorɛ. Na,mo, sɛmobɛtumi ahu nko ara a!Namɛbisa, ebia…
42 Na afei, akyire yi, meregya mfonini no asɛn ha, na mo—mo
bɛtumi atwerɛ, akyire yi. Mommra ha awia yi, berɛ biara amopɛ,
na montwerɛ mfonini no ɛne deɛ ɛkaho. Ɛbɛboa mo ama mo ate
aseɛ. Ɛno nti namede sɛnee hɔ, sɛdeɛmo bɛte aseɛ.
43 Afei, momma yɛnhwɛ mu kakra sɛdeɛ yɛbɛtumi anya
nyinasoɔ bi. Afei ɛhɔ yɛ…Daniel bɛnyaa neman no ho dadwene,
ɛfiri sɛ na wakenkan Yeremia odiyifoɔ no, na ɔtee aseɛ sɛ na
Yeremia aka sɛ wɔbɛkɔ nnomumfa mu mfirinhyia aduɔson. Na
afei, ɔhunuu sɛ wɔatena nnomumfa no mu mfirinhyia aduosia-
nnwɔtwe, enti na ɔnim sɛ berɛ no abɛn. Enti ɔde n’adwuma
nyinaa too nkyɛn, ɔyiyiiɛ, sɛdeɛ na ɛteɛ no, nkuruiɛ a dabiara
na ɔyɛ adwuma wɔ aseɛ no. Ɔde n’ani sii Onyankopɔn so, ɔfiraa
ayitoma ɛna nso, na ɔwuraa mmuadadie ɛna mpaebɔ mu, sɛdeɛ
ɔbɛte aseɛ berɛ a saa berɛ no bɛyɛ. Afei yɛhunu, sɛdeɛ madikan
aka no…

(Wobɛdane no, ama no ahwɛ saa kwan no so, kakra?)
Bɔmframa no, ano yɛ den kakra. Ɛbɛma me nne asi. Afei…
(Meda w’ase, onuabarima.)
44 Afei, na yɛhunu sɛ, Daniel, na ɔpɛ saa nsɛm yi de ama ne
nkurɔfoɔ. Na me susu sɛ, sɛ Daniel, a ɔrekenkan adiyifoɔ no
a wɔdii n’anim no, na ɔnyaa nteaseɛ bi te sei a, sɛ wabɛne
awieɛ a, na ɔhwehwɛɛ Onyankopɔn a, sɛ ɔbɛhunu sɛnea awieɛ
no abɛne a, ɛnneɛ na me susu sɛ yɛdi bem, sɛ yɛhunu sɛ yaduru
kwan no awieɛ seesei no, yɛmfira ayitoma na nso, mmom yɛbɛto
wiase nnoɔma no aguo, ne abrabɔ yi mu dadwene, na yahwehwɛ
Onyankopɔn, sɛ yɛbɛhunu afe no mu da korɔ a yɛwɔ mu, ɛfiri sɛ
yɛhunu sɛ yɛwɔ awieɛ, na sɛdeɛ Asafo no bɛdi abuada na wabɔ
mpaeɛ na wayɛ krado. Ɛno nti na mabɔ mmɔdem afa ato me ho
so…Na mennim sɛnea mɛkyerɛkyerɛ yei mu, ɛfiri sɛ masiane
ho berɛ biara, na me kaa sɛ, “Saa Daniel nnawɔtwe aduɔson
no,” ɛfiri sɛ mantumi ante aseɛ. Na ɛno nti na mede ato me ho
so seesei, sɛ merebɔ mmɔden akyerɛkyerɛ mu. Na me gyedi sɛ,
ɛnam Awurade mmoa so, mɛtumi de N’adom ayɛ, de aba baabi
a, akyerɛ mo sɛnea yabɛne AwuradeMmaeɛ no.
45 Afei, Daniel na aka no mfie mmienu. Afei yɛhunuu, sɛ, berɛ
a na ɔwɔ mpaebɔ mu no, Ɔbɔfoɔ no, Gabriel, baa ne nkyɛn; na
ɛnyɛ sɛ ɔkyerɛkyerɛɛ no mu berɛ a ne nkurɔfoɔ bɛfiri nnomumfa
mu nko ara, mmom, nso, deɛ na wɔahyɛ nyinaa ama ne nkurɔfoɔ

no, deɛ na aka nyinaa ama ne nkurɔfoɔ no. Ɔkaa sɛ, “Nnawɔtwe
aduɔson na aka wɔ hɔ ama Yudafoɔ no.”
46 Afei, yɛhunu sɛ, na ɔwɔ botaeɛ ahodoɔ nsia bi. Na emu
baako, yɛ sɛ wɔnwie mmarato; na—na wɔmma bɔne nwie du;
na wɔmpata amumuyɛ; na wɔmfa daa tenenee mmra; wɔnsɔ
anisoadehunu ne nkɔmhyɛ ano; na wɔnsra akronkronneɛ mu ade
Kronkron.
47 Na yɛfaa, Kwasiada anɔpa a ɛtwaamu no, Daniel wɔ ne tebea
no mu wɔ fam hɔ, a ɔrebɔ mpaeɛ. Adano Kwasiada anwummerɛ,
memaa Twerɛsɛm no, sɛdeɛ nnipa no bɛkenkan sɛ wɔkɔ fie a. Mo
kenkanee? Na mopɛ anaa? Ɔnwanwa!
48 Afei, botaeɛ ahodoɔ nsia no. Na yɛhunuu sɛ, wɔ saa botaeɛ
a ɛtɔso nsia yi, “sɛ wɔresra akronkronneɛ mu ade Kronkron no,”
yɛhunuu sɛ “akronkronneɛ mu ade Kronkron” no gyinahɔ ma
Asafo no berɛ biara, Asɔrefie no. Na adeɛ a ɛdi akyire a ɛsɛ
wɔyɛ, ne sɛ na wɔsra akronkronneɛ mu ade Kronkron no, ɛno ne
Mfirinhyia apem Asɔrefie no a Ɔbɛtena mu wɔ Mfirinhyia apem
no mu, a yɛbɛtena mu no.
49 Afei, ɛnnɛ, afei yɛrekɔ ho, “Ɛdeɛn ne nnawɔtwe aduɔson no?”
Na yei yɛ ɛfa a ɛho hia paa, nnawɔtwe aduɔson no.
50 Afei, yɛnim sɛ Twerɛsɛm no rentumi nni atorɔ. Ɛsɛ sɛ ɛyɛ
Nokorɛ. Na sɛ Ɔbɔfoɔ Gabriel yi baae ɛna ɔka kyerɛɛ Daniel sɛ
nnawɔtwe aduɔson pɛ na aka amaYudafoɔ no a…Afei, yɛde ɛno
bɛtoto saa da-nsia…anaasɛ da-nson nnawɔtwe no ho. Nanso,
wɔka nowɔ abɛbuomu berɛ biara ɛwɔ nkɔmhyɛmu.
51 Na enti, akyinyeɛ biara nni ho sɛ wɔ berɛ no mu, nnipa
bɛyɛ ɔha bebree na ɛwɔ hɔ, animdefoɔ, nnipa a wɔn ho yɛ
den, wɔrebɔ mmɔden sɛ wɔbɛkyerɛkyerɛ mu deɛ saa nnawɔtwe
aduɔson no kyerɛ. Na makenkane wɔn nkyerɛkyerɛmu ahodoɔ
a ɛfa ho. Na m’ani sɔ Owura. Smith, a ɔwɔ Akwanhwɛfoɔ
asafo no mu, de ma n’adwenkyerɛ. M’ani sɔ Dɔkota. Larkin, wɔ
n’adwenkyerɛ ho. M’ani sɔ saa nimdefoɔ akɛseɛ yinom nyinaa,
mawɔn adwenkyerɛ ahodoɔ fa ho. Na sɛ mekenkane wɔn nsɛm a,
ɛboa me nteaseɛ pii, na metumi hunu beaɛ ahodoɔ a ɛyɛ nokorɛ.
Nanso sɛmɛnya adwenkyerɛ ame—me susuu sɛmɛkyerɛkyerɛmu
no, me hwehwɛɛ nwoma kɛseɛ a ɛka nokwasɛm mu, ɛfa “berɛ,”
ho sɛ mɛhu deɛ “berɛ” kyerɛ.
52 Na yɛhunu wɔ ha, yɛwɔ “berɛ, berɛ, ne berɛ fa.” Ɛdeɛn
ne berɛ? Ɛdeɛn ne nnawɔtwe? Afei, ɛno bɛyɛ mfirinhyia mpem
mmiɛnsa, ahannan ɛne aduasa a abɛsene korɔ, berɛ a yei yɛɛ,
berɛ a Onyankopɔn firii aseɛ sɛ ɔne Yudafoɔ no diiɛ; bebree,
mfirinhyia pii a abɛsene korɔ. Daniel yɛ B.C., na saa berɛ no yɛ
B.C. 538, mfirinhyia 538 ansana Kristo, berɛ a ɔkaa yei sɛ “berɛ,
berɛ, ne berɛ fa.” Na, nnawɔtwe aduɔson no, monhwɛ baabi a
nnawɔtwe aduɔson no de no bɛkɔ. Adɛn, na ɔdaso ara wɔ Babel,
wɔ nnawɔtwe aduɔsonmu, na nsoNyankopɔn ka kyerɛɛ no sɛ ɛno
ne berɛ nyinaa a na wɔahyɛ wɔ nnipa no so.

53 Afei, m’asafo a ɛwɔ ha yi nim sɛ mfirinhyia no nyinaa mu no
maka akyerɛ mo berɛ biara, “Sɛ mopɛ sɛ mo hunu nnawɔtwe
no mu da a, monhwɛ asranaa no so. Nanso sɛ mopɛ sɛ mo
hunu berɛ a yɛte mu yi a, monhwɛ saa Yudafoɔ no.” Ɛno ne
akyerɛkyerɛberɛ baako pɛ. Onyankopɔn anhyɛ mmerɛ biara—
biara amma Amanamanmufoɔ no; na berɛ nhyehyɛeɛ biara nni
hɔ. Na ɛhɔ ne baabi a me susu sɛ atwerɛfoɔ akɛseɛ bebree
dedii afra, na wɔrebɔ mmɔden sɛ wɔde yei bɛma Yudafoɔ ne
Amanamanmufoɔ no, ɛfiri sɛ Ɔkaa sɛ, “Wo nkurɔfoɔ.” Nanso na
Ɔrekasa kyerɛ Daniel, ɛnyɛ Asafo no; Daniel nkurɔfoɔ, Yudafoɔ
no. Sɛ na Ɔrekasa kyerɛ Asafo no a, worentumi mma ɛno nkɔ
baabiara; wo yɛ—wowɔ akyire koraa, mpo ansana Kristo mmaeɛ
no. Wɔ nnawɔtwe nkɔmhyɛ biara mu a wopɛ sɛ wode hyɛ mu no
ɛnyɛ yie. Atwam dada. Mmom na Ɔrekasa kyerɛ Yudafoɔ no, enti
saa nti na Yudafoɔ no yɛNyankopɔn akyerɛkyerɛberɛ no.
54 Mo kae ha, ɛnkyɛree koraa, berɛ a Onuabarima Arganbright,
ɔwɔ California, ɔpanin-abadiakyire wɔ International Full
Gospel Business Men Fekuo no mu, ɔbaa me fie ɛna ɔde a—a tape
baaeɛ; na ɛnyɛ tape, mmom a—a sini, sɛ wɔn…Simma Mmiɛnsa
NaAbɔAnadwo dasuomu.Wɔnyaa nowɔ abɔdeɛmunyansahunu
nhwehwɛmu so. Berɛ a me hunuu saa Yudafoɔ no sɛ wɔresane
wɔn akyi, aba Yerusalem no, me baa asɔrefie ha, na me kaa sɛ,
“Menya atenka sɛmanya nsakyeraeɛ-bio.”Momu pii kae saa.Me
kaa sɛ, “Sɛmɛhunu saa Yudafoɔ no sɛwɔresanewɔn akyi!”

Yesu kaa sɛ, wɔ Mateo ti 24 no, “Sɛ mo hunu borɔdɔma
dua no sɛ ɛreyiyi ne nhahan a.” Monim deɛ morehwehwɛ, hwɛ,
Yudafoɔ no resane wɔn akyi!
55 Afei, me wɔ ɛho nsɛm bi a matwerɛ wɔ ha. Mepɛ sɛ me wura
ɛno mu. Afei, seesei, mɛ—mɛto meboase, sɛdeɛ mo nso mobɛtumi
atwerɛ ato hɔ. Afei, yei nyinaa kɔso, yeinom…Afei yɛn…Berɛ
a yɛwɔ mu seesei no, yei nyinaa kɔso…Ɛfa Yudafoɔ ho; ɛne
Asafo no nni biribiara yɛ, koraa. Biribiara a ɛfiri Adiyisɛm ti
3 no, kɔsi 19 no, ɛne Asafo no nni biribi baako yɛ. Worentumi
mma no nyɛ nokorɛ. Ɛnni hɔ koraa.
56 Afei mepɛ sɛ me kyerɛmu sɛnea me hunuu yei. Afei, wɔ pono
no so no, mo mu pii bɛhunu sɛ mayɛ mfonini bi wɔ so, atete
mmerɛ ntam, sɛnea ntamu no baaeɛ, sɛdeɛ ɛbɛtumi ama obiara
ate aseɛ. Motumi…Montumi nhunu mfiri akyire, me susu saa,
ntwerɛeɛ no susua dodo. Na ɛno yɛ Becky ntwerɛeɛ. Me susuu
sɛ…Na, saa mfonini no, na me wɔ baako a na ɛnyɛ koraa sene
saa. Nanso, Becky na ɔyɛɛ saa mfonini no, a ɛyɛ Nebukadnessar
daeɛ no. Na me susu sɛ ɛreyɛ asɛ abaayewa paa, Becky, sene sɛ
ɛsɛ ɔbarima. Nanso, sɛ ɛteɛ biara, ɛbɛyɛ—ɛde ɛho asɛm no bɛba,
deɛ yɛpɛ no.
57 Afei, sɛ yɛkenkan wɔ Twerɛ Kronkron no mu sɛ wɔahyɛ
nnawɔtwe aduɔson wɔ ɔman no so a, afei, ɔno…ɛne Asafo no
nni biribiara yɛ. Nnawɔtwe aduɔson no ne Asafo no nni biribiara

yɛ. Sɛ mo hyɛɛ no nso wɔ ha a, ɛwɔ mfonini krataa no so no, me
wɔ asafo berɛ nowɔ saa nnawɔtwe aduɔson no ntam.
58 Yɛwɔ no wɔ ha. Onuabarima bi a ɔwɔ Georgia yɛɛ mfonini
no maa yɛn wɔ ha, berɛ a yɛkɔɔ asafo mmerɛ adesua no mu
no. Na yɛwɔ ahotosoɔ sɛ yɛbɛtumi ate deɛ yei kyerɛ ase. Saa
fitaa yi a ɛwɔ asafo no mu ha no, ɛno kyerɛ sɛ na ne nyinaa yɛ
asomafoɔ berɛ. Na afei wɔ asafo berɛ a ɛtɔso mmienu no mu no,
na wɔwɔ Nikolaifoɔ nkyerɛkyerɛ, anaasɛ, na wɔwɔ Nikolaifoɔ
nnwuma; na ɛmmɛyɛɛ nkyerɛkyerɛ. Asafo berɛ a ɛtɔso mmiɛnsa
no, ɛbɛyɛɛ nkyerɛkyerɛ. Na asafo berɛ a ɛtɔso nnan no mu no, na
ayɛ nhyehyɛeɛ, na ɛyɛ Roma pope dibea. Na wɔ ɔno—ɔno asafo a
ɛtɔso nnan nomu no, na ɛno yɛ esummmerɛ.

Monhyɛ no nso, esum no nyinaa a ɛwɔ hɔ no gyinahɔ ma
Nikolaitanism, anaasɛ Romanism. Ɛfa fitaa no gyinahɔ ma
HonhomKronkron no, Asafo no. Na, sɛdeɛ ɛfirii aseɛ wɔ Ɔhoteni
Paulo berɛ so no, na Honhom Kronkron ahyɛ asomafoɔ no Asafo
no nyinaa mma. Afei aberempɔn firii aseɛ baa mu. Afei wɔkaa
wɔn ho bɔɔ mu awieɛ no na wɔtee asafo foforɔ koraa firii mu. Na
wɔhyee asafo kumaa no, na wɔsii wɔn aboɔ, na wɔde wɔn maa
gyata weeɛ, ɛna biribiara.
59 Wɔ Asɔremu nsakraeɛ berɛ no Luta baae, ɛhyerɛn kakra, mo
hu. WɔWesley nna no mu, ɛhyerɛn kakra kaa ho. Nanso wɔ asafo
berɛ a ɛtwa toɔ nomu ha no, Nikolaifoɔ asafo berɛ no, ɛno ne berɛ
a yɛn…Ɛnyɛ Nikolaifoɔ no, mmom Laodikea no, ɛno ne berɛ a
yɛte mu yi. Monhyɛ no nso, Hann no nyɛ bebree.
60 Obi, berɛ a ɔhunuu mfonini no a wɔayɛ wɔ hɔ no, ɔkaa sɛ,
“W’ani awu, OnuabarimaBranham! Saa hann da kɛseɛ sei!”

Me kaa sɛ, “Mɛsusu ho, berɛ a ɛno aba fam, ɛno ɛmma no
nyɛ tenenee, sɛ wonya akoma a emu teɛ paa, a Honhom no awo
no foforɔ.” Monkae, yei ne asafo berɛ baako pɛ a wɔyii Kristo
firii Ɔno ara N’asafo mu, mmerɛ no nyinaa mu no. Yɛpaemu ka
biribi kɛseɛ, nanso, “Yɛwɔ adeɛ no anaa?” ɛno ne deɛ yɛreka ho
asɛm. Kristo wɔ asafo nomu paa? Ɛbɛyɛ kakraa bi paa.
61 Afei, seesei momma yɛnhwɛ Daniel nnawɔtwe aduɔson no
sɛdeɛ ɛteɛ. Afeimɛtumi asi so biowɔ ha; Asɛmpa nomu asɔfoɔ, sɛ
wo ne yei nyɛ adwene a, ne nyinaa yɛ. Wɔakyekyɛ mu wɔ mmerɛ
mmiɛnsa mu, sɛdeɛ yɛhu wɔ Daniel 9 no. Mmerɛ mmiɛnsa.
Ɛdikan, nnawɔtwe-nson berɛ; afei aduosia ne mmienu, a ɛyɛ
aduosia-mmienu; na afei nnawɔtwe-baako berɛ. Wɔakyekyɛ mu
wɔ mmerɛ ahodoɔ mmiɛnsa mu.
62 Afei, makyekyɛ mu wɔ ha wɔ pono no so. Berɛ a ɛdikan no;
berɛ a ɛtɔso mmienu; na wɔ me nteaseɛ mu no, ɛnam Asɛmpa
no so no, ɛnam Honhom Kronkron no so, sɛ, awieɛ berɛ mu no,
Onyankopɔn bɛsane akɔ Yudafoɔ no nkyɛn bio.
63 Afei, yɛnim, ɛnam Asɛmpa no nyinaa so, a Paulo
kyerɛkyerɛeɛ, ɛne afoforɔ, sɛ Onyankopɔn bɛsane akɔ Yudani
no nkyɛn bio. Ɛyɛ, afei, sɛ Ɔbɛsane akɔ Yudafoɔ no nkyɛn bio

a, ɛbɛyɛ dɛn na yɛbɛtumi de ayɛ adwuma wɔ Daniel berɛ soɔ?
Ɛsɛ sɛ yɛde yɛ adwuma wɔ berɛ a ɛdi akyire yi mu. Na ɛyɛ
Amanamanmufoɔ Asafo no korɔ akyi, ɛfiri sɛ Ɔne Israel di sɛ
ɔman, yɛn deɛ sɛ ankorankorɛ.
64 Afei, me wɔ nsɛm bi a matwerɛ wɔ ha a mepɛ sɛ me kenkane
kyerɛ mo berɛ a yɛrekɔ soɔ no. Afei:

…ɛfiri asɛm a ɛkasɛ wɔnsane nkyekyere Yerusalem
nsi n’ananmu no soɔ…

A, na ɛyɛ Ɔbɛnem da a ɛtɔso 14 no. Sɛ mo mu binom pɛsɛ
motwerɛ to hɔ a, wɔ Hebri mu no mo bɛhunu sɛ wɔfrɛ no N-i-s-
a-n, Nisan, a ɛkyerɛ “Ɔbɛnem.” Asɛm no baae wɔ Ɔbɛnem da a
ɛtɔso 14 no, B.C. 445, asɛm no kɔɔ sɛ wɔnsi, wɔnsane nsi asɔrefie
no. Mo te aseɛ, sɛdeɛ mo nkurɔfoɔ no akenkan Twerɛsɛm no.
Kɔsi sɛ wɔwieeɛ no, ɛdii mfirinhyia aduannan-nkron na wɔde
wiee asɔrefie no ne kuro no, sɛ wɔresane akyekyere. Na sɛdeɛ
Twerɛ Kronkron no kaa wɔ ha no, Daniel rekasa, anaasɛ Ɔbɔfoɔ
no rekasa kyerɛ Daniel, sɛ:

…afasuo no, na wɔbɛyɛ no wɔ ahohiahia mmerɛ mu.

Na yɛn mu bebree kae, berɛ a wɔsiiɛ no, na wɔde nsa baako
kura dɔteɛ no ɔfoforɔ no kura akodeɛ, rehwɛ ɔtamfoɔ no. “Na
wɔbɛsi wɔ ahohiahia mmerɛ mu.”
65 Enti, ɛha ne baabi a me hunuu saa, merenya me nna. Afei,
yɛwɔ asranaa ahodoɔ mmienu, mmiɛnsa. Yɛrekɔ akyire ahwɛ
nsoromma ho nimdeɛ asranaa dada no, na yɛhunu sɛ wɔ Julian
asranaa no mu no ɛyɛ nna ahasa, aduosia-nnum ne baako-
abupɛn nnan na ɛwɔ afemu.WɔnamSardis ne nsoromma ahodoɔ
a wɔretwam so na ɛnya berɛ no, ɛne deɛ ɛkeka ho. Wɔhwɛ berɛ
no. Afei yɛhunu, wɔ Roma asranaa no a yɛhyɛ aseɛ seesei no, nna
ahasa ɛne aduosia-nnum wɔ afe mu, nam asranaa no so. Nanso
wɔ Kristofoɔ mu no, anaasɛ nkɔmhyɛ asranaa no, yɛhunu sɛ nna
ahasa ɛne aduosia na ɛwɔ afe mu. Afei, ɛbɛtumi ayɛ wo nwanwa
sɛnea saa sakasaka yi baaeɛ.
66 Afei, yei deɛ mɛtumi aka no sɛ me ara merekasa. Me gyedi
sɛ ansana asuyire sɛeɛ akyiri no, wɔ Yob nna no akyiri no, ɛne
deɛ ɛkeka ho, sɛ na wɔnam nsoromma so na wɔhwɛ berɛ. Na
yɛte aseɛ, anaasɛ akyire yi ansana saa berɛ no, na ewiase gyina
ntentensoɔ. Na afei nnipa bɔne mu no, ɛdanee wiase, na ɛkyeaae
ɛna nsuyiri baaeɛ, ne saa nti yɛnyaa nsukyeneɛ akɛseɛ pii, ɛna
deɛ ɛkeka ho, na asase soro ne aseɛ nyinaa bɛyɛɛ nsukyeneɛmma.
Yɛnim saa. Na asase ngyina ntentensoɔ. Akyea. Ɛno na ɛwosoo
no firii baabi a bosome ne nsoromma, baabi a na wɔhwɛ no, na
ɛyii wɔn sii baabi foforɔ. Anaasɛ—anaasɛ, worentumi nnam ɛno
so nhwɛ berɛ bio, ɛfiri sɛ abam, akyea kɔ akyire. Ne saa nti, ɛne
saa nsoromma no nsaso berɛ korɔ no ara mu, ɛfiri sɛ ɛne—ɛne saa
nsoromma no afiri nhyehyɛe mu. Mo te aseɛ? Me gyedi sɛ ɛno ne
sɛdeɛ ɛteɛ.

67 Ɛwɔ saa tebea no mu. Na ɛno kyerɛ sɛ yei yɛ berɛ tiawa bi.
Morentumi nhunu? Onyankopɔn nni nnoɔma ɛnni nhyehyɛeɛ mu.
Wama ho kwan saa wɔ berɛ tiawa bi mu. Na me gyedi nokorɛ mu
sɛ saa adeɛ no siiɛ.

Na nna a ɛdi akyire yi mu na ɛyɛ berɛ a Onyankopɔn rebɛyi
saa kokoam nsɛm yi akyerɛ Asafo no. Ɔnyɛɛ no saa da. Na deɛ nti
a Ɔnyɛɛ no saa da, ɛne sɛ ɔbɛma Asafo no ahwɛ kwan na wabɔ
mpaeɛ berɛ nyinaa, na wɔnnim berɛ a ɛreba. Nanso mokae, wɔ
Daniel 12, Ɔkaa sɛ, “Anyansafoɔ no bɛte aseɛ wɔ akyire yi, da a
ɛdi akyire yi mu.” Mohu? Wɔde ama no.
68 Nyansa Honhom no ba Asafo no mu, bɛda no adi kyerɛ Asafo
no, ɔnam Honhom Kronkron adiyie so, ɔde Asafo no ba mu na
ɔda ɛda a yɛte mu no adi. Ɛyɛ ade korɔ te sɛ deɛ Gabriel baa—
baa Daniel nkyɛn no, ɔno Honhom Kronkron no ba Asafo no mu
nna ɛdi akyire no mu, bɛda saa kokoam, nnoɔma akɛseɛ, a ɛmu
dɔ no adi. Mo te aseɛ seesei?
69 Afei, ɛno bɛyi saa nsoromma hwɛ ho nimdeɛ afe anaasɛ
Julian afe, asrannaa, hwɛ, masonik afe no, ɛfiri sɛ ewiase no
abam. Yɛn nyinaa nim saa, firi sukuu adesua mu. Na afiri
nhyehyɛeɛ mu, ne saa nti wɔn, saa nsoromma no, wɔne asase no
rensaso berɛ korɔ no ara mu. Ne saa nti, Roma asranaa no yɛ
mfomsoɔ, nso, ɛfiri sɛ worentumi mfa nna no mmom. Nnoɔma
pii na mɛtumi aka wɔ ha pɛɛ. Na yɛhunu sɛ, mpo abɔdeɛ ankasa
muno, ɛkyerɛkyerɛ yɛn sɛ nna aduasa pɛpɛɛpɛ na ɛwɔ afe nomu.
70 Afei, momma yɛmfa Adiyisɛm baabi a yɛrekɔ ha wɔ adiyifoɔ
baanu no nna no mu. Twerɛ Kronkron no kaa sɛ, “Wɔhyɛɛ nkɔm
nna apem ahanu ne aduosia.” Afei, sɛ wo fa nsoromma ho nimdeɛ
asranaa no a, ɛbɛpa ho koraa a ɛnyɛ mfirinhyia mmiɛnsa ne-ɛfa.
Na sɛ wo fa Roma asranaa a yɛwɔ no ɛnnɛ yi a, ɛbɛpa ho koraa.
Mmom sɛ wo fa adiyie asranaa no a, ɛno yɛ nna apem ahanu ne
aduosia pɛpɛɛpɛ, a ɛyɛ nna aduasawɔ bosome nomu.Mohu?
71 Yɛwɔ nna aduasa wɔ bosome no bi mu, aduasa-baako wɔ
deɛ ɛdisoɔ no, aduonu-nwɔtwe wɔ bi mu. Hwɛ, yɛn nyinaa ayɛ
basaa. Nanso Onyankopɔn nni no huri-nante bɔkɔɔ, soro-ne-
fam, akyire-ne-animu. Ɔyɛ no ade korɔ pɛpɛɛpɛ. Aane, owura.
Ade korɔ pɛpɛɛpɛ, nna aduasa wɔ bosome baako mu; ɛnyɛ
aduasa-baako, afei aduasa, biribi foforɔ. Mohu? Nanso wɔyɛɛ
ne nyinaa wɔ Onyankopɔn nhyehyɛeɛ kɛseɛ no mu, sɛdeɛ Asafo
bɛwɛn na wabɔ mpaeɛ, ayɛ krado, na mo ahoro mo ntaadeɛ wɔ
Adwammaa no Mogya no mu. Nanso, oh, wɔ nna a ɛdi akyire
yi mu no, Ɔhyɛɛ bɔ! Uh-huh. Afei yɛhunu baabi a yɛteɛ. Afei,
monkae, botaeɛ no, botaeɛ baako pɛ no, ɛne sɛmɛyɛ yei.
72 Afei, sɛ na nson na ɛwɔ hɔ a…Monhwɛ, nna aduannan-
nkron pɛpɛɛpɛ na ɛwɔ hɔ…mfirinhyia aduannan-nkron,
mmom, wɔ asɔrefie no sie berɛ no mu. Nson no, yɛ nkɔmhyɛ
nnawɔtwe nson, nnawɔtwe nson, ɛfiri sɛ nnawɔtwe nson na
wɔahyɛ wɔ asɔrefie no so, wɔnsi asɔrefie no bio. Na wɔsii no wɔ

mfirinhyia aduannan-nkron mu pɛpɛɛpɛ. Seesei yanya nteaseɛ
wɔ nnawɔtwe berɛ no, ɛfiri sɛ sɛ Twerɛ Kronkron no kaa sɛ,
Ɔbɔfoɔ no kaa sɛ, wɔfaa nnawɔtwe nson kɔsii sɛ wɔsii asɔrefie
no. Na ɛyɛ mfirinhyia aduannan-nkron pɛpɛɛpɛ na wɔde sii
asɔrefie no, ɛfiri—ɛfiri Ɔbɛnem 14 no kɔsi B.C. 5—538. Kɔsi
sɛ wɔbɛsane de asɔrefie no bɛsi n’ananmu bio, na wɔnbɛsane
akyekye mmorɔno no, yɛ mfirinhyia aduannan-nkron pɛpɛɛpɛ.
Enti, ɛdeɛn na yɛnya? Ɛdeɛn na yɛnya? Ɛfiri sɛ, sɛ nnawɔtwe nson
kyerɛ mfirinhyia aduannan-nkron, ɛnneɛ na nnawɔtwe baako yɛ
mfirinhyia nson. Na nson ahodoɔ nson yɛ aduannan-nkron. Saa
pɛpɛɛpɛ. Wo na wowɔ hɔ no.
73 Enti afei yɛrebɔ yɛn tirimu wɔ ho biara nni hɔ. Yɛnim seesei
sɛ nnawɔtwe baako kyerɛ mfirinhyia nson. Mo ate aseɛ anaa?
Momma yɛn mmom nka: “Nnawɔtwe baako yɛ mfirinhyia nson.”
Seesei yɛnim sɛ yate aseɛ. Nnawɔtwe baako yɛmfirinhyia nson.
74 Ɛha na yɛwɔ, ɛha pɛɛ, nnawɔtwe a ɛdikan no. Mfirinhyia
aduannan-nkron na wɔdebɛsi asɔrefie no. Afei, saa nsensaneɛ
a ɛwɔ soro ha no gyinahɔ ma Yudafoɔ man no sɛnea ɛkɔ soro no.
Yei ne berɛ no. Na sɛ ɛba fam ha a, ɛfiri Yudafoɔ man no mu,
bɛwura Amanamanmufoɔ berɛ no mu. Afei ɛkɔ soro bio na ɛba
Israel so, na ɛkɔ so.
75 Afei, wanhyɛ berɛ pɔtee biara amma Amanamanmufoɔ no.
Ɔkaa sɛ, “Amanamanmufoɔ Berɛ no.” Na yɛhunu sɛ, mpo Yesu
anhyɛ berɛ bi amma wɔn. Ɛfiri sɛ yɛhunu wɔ ha, wɔ Luka 21:24,
Ɔkaa sɛ, “Wɔbɛtiatia Yerusalem afasuo no so akɔsi Amanaman
no…”Momma’ me nti saa asɛm no mu. Mereti asɛm no mu afiri
adwene mu. Momma me nkenkan, ɛfiri sɛ ɛbɛwɔ tape so ha, na
yɛpɛ sɛ yɛnya no yie. Ne nyinaa yɛ, sɛ mopɛ sɛ mo ne me mmue
nkɔ, wɔ Ɔhoteni Luka 21:24. Me suaa yei pefee, sɛdeɛ mɛtumi a
ɛyɛ paa.

Na wɔbɛtotɔ nkrantɛ ano, na wɔafa wɔn akɔ…
Hwanom na Ɔrekasa fa wɔn ho yi? Yudafoɔ. Ɛno ne asɔrefie

no sɛeɛ, wɔ A.D. 70.
…na wɔafa wɔn nnommum akɔ amanaman nyinaa

so…
Afei monkae, ɛnyɛ Babilon hɔ, ɛnyɛ Roma hɔ, na mmom

akɔ “amanaman nyinaa so.” Ɛhɔ ne baabi a Yudani no wɔ ɛnnɛ,
“amanaman nyinaa so.”

…na Amanamanmufoɔ bɛtiatia Yerusalem so, de
akɔsi sɛ Amanamanmufoɔ no berɛ bɛwie duro.

76 Ɛnneɛ, berɛ bi wɔ hɔ a wɔahyɛ, nanso obiara nnim berɛ a
ɛbɛyɛ. Mohu? Ɛyɛ ahuntasɛm, hwɛ, Amanamanmufoɔ no berɛ
no. Nanso, Yudafoɔ…Afei, yɛrentumi mfa deɛ Asafo no teɛ so
nkyerɛ berɛ, sɛ ebiaWɔasane n’akyi anaasɛ ebia Ɔrekɔ so, anaasɛ
deɛ Ɔreyɛ. Worentumi mfa ɛno so nka. Nanso, monhwɛ Yudafoɔ
no, ɛhɔ ne berɛ asranaa no. Mohunu saa? Onyankopɔn hyɛɛ ɛda,

dɔnhwere, ɛna berɛ pɔtee maa wɔn, nanso Wanyɛ saa da amma
amanamanmufoɔ no. Ɔyɛɛe maa Yudafoɔ no, enti momma yɛn
hwɛ Yudafoɔ no, afei yɛbɛhunu baabi a y’aduro.
77 Afei, afei, nnawɔtwe nson no na ɛyɛ mfirinhyia aduannan-
nkron. Yanya no pefee seesei, sɛ nnawɔtwe baako yɛ—nnawɔtwe
baako yɛmfirinhyia nson; nnawɔtwe baako,mfirinhyia nson.
78 Afei waka akyerɛ yɛn sɛ, “Ɛfiri ahyɛdeɛ a ɛka sɛ…” Afei,
ɛha na ɔhaw no baaeɛ. Afei waka akyerɛ yɛn:

…ɛfiri ahyɛdeɛ a ɛka sɛ wɔnsane nkyekyere kuro no
de kɔsi Mesaia (na Mesaia no ne Kristo, ɛwɔ mu) ɛbɛyɛ
nnawɔtwe nson, ɛna nnawɔtwe aduosia ɛna mmienu:
(ɛma no yɛ nnawɔtwe aduosia-nkron)…
Mohu? Ne nyinaa yɛ. Na nson ahodoɔ aduosia-nkron yɛ

mfirinhyia ahannan ɛne aduɔwɔtwe-mmiɛnsa. Afei, morete
aseɛ? Sɛmopɛ sɛme siso bio a, m’ani bɛgye sɛmɛyɛ.
79 Afei waka akyerɛ yɛn, “Ɛfiri ahyɛdeɛ a ɛka sɛ wɔnsane
nkyekyere kuro no, de kɔsi Mesaia no, ɛbɛyɛ nson,” (nson, ɛno
na ɛdikan—ɛdikan, wɔ ha pɛɛ) “nnawɔtwe nson, ɛna aduosia
ne mmienu,” ɛyɛ, aduosia-mmienu ne nson yɛ aduosia-nkron,
nnawɔtwe aduosia-nkron. Nson ahodoɔ aduosia-nkron bɛyɛ
mfirinhyia ahannan ɛne aduɔwɔtwe-mmiɛnsa. Ne saa nti, kɔsi
sɛ Mesaia no…Afei yɛreba saa ɛfa yi ha. Kɔsi sɛ Mesaia no, ɛsɛ
sɛ ɛyɛ mfirinhyia ahannan ɛne aduɔwɔtwe-mmiɛnsa, mfirinhyia
ahannan ɛne aduɔwɔtwe-mmiɛnsa.
80 Afei, seesei, Yesu, Mesaia, ɔtenaa afunumu fitaa akyi,
nkonimdie mu, wuraa Yerusalem kuro mu, wɔ Mmerɛnkɛnsono
Kwasiada, Oforisuo 2, A.D. 30. Yesu tenaa aboa so wuraa
YerusalemwɔMmerɛnkɛnsono Kwasiada, A.D. 30. Na afei, seesei,
ɛfiri B.C. 445 kɔsi A.D. 30, ɛyɛ mfirinhyia ahannan ɛne aduɔson-
nnum pɛpɛɛpɛ.
81 Nanso, sɛdeɛ yahunu dada no, sɛ nnawɔtwe aduosia-nkron
no yɛ mfirinhyia ahannan ne aduɔwɔtwe-mmiɛnsa. Afei, ɛhɔ na
ɔhaw no ba, wɔ hɔ pɛɛ. Mohu? Yɛwɔ berɛ, mfirinhyia ahannan
ɛne aduɔson-nnum pɛ, wɔ Twerɛ Kronkron no mu a yahyɛ, no
nso wɔ ha. Na, nokorɛ mu paa no, ɛyɛ mfirinhyia ahannan ɛne
aduɔwɔtwe-mmiɛnsa, mfirinhyia nwɔtwe na ɛda ntamu.
82 Afei, Onyankopɔn rentumimma nompa ho. Sɛ Ɔkaa sɛ ɛbɛyɛ
nna bebree a, ɛyɛ nna bebree. Sɛ Ɔka sɛ ɛdɔɔso pii a, ɛdɔɔso pii.
Enti ɛdeɛn na yɛbɛyɛ? Afei, B.C. 475 kɔsi A.D. 30, ɛyɛ Julian anaasɛ
nsoromma ho nimdeɛ afe, a ɛyɛ nna ahasa ne aduosia-nnum ne
nkyɛmu nnan mu baako wɔ—wɔ biara mu. Nanso sɛ yɛte saa nna
no so ba yɛn nkɔmhyɛ asranaa no so a…
83 Afei momma me nyina ha simma kakra. Sɛdeɛ mo bɛhunu
sɛ akyinnyeɛ ketekete baako koraa nni ho, Merengyina saa beaɛ
baako no. Mɛtumi afa Twerɛnsɛm no nyinaa mu na m’akyerɛ mo
sɛ nna nson yɛ saa nson no, nnawɔtwe baako yɛ—ɛyɛ mfirinhyia

nson, wɔ Twerɛ Kronkron no mu. Me yɛɛ no wɔ ha, wɔ Adiyisɛm
ti 13 no, anaasɛ ti 11 ɛne nyiyimu 3 no. Saa adiyifoɔ no
bɛhyɛ nkɔm nna apem ahannu ne aduosia, a ɛwɔ Yudafoɔ no
nnawɔtwe a ɛtwatoɔ no mfinimfini, afei na wɔatwa wɔn atwene
na Amagedon no afiri aseɛ. Afei sɛ ɛno yɛ saa deɛ a, na ɛwɔ hɔ
bio, nna aduasa pɛpɛɛpɛ wɔ bosome mu. Mohu? Afei, ɛnyɛ—ɛnyɛ
nna aduasa-baako ne aduonu-nwɔtwe, ne deɛ ɛkeka ho. Ɛyɛ nna
aduasa pɛpɛɛpɛ wɔ bosomemu, berɛ biara.

84 Yɛn nkɔmhyɛ asranaa no de nna ahasa ne aduosia na ɛbrɛ
yɛn, sɛdeɛ yɛde yɛ adwuma seesei wɔ Twerɛnsɛm nomu no. Yɛwɔ
ahannan ne aduɔwɔtwe-mmiɛnsa pɛpɛɛpɛ. Ɛno nie, ahannan ɛne
aduɔwɔtwe-mmiɛnsa. Ɛha yanya nkɔmhyɛ no ho adanseɛ, nokorɛ
no pɛpɛɛpɛ. Ɛfiri sɛ, ɛfiri berɛ a asɛm no ka sɛ wɔnsi asɔredan
no, kɔsi sɛ wɔbɛsɛe no, berɛ a wɔpoo Kristo na wɔkumm No wɔ
A.D. 33, berɛ a wɔkumm Kristo no, ɛyɛ mfirinhyia ahannan ɛne
aduɔwɔtwe-mmiɛnsa pɛpɛɛpɛ.

Afei, ɛfiri ahyɛdeɛ a ɛka sɛ wɔnsane nkyekyere Yerusalem,
na wɔahyɛ nnawɔtwe nson, a ɛkyerɛ mfirinhyia aduannan-
nkron. Na mfirinhyia aduannan-nkron too no pɛpɛɛpɛ. Ɛyɛ,
ɛfiri sɛ wɔresane asi asɔrefie no kɔsi Mesaia no, na ɛyɛ
mfirinhyia ahannan ne aduasa-nwɔtwe. Enti, ahannan ne
adua-…mfirinhyia ahannan ne aduasa-nnan. Na ahannan ɛne
aduasa-nnan (berɛ), aduannan-nkron, ɛyɛ mfirinhyia ahannan
ne aduɔwɔtwe-mmiɛnsa pɛpɛɛpɛ. Ɛkɔɔ so tee, pɛpɛɛpɛ dema ɛda
no, ɛfiri adekyeɛ kɔsi adekyeɛ. Amen!Wo nawowɔ hɔ no.

85 “Mesaia Ɔberempɔn no bɛba.” Mohu? Nson ahodoɔ aduosia-
nkron yɛ ahannan ne adus-…ne—ne mfirinhyia aduɔwɔtwe-
nnan. Pɛpɛɛpɛ, ɛkɔɔ so tee. Enti, afei, yɛnim pɛpɛɛpɛ, yɛnim
pɛpɛɛpɛ, sɛ saa Twerɛsɛm no yɛ nokorɛ. Ɛno nie. Nanso, mo hu,
yeinom nyinaa…

86 Berɛ Onyankopɔn yɛɛ ewiase no na ɔde nsuo sɛee no, na
wɔsesaa nsoromma ho nimdeɛ da no; na afei ɔmaa Romanfoɔ no
baaeɛ na wɔyɛɛ wɔn asranaa, a na ɛsiso na ahuri, ɛne deɛ ɛkeka
ho. Na me susu, sɛ, mpo wɔ nwoma kɛseɛ a ɛka nokwasɛm no
baabi a na merekenkan…

87 Ɛka sɛ, kwan bi so no, Onuabarima Kenny Collins, ɔwɔ da yi
mu anɔpa yi, Kenneth Collins? Wonim berɛ a wode saa nwoma
akɛseɛ ahodoɔ a ɛka nokwasɛm no? Wokae saa? Wode bɛyɛ trɔk
mma brɛɛ me wɔ hɔ. Me susuu sɛ, “Ɛdeɛn na ɛwɔ wiase a me
abɛbɛn foforɔ a ɛtesɛ me de yeinom nyinaa bɛyɛ?” Wonim, na
Onyankopɔn redi wanim, Kenny. Ɛhɔ na menyaa nsɛm no, ɛfirii
saa nwoma akɛseɛ dada a ɛka nokwasɛm no, “berɛ” na meresua
adeɛ fa ho. NaBecky de yɛ adwumawɔ ne sukuumu.Wɔwɔ baabi
a me sua adeɛ, ɛwɔ me dan a ɛwɔ aseɛ hɔ no mu. Na yɛkɔɔ fam hɔ
na yɛkɔ faaeɛ, na ɛhɔ na yɛhwɛɛ mu, na yɛhunuu, pɛpɛɛpɛ, ɛwɔ
asranaa no ɛne berɛ no nyinaa so.Mohu? Enti, yɛnyaae.

88 Ɛno na ɛwɔ hɔ no, pɛpɛɛpɛ, mfirinhyia ahannan ɛne
aduɔwɔtwe-mmiɛnsa. Ɛfiri ahyɛdeɛ a ɛka sɛ wɔnsane
nkyekyere—nkyekyere efie no nsi n’ananmu no soɔ, kɔsi sɛ
ƆberempɔnMesaia no berɛ a wɔbɛpo no, ɛyɛmfirinhyia ahannan
ɛne aduɔwɔtwe-mmiɛnsa pɛpɛɛpɛ, ɛnam asranaa no so.
89 Afei mo hu, yɛde saa asranaa yi ara na ɛreyɛ adwuma wɔ ha
pɛɛ. Ɛfiri sɛ, sɛ Onyankopɔn de saa asranaa yi yɛɛ adwuma wɔ
ha a, ɛnneɛ na ɛsɛ sɛ Ɔde yɛ adwuma berɛ a aka no wɔ Twerɛ
Kronkron no mu. Ɛyɛ nokorɛ saa? Onyankopɔn nsakyera. Enti,
sɛ na nnawɔtwe nson yɛ mfirinhyia aduannan-nkron, nnawɔtwe
nson bio yɛ mfirinhyia aduannan-nkron. Nnawɔtwe baako yɛ
mfirinhyia nson, wahu, enti ɛma no yɛ pɛpɛɛpɛ. Na sɛ ɛsii so
pɛpɛɛpɛ wɔ hɔ a, ɛbɛsane asi so pɛpɛɛpɛ bio. Amen! Oh, me! Ɛno
mame ho nyinaa kanyanme. Oh,me—me—me dɔ,me dɔ sɛmenim
deɛ merekasa fa ho. Me—me—me dɔ saa.

Ɛfiri sɛ, ɛte sɛ ɔpanin bi kaa sɛ, ɛwɔ Kentucky hɔ, ɔka
kyerɛɛ me, ɔkaa sɛ, “Mepɛ sɛ me tie obi a ɔrekasa, deɛ ɔnim deɛ
ɔrekasa fa ho.”

Me kaa sɛ, “Mepɛ saa, nso.”
Ɔkaa sɛ, “Ɛno ne deɛ ɛreha mo asɛnkafoɔ no, monnim deɛ

morekasa fa ho no.”
90 “Ɛyɛ,” me kaa sɛ, “M’ani sɔ wo nkamfoɔ no, nanso nnoɔma
bi wɔ hɔ a yɛnim deɛ yɛrekasa fa ho.” Uh-huh. Ɛyɛ nokorɛ. Me
nim sɛ wɔawo me foforɔ. Me nim sɛ matwa mu afiri owuo mu
aba Nkwa mu. Me nim sɛ Onyankopɔn bi wɔ hɔ, ɛfiri sɛ makasa
akyerɛ No.

Wakasa afa me mu, na ɔne me akasa, na wakasa akyerɛ
afoforɔ, na waka afoforɔ ho asɛm akyerɛ me. Na me nim sɛ
Ɔyɛ Onyankopɔn. Ɛyɛ nokorɛ. Na ne ho yɛ fɛ ara sɛ ɔsianee ne
me bɛtwaa mfonini, a abɔdeɛ mu nyansahunu wiase no rentumi
nsane. Na me dane kɔ Twerɛsɛm no mu na mehunu sɛ saa adeɛ
yi hyɛ mma wɔ asafo berɛ yi mu, deɛ ɛbɛsie pɛpɛɛpɛ, enti me nim
sɛ yɛwɔ ha. Amen.
91 Afei, ebia yɛnsuaa nwoma. Yɛnyɛ ahomasoɔ nnipa, ɛne
nnoɔma te saa. Ebia yɛnyɛ atitire, nanso yɛnim Onyankopɔn.
Yɛnim No ɛfiri sɛ Honhom Kronkron wɔ hɔ, hwɛ, na yɛde fa
Twerɛsɛm no mu toto ho a Asɛm-si-Asɛm so, afei yɛhunu sɛ ɛyɛ
nokorɛ. Yɛte nna a ɛdi akyire no mu.
92 Afei, ɛhɔ, monkae seesei, sɛ, saa nkɔmhyɛ afe yi, a ɛyɛ
nna ahasa ne aduosia wɔ afe mu no. Monhwɛ biribiara a ɛka
ho. Abɔdeɛ mu, sɛ mo mu binom bɛtumi ate aseɛ a, mpo
ɛkɔ ma mmaa no, ɛne deɛ ɛkeka ho. Mohu? Aduasa, nna
aduasa, monhwɛ—ɛyɛ…Wahyɛ abɔdeɛ nyinaa te saa. Mohu?
Ɛnyɛ aduasa-baako, aduasa, aduonu-nwɔtwe, anaasɛ biribi. Ɛyɛ
nna aduasa pɛpɛɛpɛ. Afe biara mu no, ɛno ne nkɔmhyɛ asranaa
no, ɛyɛ nna ahannan ɛne aduɔwɔtwe-mmiɛnsa pɛpɛɛpɛ.



94 DANIEL NNAWƆTWE ADUƆSON NO

93 Ɛha yɛwɔ nkɔmhyɛ no adanseɛ a ɛyɛ pɛpɛɛpɛ, ahannan
ɛne—ɛne mfirinhyia aduannan-nnum, ansana no, na ɛyɛ nokorɛ
pɛpɛɛpɛ. Afei, deɛ wɔhyɛɛ ho nkɔm sɛ ɛbɛba mu nyinaa no. Ɛne
saa nnawɔtwe aduɔson no ansi saa berɛ no da, enti aka ama nna
a ɛdi akyire no.
94 Afei, me nuanom Pentekostefoɔ, afei, me nuanom Yehowa
Adansedifoɔ, mo ahunu? Monim baabi a apem ɔha ne aduannan-
nnan no pueeɛ? Monim baabi a awanwadeɛ akɛseɛ a ɛwɔ
Adiyisɛm mu no nyinaa pueeɛ? Ɛwɔ Yudafoɔ berɛ no mu, ɛnyɛ
yɛn berɛ no mu. Wɔntwerɛɛ biribiara wɔ mu, gyesɛ Asafo no
ahosiesie ɛna wɔrepue akɔ. Nokorɛ, yɛde Onyankopɔn tumi no,
yɛyɛ anwanwadeɛ ɛna nnoɔma akɛseɛ. Yɛnim saa. Nanso na adeɛ
paa no wɔ ha a ɛkɔ ma Yudafoɔ no; Me kyerɛ sɛ, tumi kann no, a
ɛyɛ adwuma no, anwanwadeɛ-dwumadie. Nnan no…
95 Apem ɔha ne aduannan-nnan no mpue wɔ hɔ. Wɔnni…
Wɔmpue wɔ ti 3 no mu. Wɔwɔ Twerɛnsɛm no mu, akyirikyiri.
Na afei yɛhunu sɛ saa nnoɔma yi nyinaa na ɛsɛ sɛ ɛsi, na ɛwɔ
saa nnawɔtwe a ɛtɔso aduɔson no berɛ no mu, nnawɔtwe a ɛtwa
toɔ no. Afei, sɛ na wɔanya nnawɔtwe aduosia-nkron dada a,
ɛna wɔtenaa ase sɛdeɛ Onyankopɔn kaa sɛ wɔnyɛ pɛpɛɛpɛ a, na
ɛsii pɛpɛɛpɛ wɔ kwan a Onyankopɔn kaa sɛ ɛbɛyɛ so a, ɛnneɛ
na aka nnawɔtwe baako ama Yudafoɔ no a ɔhyɛɛ ho bɔ. Afei,
anuanom, mo nsiesie mo ho. Mohu? Mohu? Montie sɛnea yabɛne
yie. Nnawɔtwe a ɛtwa toɔ no, nson, afe a ɛtɔso nson no.
96 Afei, obiara ate aseɛ yie abɛduru ha, sɛ mo ate aseɛ a? Obiara
ate aseɛ yie abɛduru ha, sɛ ɛno neNokorɛ a ɛwie pɛ no. Ɛyɛ Twerɛ
Kronkron no. Ɛyɛ nkɔmhyɛ mfeɛ no.
97 Afei yaba soro, na yanya wɔn wɔ soro ha sɛ wɔrepo Mesaia
no, hwɛ, ɛfiri ɔno…kɔsi sɛ wɔpoo Mesaia no, nnawɔtwe a
ɛtwa toɔ no.
98 Afei, mepɛ sɛ me gyae wɔ ha berɛ kakra na me kyerɛkyerɛ
yei mu. Sɛ, berɛ a wɔpoo Mesaia no, na ɛyɛ berɛ no a, sɛ ɛteɛ no,
wɔpoo Yesu sɛ Agyenkwa, na wɔbɔɔ No asennua mu. Monkae
wɔ ha deɛ Twerɛ Kronkron no kaa sɛ, “Na wɔbɛtwa No atwene,
nanso ɛnyɛ mma Ɔno ara ho, Mesaia, Ɔberempɔn no.” Afei
monsusu ho sɛnea saa nkɔmhyɛ no hyɛɛ ma. Mepɛ sɛ mede yei
wuramomu. Sɛ, sɛ saa nkɔmhyɛ no hyɛɛma ɛda no pɛpɛɛpɛ, berɛ
no pɛpɛɛpɛ, ɛne kwan a ɛkaa sɛ ɛbɛyɛ so pɛpɛɛpɛ a, saa afoforɔ
nson no, saa nnawɔtwe nson baako a aka no, mfirinhyia nson
baako no, mmom, (nna nson: mfirinhyia nson), ɛbɛsi pɛpɛɛpɛ
sɛdeɛ Twerɛsɛm no teɛ.
99 Afei monkae, wɔtwaa No tweneeɛ, Mesaia. Yudafoɔ,
Onyankopɔn gyaee sɔ ɔne wɔn redie. Wɔankɔ akyirikyiri biara.
Afei Roma Ahennie no bɔɔ wɔn hweteeɛ. Na, afei, sɛ mo hyɛɛ no
nso wɔ me mfonini a ɛwɔ ha no so a, mepɛ sɛ mo nya yei seesei
na mo ntwerɛ. Monhyɛ no nso wɔ ha baabi a menyaa asennua
no? Ɛhɔ ne baabi a wɔpoo no. Nanso berɛ no twe kɔɔ anim kakra

traa ɛno, hwɛ. Adɛn? Aduasa, aduannan, aduonnum, aduosia,
aduɔson. Mfirinhyia aduannan akyi no, Tito, Roma ɔsahene
no, ɔbɛsɛee Israel, Yerusalem, na ɔbɔɔ nnipa no hwetee wiase
nyinaa. Mohu, Tito, mfirinhyia aduannan akyi. Enti, nokorɛ paa
no, Yudafo no berɛ nomu twe kɔsii sɛ ɛwiee…
100 Onyankopɔn ne wɔn anni dwuma. Ɔne wɔn dii dwuma
berɛ wɔpoo Kristo. Afei berɛ a wɔbɔɔ Kristo asennua mu no,
wɔteaam, “Momma Ne Mogya mmra yɛn ne yɛn mma so,” na
ayɛ hɔ firi saa berɛ no. Nanso ansana wɔbɔ hweteeɛ no…
Montie! Oh, onuabarima! Ansana wɔbɔɔ wɔn nyinaa hwetee
wiase nyinaa no, ɛdii bɛyɛ mfirinhyia aduannan na Onyankopɔn
de dwirii asɔrefie no na ɔbɔɔ wɔn hwetee wiase nyinaa. Nanso
Onyankopɔn ne wɔn anni dwuma bio. Onyankopɔn ne wɔn anni
dwuma bio.

Ɔne Amanamanmufoɔ no kɔdii dwuma. Monim saa, seesei
mo ate aseɛ? Afei, yɛrefiri aseɛ wɔ asafo mmerɛ no mu,
Amanamanmufoɔ berɛ no, Onyankopɔn afiri Yudafoɔ no ho.
101 Afei, me nuabarima ɔsɛmpakani, na ɛno kɔ—kɔ—kɔ ma
Yudafoɔ no, onuabarima dɔfoɔ a wo somboɔ wɔ ha baabi. Ɛha
ne baabi a mepɛ sɛ mo tie na mo te aseɛ. Hwɛ, Onyankopɔn
gyaee sɛ ɔne Yudafoɔ no redi dwuma wɔ hɔ, ɛfiri sɛ berɛ biara
Onyankopɔn ne Israel di dwuma sɛ ɔman. Yɛn nyinaa nim sɛ
Israel yɛ ɔman. Amanamanmufoɔ yɛ ankorankorɛ, na ɛsɛ sɛ Ɔyi
nnipa bi firi Amanamanmufoɔ no mu, de ma Ne Din. Yɛbɛkɔ ɛno
so wɔ simma kakraa bi ntam.
102 Nanso seesei, wɔ saa asafo mmerɛ nson yi a yɛakɔ mu yi,
wɔ Amanamanmufoɔ berɛ mu no, ɛfiri Kristo asennua mu bɔ
so kɔsi asafo mmerɛ no awieɛ. Afei yanya ɛno. Yakɔ ne nyinaa
mu, ne nyinaa mu akɔsi. Afei yɛrekɔ baabi a yɛbɛtumi anya yei,
akɔ Nsɔano Nson no mu, Nkuruwa Nson, Totorobɛnto Nson, ɛne
ne nyinaa, na yahwɛ no mfonini abom; ne nyinaa yɛ Yudafoɔ no
a ɔne wɔn redi dwuma, ɛne Onyankopɔn atemmuo wɔ nnipa a
wɔwɔ asase so. Ɛna nkaeɛ no…
103 Monkae, wɔ saa ɔtaa kɛseɛ berɛ mu sei, Amanamanmufoɔ
ɔpepem pii na wɔbɛwu wɔ mu. Saa ayeforɔ a wapo wɔn no,
saa—saa ɔbaa n’asefoɔ nkaeɛ no, ɔbaabun a ɔreda, ɔbɛfa ɛno mu
pɛɛ. Ɛyɛ—ɛyɛ pefee te sɛdeɛ saa nnawɔtwe aduɔson yi teɛ; ɛyɛ
pefee saa. Na wɔbɛfa mu. Enti, sɛ wonyaa Honhom Kronkron
no a, ɛbɛyɛ sɛ wobɛnya No ntɛmso sɛdeɛ wobɛtumi. Yɛwɔ awieɛ
berɛ no mu.
104 Afei monhyɛ no nso, asafo mmerɛ nson no. Afei, ɛnsɛ sɛ me
kɔ ɛno mu, ɛfiri sɛ yakyere agu afidie so, na wɔreyɛ no nwoma
ɛne biribiara. Sɛ, saa berɛ no na Onyankopɔn annka sɛ nna pii
bɛwɔ hɔ, dɔnhwere pii, anaasɛ mfirinhyia pii; Wanka biribiara
da. Ɔkaa sɛ, “Kɔsi sɛ Amanamanmu berɛ no bɛwie duro.” Ɔkaa
sɛ, “Kɔsi sɛ!” Wɔbɛdwiri afasuo no agu fam kɔsi sɛ Onyankopɔn
bɛgyae sɛ ɔne Amanamanmufoɔ redi dwuma.

105 Afei, yɛhunu sɛ, saa mmerɛ hodoɔ no nyinaa mu no,
yɛnyaa Honhom Kronkron no baa mu. Na afei Onyankopɔn,
wɔ mfitiaseɛ akyiri no, firii aseɛ kaa sɛ, wɔ Kristo poɔ no
mu no, Onyankopɔn kyerɛɛ Yohane deɛ na ɛbɛsie pɛpɛɛpɛ wɔ
Amanaman no ahennie mu. Afei, hwɛ, yɛnni berɛ tiawa biara,
te sɛ Yudafoɔ no, nanso yɛwɔ nsɛnkyerɛnneɛ. Yɛwɔ a—yɛwɔ
nsɛnkyerɛnneɛ a ɛsi hɔ. Ɛyɛ, Onyankopɔn ne Yudafoɔ no yɛɛ
deɛ Ɔkaaeɛ sɛ Ɔbɛyɛ pɛpɛɛpɛ wɔ saa mfirinhyia aduosia-nkron
no mu, anaasɛ, na ɛyɛ mfirinhyia ahannan ɛne aduɔwɔtwe-
mmiɛnsa, nanso nnawɔtwe aduosia-nkron. Na aka nnawɔtwe
baako, nanso wɔahyɛ nnawɔtwe baako.
106 Afei, yɛrentumi mfa nyɛ adwuma wɔ ha, ɛfiri sɛ yei
Amanamanmufoɔ, Asafo no. Afei, dodoɔ sɛn na wɔte aseɛ saa?
[Asɔrefoɔ no ka sɛ, “Amen.”—Ɔs.] Afei, yei yɛ Adiyisɛm, yɛrefiri
aseɛ wɔ ti 1, kɔsi sɛ ti 3 no de yɛn bɛkɔ Laodikea. Afei, yɛhunu
no pɛpɛɛpɛ sɛnea na ne nyinaa yɛ Asafo no, Asafo no ara ne
wiase. Onyankopɔn amfa ɔdebɔneyeni anka ho, ɔno…gyesɛ ɔpɛ
sɛ ɔnya nkwagyeɛ.Mmom, na Asafowiase no nyinaa yɛ fitaa; afei
Nikolaifoɔ no baae a na wɔpɛ sɛ wɔte ekuo. Atitire no kɔwuraa
mu. Na yei yɛ Nicaea, Roma, berɛ a na wɔwɔ Nicene Abadwakuo
no. Na ɛdeɛn na wɔbɛyɛ? Wɔyɛɛ asafo no nhyehyɛeɛ, afei wɔfirii
aseɛ sɛ wɔbɛtaa Kristoni no. Afei, wɔ asafo berɛ a ɛdi soɔ no mo,
ɛkaa kakraa bi, Kristosom, wɔ Honhom Kronkron asubɔ mu no,
wɔyii ne nyinaa firii hɔ.
107 Nanso afei, mo nkurɔfoɔ yi nim, sɛ mekɔɔ makyi na me nyaa
abakɔsɛm no, Nicene Agyanom no, ɛna Edi-Nicene Agyanom
anim no, ɛna asafo no abakɔsɛm nyinaa, ɛna tete atwerɛnsɛm
a mɛtumi anya nyinaa, na wɔn mu biara kyerɛɛ mo sɛ saa Asafo
no a na Onyankopɔn rekasa fa ho no na ɛnyɛ saa Katolik asafo
no a wahyehyɛ no anaasɛ ekuo foforɔ biara. Na Onyankopɔn
rekasa fa ho, na saa nsoromma akɛseɛ no nyinaa, na wɔyɛ nnipa
a wɔkyerɛkyerɛɛ HonhomKronkronmu asubɔ, asubɔ no wɔ Yesu
Kristo Din mu, ɛna Onyankopɔn Honhom no ba, ɛna—ɛna kasa
foforɔ, ɛna kasa foforɔ nkyeraseɛ, ɛna ayaresa, ɛna tumideɛ yɛ,
ɛna nsɛnkyerɛnneɛ. Ɛno ne deɛ Onyankopɔn de baaeɛ. Ɔrentumi
nsesa N’adwene, nka sɛ, “Ɛyɛ, yei ne M’adwene a ɛfa Asafo
bi ho, asomafoɔ no Asafo no; afei Me nsusuɛ yɛ atitire asɔre.”
Onyankopɔn nsakyera! Ɛdaso ara yɛHonhomKronkron.
108 Na yɛhwɛ na yɛde ba, afei, sɛ yɛhunu Onyankopɔn su ɛne
deɛ Ɔno…na afei yɛde Ne Twerɛsɛm pue. na afei yɛfa ɔno—ɔno
abakɔsɛm a ɛkyerɛ saa pɛpɛɛpɛ a ɛmfiri ho; pɛpɛɛpɛ de ma saa
da no, de ma berɛ no, biribiara a Onyankopɔn kaaeɛ faa Yohane
so, sɛ ɛbɛbamu, ɛbaamumaa saaAmanamanmufoɔ berɛ no.
109 Afei, yɛhunu yɛn ho, a akyinyeɛ biara nni ho, ɛwɔ Laodikea
Berɛ no mu. Yɛnim sɛ yɛwɔ mu. Yɛafa Luta Berɛ no mu; yɛafa
Wesley berɛ no mu; seesei yɛwɔ Laodikea Berɛ no mu, berɛ a ɛdi
akyire no. Na yɛhunu sɛ na saa asafo ahodoɔ no mu biara wɔ
ɔsomafoɔ. Yɛhunuu saa. Nsoromma nson a ɛwɔ Ne nsam, a na

ɛyɛ Ahonhom Nson a wɔ kɔɔ Onyankopɔn anim. Ɔbaako biara
nyaa ɔsomafoɔ. Na yɛbaae na yɛhunuu sɛ, ɛnam Twerɛ Kronkron
no so, deɛ na saa ɔsomafoɔ no su bɛyɛ, na ɛdeɛn na saa ɔsomafoɔ
no su bɛyɛ. Na yɛfaa onipa a ɔwɔ abakɔsɛm mu a na ɔwɔ saa
su no. Na afei berɛ a yɛhunuu saa onipa no wɔ abakɔsɛm mu
a, na ɔwɔ saa su no, yɛhunuu sɛ ɔno ne ɔsomafoɔ de ma saa
asafo berɛ no. Afei yɛhunu Honhom korɔ, ɛne deɛ saa onipa no
yɛɛeɛ. Na yɛhunu sɛ na ɔyɛ ɔhoteni aHonhom-Kronkron-ahyɛ no
mma, Ɔhoteni Irenaeus, ɛna afoforɔ no nyinaa, ɛne—ɛne Ɔhoteni
Columba, ɛne saa mmarima no nyinaa a na Honhom no ahyɛ wɔn
mma. Na yɛnim sɛ, ɛnam Twerɛsɛm no so, sɛ saa Honhom no na
ɛsɛ sɛ ɛwɔ saa onipa ɔte saa no so de ma saa berɛ no ara. Ɛno na
ɛwɔ hɔ no, enti ɛrentumi nyɛ mfomsoɔ. Amen! Animuonyam nka
Onyankopɔn! Ɛno yɛ…
110 Me nnim, onuabarima. Ɛno dɔɔso ma me sene biribiara a me
nim, hwɛ, ɛfiri sɛ ɛyɛ Onyankopɔn Asɛm a Ɔno ara rekasa. Sɛ
me te sɛ Onyankopɔn aka biribi a, me ka sɛ, “Amen! Ɛyɛ nokorɛ.
Ɛyɛ nokorɛ.” Wohunu? Ɛno wie biribiara. Ne nyinaa aba awieɛ.
“Onyankopɔn na ɔkaa saa.” Ɛno, na ɛyɛ saa.

Ɛyɛ, Onyankopɔn kaa sɛ ɛno bɛsi wɔ saa kwan no so, na
yahunu no abakɔsɛm mu ɛne Twerɛsɛm mu. Yɛbɛkenkan afa saa
asafo berɛ yi ho, deɛ ɛbɛyɛ, deɛ ɛbɛsie, ɛdeɛn ɔsomafoɔ na ɔwɔ hɔ
de ma saa asafo berɛ no. “Ɛnkɔ—ɛnkɔ Laodikea asafo mu bɔfoɔ
no hɔ. Ɛnkɔ Sardi asafo mu bɔfoɔ no hɔ, Tiatira,” saa afoforɔ yi
nyinaa. Na yɛkɔ abakɔsɛm mu na yɛhunu ɔno—ɔno ɔsomafoɔ no
de ma saa asafo no, na yɛhunuu deɛ na ɔyɛ. Enti afei yɛyɛɛ ho
mfonini, de wɔn din hyehyɛɛ aseɛ, na wɔn na wɔwɔ hɔ no. Hwɛ,
yɛnim saa adeɛ no pɛpɛɛpɛ.
111 Afei, na yɛnim sɛ na Onyankopɔn, berɛ biara, na wayɛ saa
berɛ biara, na ɔtia nyamesom a wahyehyɛ. Aane, owura. Ɔkaa
sɛ, “Nikolaifoɔ, deɛ metane!” Nikao kyerɛ sɛ “woredi asɔremma
no so.” Laiti yɛ, laiti no yɛ, “asafo no, nipadua no.” Nikao kyerɛ
sɛ “wɔdi so nkonim, bunkam fa so” wɔ nsɛm foforɔ mu no, “wɔyɛ
nnipa kronkron, obi a ɔboro ɔfoforɔ so.”

Yɛn nyinaa yɛ mma. Yɛwɔ Ɔhene baako, a ɔno ne
Onyankopɔn. Yɛwɔ Kronkroni Baako, na ɔno ne Onyankopɔn.
Amen! Na Ɔwɔ yɛn ntam, wɔ Honhom Kronkron tebea mu. Ɔno
ne Kronkroni Baako no.
112 Afei, yɛreba fam kɔsi sɛ yɛbɛgye adi nokorɛ mu sɛ yɛrefa
Yudafoɔ no—no berɛ no mu no yanya saa nnawɔtwe aduosia-
nkron no pɛpɛɛpɛ, ɛnam abakɔsɛm so, ɛnam asranaa so, ɛnam
Onyankopɔn nkɔmhyɛ afe so, ɛde Onyankopɔn nkɔmhyɛ asranaa
abakɔsɛm no ba, ɛfiri Apam Dada no mu kɔ Foforɔ no mu, na
ɛrekyerɛ sɛ ɛyɛ adekorɔ no pɛpɛɛpɛ. Wohu?

Afei yanya Amanamanmufoɔ asafo no afiri mfitiaseɛ, akɔ da
a ɛdi akyire nomu, na yɛnim sɛ yɛte da a ɛdi akyire nomu. Amen!
Mo te aseɛ? [Asɔrefoɔ no ka sɛ, “Amen.”—Ɔs.] Afei, ɛnneɛ, sɛ yɛte

saa da a ɛdi akyire yi mu a, wɔ berɛ yi awieɛ a, ɛnneɛ na ɛhefa
na yaduru?
113 Monhyɛ no nso, wɔ akyire ha no, mo ahunu saa nsensaneɛ
a ɛkɔ akyire ha yi, baabi a Onyankopɔn ne Yudafoɔ no diiɛ…
Anaasɛ, ɔne Yudafoɔ no anni da, Ɔnyaa mmerɛ tenten sɛ ɔbɛnya
wɔn. Ɛdii No mfirinhyia aduannan sɛ ɔbɛnya wɔn wɔ tebea bi
mu baabi a na Ɔbɛtumi abɔ wɔn ahwete, akɔ aman no nyinaa so.
Ne nyinaa mu no, wɔ Amanamanmufoɔ nna no mu no, na ɛsɛ sɛ
Ɔnya wɔn wɔ tebea bi mu ansana Ɔbɛtumi ama N’Asɛm aba mu.
Mo ahunu deɛ merekyerɛ no? Mo a mo te aseɛ nyinaa, monka sɛ,
“Amen!” [Asɔrefoɔ no ka sɛ, “Amen.”—Ɔs.] Hwɛ, mepɛ sɛ me nya
ahotosoɔ sɛ mo ate aseɛ.
114 Afei ɛdeɛn na ɛsiiɛ? Monhwɛ asafo a ɛdi akyire no soro.
Mo ahunu saa ntrɛmu kakra yi? Amanamanmufoɔ nna no resa.
Na mfirinhyia aduannan a ɛdi akyire no, Yudafoɔ no resane ba
Yerusalem, wɔresane akɔ wɔn asase so. Halleluya! Hwɛ baabi a
yaduru? Ɛdii mfirinhyia aduannan, ɛfiri berɛ a wɔretwa Mesaia
no atwene, kɔsi sɛ Tito sɛee asɔrefie no na ɔhwetee Yudafoɔ no.
Ɛbɛyɛ mfirinhyia foforɔ aduannan a Onyankopɔn primii Farao
ahodoɔ nyinaa akoma wɔ baabiara, na wɔpamoo Yudafoɔ no kɔɔ
wɔn asase so. Nanso ɛnnɛwɔwɔwɔn asase so bio, naAsafo no aba
awieɛ. Amen!Oh,me—me—merebɔmmɔden akenkan;mentumi.
115 Monhyɛ no nso, Yudafoɔ no wɔ wɔn asase so, na wɔresane
akɔ wɔn akyi. Sɛ monya Wiase Ɔko kɛseɛ no Asehweɛ, deɛ
ɛtɔso mmienu, berɛ a Ɔsahene Allenby, Wiase Ɔko kɛseɛ a
Ɛdikan no akyi, ɔtui baa Yerusalem na ɔkyeree nsraban, ɛna ɔfaa
Yerusalem. Na saa Kristofoɔ mmarima no tuutuu wɔn kyɛ bɔɔ
nsra wɔ Yerusalem. Na Allenby maa ne nsa so a wanto tuo mpo,
anaasɛ—anaasɛ, wɔmaa wɔn nsa so maa Allenby, Turkfoɔ no. Na
ɛfiri hɔ no, Onyankopɔn kɔɔ so primii Mussolini akoma, Hitler
akoma, Stalin akoma, nnipa no nyinaa akoma wɔ ɔman no so,
wɔretane saa Yudafoɔ no.
116 Na afei nnomaa akɛseɛ a wɔsii fam no, wɔfrɛɛ no Apueɛ
Wiemhyɛn, anaasɛ, Amerika Ekuo Wiemhyɛn, anaasɛ, deɛ na
ɛteɛ biara, me gyedi sɛ wɔfrɛɛ no TWA, na ɛwɔ ɔno—ɔno
nwoma mu, Life nwoma no, me gyedi sɛ na ɛyɛ saa, Look
anaasɛ Life, me gyedi sɛ na ɛyɛ Life, ɛyɛ mfirinhyia mmiɛnsa
anaasɛ nnan atwam, na Onyankopɔn repamo Yudafoɔ no asane
aba wɔn asase so, a na wafiri hɔ mfirinhyia mpem mmienu,
berɛ a na Amanamanmufoɔ no resiesie wɔn ho. Na seesei
Amanamanmufoɔ no apamoKristo afiri asafo nomu asi abɔnten,
sɛdeɛ Adiyisɛm ti 3 kyerɛ no. Ɔrentumi mma N’asafo mu mpo.
Baabiara nni hɔ a Ɔbɛkɔ. Wapo no.
117 Na berɛ adu ama Ohwim no. Wɔn a wɔagye wɔn nkwa wɔ ha
nyinaa no, saa nkuruwankuruwa nketewa te sei no nyinaa, ɛyɛ
ahotefoɔ a wɔrekɔ soro wɔ owusɔreɛ no mu. Mo ahu, yɛn nyinaa
hyiamuwɔ ha pɛɛ. Twerɛ Kronkron no kaa sɛ, “Yɛn a yɛtete aseɛ

na yɛreka akɔsi Awurade mmaeɛ mu no rensiane anaasɛ rensi
wɔn awɔawuo no kwan.”Kwanno nyinaa a ɛfiri ha, ɛha, ɛne ɛha.
118 Ɛbɛyɛ dɛn, onuabarima Pentekosteni, ɛbɛyɛ dɛn na wo
bɛtumi aka yeinomnyinaa abomwɔLaodikeaAsafoBerɛ nomu?

Wɔawu—wɔawu, wɔ saa mmerɛ yi nyinaa mu, wɔretwɛn.
“Na yɛn a yɛtete aseɛ yi, kakra a aka wɔ ha yi, yɛretena ase
akɔsi…Awurade mmaeɛ no rensi wɔn a wɔawuo no kwan; ɛfiri
sɛ Onyankopɔn totorobɛnto no bɛhyɛne, na Kristo mu awufoɔ
bɛdikan asɔre; na wɔbɛhwim yɛn ne wɔn abom,” amen, “ɛka wɔn
ho,” ɛha na yɛwɔ yi, yɛrehyia mu wɔ ha pɛɛ, “sɛ yɛbɛkɔ akɔhyia
Awurade wɔ ewiem.” Na wo na wowɔ hɔ no. Ɛhe na yɛwɔ? Ɛha
yi pɛɛ. Ɛhe na Mɛsaia no wɔtwaa no tweneeɛ? Baabi a Asɛm no
kaa pɛpɛɛpɛ. Ɛhe na saa nnawɔtwe a ɛtɔso aduɔson no bɛfiri
aseɛ? Berɛ a wɛbɛtwa saa Asafo no atwene no. Afei Onyankopɔn
bɛsane akɔ Yudafoɔ no nkyɛn.
119 Monnkae anaa? Sɛ Asafo no kɔ pɛ a. Asafo no kɔ a, afei na
Yudafoɔ no aba, aba mu. Nanso, ɛdikan, deɛ ɛtɔsoɔ wɔ nnidisoɔ
mu, ɛnyɛ ɔman no—ɔman no ɔhyewbɔ kɛseɛ wɔ amanamanmufoɔ
no ntam. Adeɛ a ɛtɔsoɔ nnidisoɔmu no, ɛyɛ OnyankopɔnAhennie
no mmaeɛ, Kristo Mmaeɛ no.
120 Afei, sɛ mopɛ sɛ, yɛbɛtumi akɔ akyire ha seesei wɔ Daniel ti
2 no, nyiyimu 34 ne 35. Na berɛ a wɔmaa Daniel…ti 2, 34 ne 35,
berɛ a Daniel nyaa anisoadehunu no sɛ ne nkurɔfoɔ nna no aso
no, na aka berɛ bi no, na ɔhunuu Amanamanmufoɔ no sɛ wɔreba
mu no, na ɔhunuu anisoadehunu a ɛfa saa ɔboɔ kɛseɛ a ɛwɔ ha yi,
anaasɛ, saa honi kɛseɛ yi, na ɔwɔ sika tiri, ɛne kokoɔ a ɛyɛ dwetɛ
(Afei monhwɛ, ɛreyɛ denden ara, dwetɛ rekɔ sika.), ɛtɔsoɔ dadeɛ
serɛ, anaasɛ serɛ a ɛyɛ kɔbere mfrafraeɛ, na afei dadeɛ anamɔn
ne nan, nanso nansoaa no, na ɛyɛ nansoaa du, na saa nansoaa no
na wɔyɛ dadeɛ ne ɔnwomfoɔ dɔteɛ, na ɔkaa sɛ, “Sɛdeɛ wo hunuu
sɛ dadeɛ no ne dɔteɛ no renni afra no, saa ahennie ahodoɔ yi emu
bɛpaepae a ɛrenni afra, mmom wɔn asefoɔ no bɛdi afra, ɛrebɔ
mmɔden sɛ ɛbɛbubu ɔfoforɔ no tumi.”Wohu?
121 Afei, ɛdeɛn na ɛsiiɛ, na sika tiri no yɛ Nebukadnessar,
a ɔkyerɛɛ aseɛ no. Ɔkaa sɛ, “Ahennie foforɔ bɛsɔre na
ɛnnuru wo deɛ no,” a na ɛyɛ Darius, Medes-o-Persiafoɔ, ɔbɛdi
Amanamanmufoɔ ahennie no so. Deɛ ɛtɔso a ɔbɛba, Medes-o-
Persiafoɔ no akyi, ne deɛ ɛwɔ hen? Helafoɔ no, Alexander The
Great, ɛne deɛ ɛkaho; Greciafoɔ ahennie no bɛdii so. Afei deɛ
ɛwɔ hen na ɔbɛgye firii Helafoɔ no hɔ? Romafoɔ no. Na hwan na
wadi adeɛ Amanamanmufoɔ wiase ɛfiri saa berɛ no? Romafoɔ!
Romafoɔ, na ɛno ne dadeɛ no.
122 Afei monhyɛ no nso, Roma bɛtena hɔ akɔsi awieɛ, ɛfiri sɛ ɛkɔ
duruu nansoaa no ano. Na ɔhunuu dɔteɛ, ɔnwomfoɔ dɔteɛ; na ɛno
yɛ nnipa, deɛ wɔyɛɛ yɛn firii mu no. Na dadeɛ, Roma ahoɔden no,
bɛwɔ saa aman no mu biara mu. Na Roma wɔ ahoɔden wɔ ɔman
biara a ɛwɔ Ɔsoro aseɛ mu.

123 Onipa baako bi wɔ wiase a ɔbɛtumi ama ɔko agyae anaasɛ
wafiri ɔko aseɛ, a ɔnni…ɛnam sɛ ɔreka asɛm baako. Ɔno ne
pope no. Ɛdeɛn sɛ ɔkaa sɛ, “Katolikni biara mfa akodeɛ.” Ɛno
wie biribiara, onuabarima, ka biribiara a wo pɛ. Ewiase ne fa
kɛseɛ paa, wɔ Kristosom mu, yɛ Katolik. Wohu? Ne nyinaa yɛ.
Momma no nka asɛm baako, ɛno ne deɛ ɛteɛ.
124 Ɛte sɛ deɛ wɔkaaeɛ wɔ ha, “Hwan…” Yɛbɛkɔ mu akyire yi.
“Hwan na ɔbɛtumi ne aboa no ako? Hwan na ɔbɛtumi akasa te
sɛ ɔno? Hwan na ɔbɛtumi ayɛ? Afei, momma yɛnyɛ ohoni mma
aboa no.” Ɛno ne asɔre ahodoɔ nkabomu no, “monyɛ ohoni te
saa.” Wohu? Monka asafo ahodoɔ no mmom, a wɔayɛ dada. Oh,
yɛwɔ awieɛ no mu. Deɛ ɛwɔ hɔ nyinaa ne no, adamfoɔ. Yɛwɔ ha
wɔ awieɛ no. Wohu? “Momma yɛnyɛ ohoni mma aboa no,” biribi
te sɛ ɔno. Ohoni yɛ biribi a ɛte sɛ biribi. Wohu? Afei yɛwɔ awieɛ
berɛ no mu.
125 Afei monhyɛ no nsowɔ ha, wɔ saa berɛ yi awieɛ. Afei, Daniel,
wɔ ti 2, ne nyiyimu 34 ne 35 no nyiyimu—nyiyimu, ɔde nsusuho
kɛseɛ hwɛɛ saa ohoni no. Na ɔhwɛɛ no kɔsii sɛ Ɔboɔ bi a wɔyi
firii bepɔ no mu, a nsa biara nkura mu, na Ɛte baa fam na ɛbɛbɔɔ
ohoni no nan, na ɛbubuu no. Afei, ammɛbɔ ne tiri, afei. Ɛbɛbɔɔ
ne nan; ɛno ne awieɛ berɛ no, saa nansoaa du no.
126 Mohyɛɛ no nso, ɛha pɛpɛɛpɛ, ansana Owura. Eisenhower
firii hɔ no, Matemeho ni a ɔtwatoɔ…wɔ Amerika, wɔ—wɔ
Ɔmanpanin no so, a menye nni sɛ ɔfoforɔ bi bɛba. Nanso—nanso
berɛ a…de akyerɛ sɛ, nnipa no bɛkanyan wɔn ho. Berɛ a ɔhyiaa,
na wɔwɔ hɔ…Nhyiamu a ɛtwatoɔ a (wɔn) ɔne Russia hyiaa mu
no, na Apueɛ kɔmunis aman nnum na wɔhyiaa hɔ, Atɔeɛ aman
nnum. Owura. Krushchev na na ɔyɛ panin ma Apueɛ aman no.
Owura. Eisenhower na na ɔyɛ panin ma Atɔeɛ aman no. Na
Khrushchev, sɛdeɛ me te aseɛ na waka akyerɛ me no, wɔ Russia
kasa mu no, Khrushchev kyerɛ sɛ “dɔteɛ.” Na Eisenhower kyerɛ
sɛ “dadeɛ,” wɔ Brɔfo mu. Wo dadeɛ ne dɔteɛ na ɛwɔ hɔ no, ɛrenni
afra. Na ɔyii ne mpaboa na ɔde bɔɔ pono no so, ɛna biribi foforɔ
biara. Ɛrenni afra.
127 Mmom ɛyɛ saa ahennie ahodoɔ yinom nna no mu na saa
Ɔbotan no, Ɔboɔ no a wɔtwa firii bepɔ no mu no, a nsa nka ho
no, bɛbɔɔ ohoni no wɔ ne nan ase. Afei, “Wɔtwa firii bepɔ mu.”
Na asɛ ɛyɛ ɔboɔ bepɔ. Na wɔyi firii ɔboɔ bepɔ no mu. Afei, mo
hyɛɛ no nso?
128 Afei, anuanom asɔfoɔ, ɛne anuanom mmarima ne mmaa,
a mowɔ wiase. Me nteaseɛ kyerɛ me sɛn, Twerɛ Kronkron a
ɛdikan a wɔtwerɛeɛ, Onyankopɔn twerɛɛ no wɔ ewiem, ɛfiri
sɛ ɛsɛ sɛ wɔhwɛ soro na wɔhunu sɛ a—a Onyankopɔn bi wɔ
Soro, sɛ Onyankopɔn wɔ wɔn soro. Na sɛ mo hyɛɛ no nso wɔ
sodiak no mu a…Afei mo nnipa no mu biara nkɔ…Mo ne saa
Twerɛ Kronkron yi ntena ha pɛɛ. Wohu? Nanso, ɔno—ɔno sodiak
no, ɛfiri aseɛ wɔ sodiak no mu kane, sɛdeɛ me te aseɛ no, ɛyɛ

ɔbaabunu no; deɛ ɛtwatoɔ wɔ sodiak nkenkaneɛ no mu yɛ Leo
Gyata no. Ɛno ne Kristo Mmaeɛ a ɛdikan, ɛnam ɔbaabunu so;
Mmaeɛ a ɛtɔso mmienu no, yɛ Yuda abusuakuo mu Gyata no.
Wohu?Afei yɛnyaa kansa berɛ no, ɛna, nso, ɛwɔ sodiak nomu.
129 Afei, yɛhunu sɛ ɔbaako bi wɔ hɔ a wɔtwerɛeɛ, anaasɛ ɔfoforɔ
de sii hɔ, na ɛno ne piramid ahodoɔ no.Mohyɛɛ no nsowɔ piramid
ahodoɔ no mu, sɛnea ɛfirii aseɛ, tɛtrɛɛ wɔ ne fam, te sɛ bepɔ,
a wɔyɛ firii botan ɛtim hɔ pintinn, ɛkɔ soro kɔsi sɛ ɛbɛduru ne
soro? Nanso na muasoɔ bi nni hɔ da a wɔde kataa piramid no so,
piramid kɛseɛ a ɛwɔ Misraim no. Monyi mo…Sɛ mo wɔ dɔlla
wɔ mo kotokuo mu a, monyi dɔlla baako na monhwɛ so. Na
mobɛhunu Amerika nsɔano no wɔ ɛfa baako, na ɛwɔ ɛfa foforɔ
no, ɛwɔ aseɛ hɔ, piramid no. Na ɛwɔ piramid no so, mmuasoɔboɔ
no, nanso ɛyɛ aniwa kɛseɛ. Na wɔfrɛɛ no, ɛwɔ piramid yi ase no,
“Nsɔano kɛseɛ no.” Adɛn nti na Amerika ɔkɔdeɛ no ɛnyɛ nsɔano
kɛseɛ no? Ɛno yɛ Onyankopɔn nsɔano. Monkae, na yɛto nnwom
tiawa bi:

Wɔ ɔkwan no so nyinaa ɛrekɔ ɔkra no nokorɛ
atenaeɛ no,

Aniwa bi wɔ hɔ a ɛrehwɛ woɔ;
Anamɔn biara a wo tuo no, saa Aniwa kɛseɛ yi
abue,

Aniwa bi wɔ hɔ a ɛrehwɛ woɔ.
Ɛyɛ nokorɛ. Monkae, berɛ a na yɛnya ahosɛpɛ afahyɛ kakra—

kakra bi no? Yɛbɛka sɛ:
Sɛ wobɔ korɔno na wo sisi obi na wodi atorɔ,
na wodi adanseɛ wɔ asafo no mu a,

Aniwa bi wɔ hɔ a ɛrehwɛ woɔ.
130 Afei, nsɔano kɛseɛ no. Afei, yɛnim, namente aseɛ, piramid no
susudua. Nanso na mereka akyerɛ mo nnipa no wɔ deɛ ɛdi akyire
no mu, wɔ saa nkyerɛkyerɛ yi mu bi a ɛreba no, sɛdeɛ mobɛhunu
sɛ ne nyinaa kɔ so, kabom.
131 Afei, piramid no hyɛɛ aseɛ, gyina hɔ ma Asafo no, tɛtrɛɛ
wɔ aseɛ hɔ. Na berɛ a ɛrebɛne soro no, ɛfiri aseɛ bɛyɛ sɛ a—a
fune tebea.
132 Afei, yɛhunu sɛ, ɛbɛduru ne soro ano pɛɛ, nawɔannwie no da.
Adɛn? Adɛn?Mentumi nhunu deɛ ntira! Ɛfiri sɛ Twerɛ Kronkron
no kaa sɛ wɔpoo Tiboɔ no. Wɔpoo no.
133 Afei monhwɛ, asafo berɛ no…Montie no yie seesei. Momma
yei mpa mo ho. Asafo berɛ no firi Nsakyeraeɛ berɛ no ahyɛaseɛ
na ɛbaaeɛ, Luta, wɔmmerɛ no akyire hɔ baabi a wɔhyehyɛ fapem
aboɔ no, a ɛyɛ asomafoɔ no nkyerɛkyerɛ no. Afei yɛhunu sɛ, berɛ
a mmerɛ no rekɔ animu no, ɛfiri berɛ baako so kɔ ɔfoforɔ so no,
Asafo no bɛyɛ ɛdɔm kumaa bi aberɛ nyinaa, kɔsi sɛ ɛfaa mu
te sɛ…Luta kaa bembuo ho asɛm. Afei, ɛbɛyɛɛ sɛ, wopaemu
ka sɛ woyɛ Kristoni a, wɔbɛkum wo, mogya adansefoɔ nna,
mogyadansefoɔ.

134 Afei yɛhunuu sɛ, wɔ Wesley nna no mu, na wo yɛ kronkroni-
amuniamuni sɛ wo apaemu afa Kristo saa berɛ no a, saa Mɛtɔdis
foforɔ no. Na nnipa no apue wɔ ha berɛ a Wesley baa ha no,
ɛna Asbury, na wɔyɛɛ nhyiamu wɔ Amerika ha, merekenkan
wɔn abakɔsɛm no, akɔ baabi a wɔyɛ no sukuu ahodoɔ mu. Wɔn
asafo ahodoɔ a wɔwɔ ha no rengye wɔn. Na awieɛ no wɔduruu
baabi kɔsii sɛ Honhom Kronkron no baa wɔn so, na wɔtotɔɔ
fam, na wɔhwiee nsuo guu wɔn so, de papa huhuu wɔn, susuu
sɛ wɔatotɔ piti. Na matena wɔn nhyiamu ase pɛɛ me ara, wɔ me
mfirinhyia aduonnum mu. Na mahunu wɔn sɛ wɔretɔ fam wɔ
HonhomKronkron tumi no ase te saa, nawɔto nsuo guwɔn anim,
ɛne biribiara, Mɛtɔdisfoɔ dada a wɔde wɔn ho no, mfirinhyia
bebree a abɛsene korɔ no. Na ɛno yɛ ɔtaa.
135 Afei, ɛnneɛ, saa berɛ no twaamu akyi no, Wesley berɛ no, na
Pentekoste berɛ no nam Honhom Kronkron asubɔ no so baaeɛ.
Hwɛ, wo tebea no rekɔso, aberɛ nyinaa. Afei monkae, saa Tiboɔ
na na ɛnya nsii so. Adɛn? Wɔyɛɛ Asafo no tebea pɛpɛɛpɛ, anaasɛ
piramid no tebea a ɛne Tiboɔ no bɛyɛ pɛ, nanso na Tiboɔ no mma
da. Oh, mo hunu baabi a me wɔ no, monhunu!
136 Afei, ɔsom adwuma no firii Luta so kɔsii Pentekoste awieɛ
no, wɔ saa ɛdɔm kumaa no wɔ soro ha…Ɛno nti na Hann no aka
kakraa bi na adum no, ɛwɔ berɛ yi mu, ɛwɔ asranaa no so, ɛwɔ
mfonini no so. Ɛyɛ pɛntɛkoste berɛ, pentekoste berɛ; ɛnyɛ—ɛnyɛ
Pentekoste asɔrefekuo ahodoɔ no, ɛfiri sɛ wɔayɛ te sɛ Laodikea
no pɛpɛɛpɛ. Wɔayɛ Laodikea. Wɔyɛɛ te sɛ Nikolaifoɔ no, wɔyɛɛ
nhyehyɛeɛ.

Nanso nokorɛ Asafo no, wiase baabiara, ne tebea abɛduru
baabi a ɔsom adwuma bi aba wɔn Ntam, ɛte sɛ Yesu Kristo
som adwuma pɛpɛɛpɛ. Afei ɛdeɛn na wɔwɔ? Wɔwɔ adeɛ no wɔ
tebea bi mu. Afei ɛdeɛn na ɛdisoɔ? Saa Ɔboɔ a wapoɔ yi, ɛfiri
piramid mu no, wɔtwa firii bepɔ mu a ɛdeɛn nka ho? Nsa nka
ho. Onyankopɔn na ɔsomaa No. Mo hunu? [Asɔrefoɔ no ka sɛ,
“Amen.”—Ɔs.] Ɔbaako a wɔpooeɛ No, Ɔboɔ no a wɔpooeɛ no, ɛyɛ
Yei tiri no; ɛyɛ etire no, mmuasoɔboɔ no. Na Ɔbaako pɔtee no
a wɔapo no, ɛwɔ Amanamanmufoɔ berɛ so no, ɛyɛ Kristo. Na
Kristo wantwa no na wamfa no anhyɛ ha sɛ nsiananmu, anaasɛ
Onyankopɔn ba, anaasɛ otitire kɛseɛ bi wɔ asafo no mu. Ɔno ne
Honhom Kronkron no. Na piramid no mmuasoɔ no bɛyɛ Kristo
a ɔreba. Mo ahunu anaa? [“Amen.”]
137 Afei no, esiane sɛ wɔwɔ tebea no mu nti no, (Monhwɛ baabi
a me nyaa saa tebea wɔ ha yi te sɛ piramid no, ahotefoɔ a
wɔresɔreɛ?) wɔrebɔ nsra akɔ Anomuonyammu.Mo te aseɛ seesei?
[Asɔrefoɔ no ka sɛ, “Amen.”—Ɔs.] Kristo, Tiboɔ no, Ɔboɔ no
a wɔpooeɛ no, Aniwa no ɛhu-adeɛ nyinaa no, ɔreba te sɛ deɛ
Twerɛ Kronkron no kaaeɛ pɛpɛɛpɛ. Na Daniel kaa sɛ ɔhwɛɛ
Amanamanmufoɔ berɛ yi mu kɔsii sɛ Ɔboɔ bi firi bepɔ no so
baaeɛ, a na ɛnyɛ nsa biara no ɛtwaaeɛ. Wɔmfaa mmuasoɔboɔ
mmuaa piramid no so da. Ɛnyɛ nnipa nsa na ɛtwaaeɛ. Ɛyɛ

Onyankopɔn nsa na ɔbuu Ɔboɔ no. Mo hunu? [“Amen.”] Na ɛdeɛn
na Ɛyɛeɛ? Ɛbɛbɔɔ ohoni no nan pɛɛ, na ɛbubuu no asiniasini,
ɛbubuu no muhumuhu. Halleluya! Ɛdeɛn na ɛsiiɛ saa berɛ no,
saa Ɔboɔ no mmaeɛ no? Asafo no kɔɔ Soro Animuonyam mu,
wɔ Ohwim no mu, ɛfiri sɛ ɛwiee Amanamanmufoɔ no berɛ no.
Onyankopɔn de baa awieɛ, saa Ɔboɔ nommaeɛ no.
138 Na nnipa bi ba asɔre ha, ɔbarima kumaa bi ɛne ne yere.
Wɔbɛfa Twerɛ Kronkron na wɔde No ato baabi; na wɔbɛkɔ, a
wɔreto dwom:

Oh, merehwehwɛ saa Ɔboɔ no a na
ɛremunimuni wɔ Babel mu no,

Ɛremunimuni wɔ Babel mu…(Kɔ baabiara,
hwehwɛ Ɛno, hwɛ.)

Merehwehwɛ saa Ɔboɔ no a na ɛremunimuni
wɔ Babel mu no.

139 Ɔno na Ɔwɔ hɔ no! Kristo ne saa Ɔbotan no. Ɛnyɛ onipa na
wɔwoo no. Onyankopɔn na ɔwoo no. Ɔreba abɛfa Asafo a wɔawo
no foforɔ, ɛnam Onyankopɔn Honhom so, ɛfiri sɛ saa Tiboɔ no
ahoɔden no fa Asafo no nyinaamu, te sɛ tweboɔ.
140 Me kae sɛ na me wɔ soro ha, rehwɛ saa baabi a wɔyam adeɛ
saa berɛ no, baabi a na wɔreyɛ nnoɔma no nyinaa tebea yie. Na
saa nnadeɛ asiniasini no nyinaa gu hɔ, na wɔpra guuiɛ. Saa ɔboɔ
kɛseɛ no baae na ɔbɛfaae, saa tweboɔ kɛseɛ no, na ɛbɔfaa ne
nyinaa ɛfiri sɛ tweboɔ twee no.

Ɛsɛ sɛ tweboɔ bi twe yɛn kɔ saa Tiboɔ no ho. Saa Tiboɔ no yɛ
Honhom Kronkron no, Kristo. Na yɛn mu biara wɔ saa tweboɔ
no a ɛwɔ Honhom Kronkron no mu no. Sɛ saa Ɔboɔ no bɔ ohoni
no a, Asafo no bɛtu akɔ Ne nkyɛn, asane akɔ Animuonyam mu.
Wɔbɛfa no akɔ soro, wɔ ahotefoɔ no Ohwim no mu, berɛ a Ɔbɛkɔ
wɔ saa da no mu no.
141 Afei, monhwɛ ha. Yɛhunu sɛ, Yudafoɔ no asane aba, bɛyɛ
mfirinhyia aduannan, ɛbɛyɛ berɛ korɔ no ara wɔde bɛwie sɔ
wɔresɛe asɔrefie no. Wɔde bɛyɛ mfirinhyia aduannan na wasane
aba, kɔsi sɛwɔbɛsi asɔrefie foforɔ. Hwɛ, yɛwɔ kwan no awieɛ pɛɛ.
Ɛyɛ, sɛ Amanamanmufoɔ no…
142 Afeimomma yɛmfa ɔno…YɛhunuAsafo no, Ɔboɔ nommaeɛ
no. Momma yɛmfa berɛ a ɛdi akyire no. Yɛkɔɔ mu. Yɛhunu
seesei. Me gyedi sɛ me twerɛɛ biribi faa ɛno ho. Momma yɛnhwɛ,
simma kakra. “Na ɔberempɔn a ɔbɛba no, a ɛyɛ antikristo no,
ɔne Yudafoɔ no bɛyɛ apam.” Na wɔ Daniel 7…anaasɛ—anaasɛ
9:27. “Na nnawɔtwe no mfinimfini no, mfirinhyia mmiɛnsa ɛne
fa, aboa no ne ɔbaa no bɛyɛ apam…” Me—mepɛ sɛ me kɔ ɛno
so, akyire yi ansa, saa apam no. Yɛpɛ sɛ yɛfiri ha…Mepɛ sɛ me
firi aseɛ wɔ ha seesei ara.
143 Saa Amanamanmufoɔ mmerɛ yi mu baako biara a yi wɔn
somafoɔ kyerɛ sɛ nokwafoɔ, ɛfa nkransɛmno ho, ɛne deɛ ɛbɛsie.

Saa berɛ yi a ɛwɔ ha yi na ɛyɛ animuonyam berɛ.
Berɛ a ɛdi hɔ no, ɛkaa sɛ nkyerɛkyerɛ bi bɛwɔ hɔ a

wɔfrɛɛ no, anaasɛ biribi bɛba mu, wɔfrɛɛ no, “ɔno—ɔno
Nikolaitanfoɔ nsɛm.”

Afei ɛbaa, deɛ ɛdisoɔ no, sɛ nkyerɛkyerɛ bi.
Afei ɛbaa, awadeɛwɔ…ɔneNikolaitanfoɔ asafo no, ɛna ɔtaa

wɔ ahotefoɔ no so. Biribiara sii saa kwan no so.
Yɛba deɛ ɛdisoɔ no, ɛyɛ Hann kakra na ɛfirii aseɛ. “Wowɔ

ahoɔden ketewa bi, na wowɔ din sɛ wo te ase, nanso wawu.
Monhyɛ deɛ mowɔ dada no mu den, anyɛ saa a mɛba, na mabɛyi
kaneadua no afiri hɔ.”
144 Na Wesley baaeɛ, ɛno akyi no, ɔne ne berɛ so. Yɛhunuu
pɛpɛɛpɛ deɛ…Wesley berɛ so, deɛn na wɔfrɛɛ no? Filadelfia.
Berɛ kɛseɛ paa a—berɛ a ɛyɛ ɔdɔ a yanya pɛn, Filadelfia berɛ
no, na ɛwɔ JohnWesley berɛ so pɛɛ.

Berɛ a ɔfirii hɔ no, Pentekoste baae, na ɛno yɛ boturobodwo.
Afei yɛbɛkɔ yakyi na yɛhunu Nkransɛm korɔ a ɛbɛba

Pɛntɛkostefoɔ no nkyɛn, wɔ awieɛ no.
Monkae, obiara baa berɛ no awieɛ. Ɔhoteni Paulo baae wɔ

awieɛ. Wɔn a aka no baa wɔ awieɛ no, Ɔhoteni Irenaeus ɛna wɔn
a aka no nyinaa. Berɛ foforɔ baako kɔ wura ɔfoforɔ no mu, ɛtra
so, na ɔfa na ɔde kɔ berɛ a ɛdisoɔ nomu. Mohu?
145 Afei, yɛhunu sɛ, wɔ saa berɛ yi mu no, nsoromma bi wɔ hɔ,
sɛdeɛ yɛwɔ wɔ hɔ no. Yɛwɔ nsoromma, ɔsomafoɔ. Yɛwɔ nnipa bi,
a—a Nkransɛm a ɛpue kɔ berɛ no mu; nnipa a wɔbɛpo No; nnipa
a wɔbɛgye Ato mu. Na ɔsomafoɔ de ma saa berɛ yi na ɛsɛ sɛ ɔba
wɔ Elia tumimu. Ɛyɛ nokorɛ. Na ɛsɛ sɛ “Ɔbɛdanemma noGyidie
akɔ agyanom so, ɔde pentekoste nkaeɛ no bɛba, a waka no, bɛba
nokorɛ asomafoɔ Gyidie no mu.”
146 Afei, nokorɛ asomafoɔ Gyidie no, sɛ mobɛkenkan No wɔ
Asomafoɔ no nnwumaNwoma nomu a, mobɛhunu sɛ berɛ baako
mpo nni hɔ a wɔbɔɔ onipa bi asu, “din no mu ‘Agya, Ɔba,
HonhomKronkron.’”Wɔnmu baako nni hɔ a wɔde nsuo petee ne
so da. Na saa nnoɔma a ɛrekɔsoɔ ɛnnɛ yi mu biara nni hɔ, wɔfrɛɛ
no Pentekoste, a ɛsiiɛ wɔ akyire hɔ. Na wɔwɔ nokorɛ adiyie, na
Onyankopɔn Honhom wɔ wɔn ntan, a na ɛyɛ Onyankopɔn Ba no
a ɔde wɔn reyɛ adwuma amfomsoɔ nni mu.

Saa nnipa yi a na ɛsɛ sɛ ɔba no, saa Nkransɛm yi, mmom, a
na ɛsɛ sɛ ɛba no, na ɛte sɛ Elia deɛ no. Elia na ɛsɛ sɛ ɔba mprɛ
mmiɛnsa.

Afei mo ka, sɛ, “Yohane Suboni na ɔyɛ saa aberanteɛ no.”
Sɛ mo hyɛɛ no nso a, Yesu kaa sɛ ɛyɛ Yohane Suboni na ɔyɛ
Malaki 3 ɔsomafoɔ no, ɛnyɛ Malaki 4. “Hwɛ, meresoma Me bɔfoɔ
adi M’anim.” Me susu sɛ Mateo 11:6, ɛkɔ fam hɔ pɛɛ mobɛhunu,
Mateo ti 11 no.

147 Afei, nanso wɔ nna a ɛdi akyire yi mu no, ɛsɛ sɛ Elia Honhom
ba nnipa no ntam, na ɛsɛ sɛ ɔyɛ adekorɔ no ara a wɔyɛɛeɛ wɔ
akyire hɔ no. Ne su bɛyɛ adekorɔ no ara bi, Asafo no su no. Onipa
no su—no bɛyɛ adekorɔ no ara pɛpɛɛpɛ. Na saa Nkransɛm no
rekɔ abɔnten no, bɔ mmɔden…Wɔbɛtane no, nnipa no. Ɔbɛtane
mmaa, a wɔyɛ basabasa, sɛ ɛteɛ biara, abɔnefoɔ no. Ɔbɛdɔ serɛso;
ɔyɛ kusuu, berɛ nyinaa ne bo afu, te sɛ Elia, ɛna te sɛ Yohane. Na
yahunu saa adeɛ yi nyinaa sɛ aba mu. Sɛ yɛwɔ Nkransɛm no a,
yɛhunu Kristo sɛ wɔapo no. Ɛsɛ sɛ wo ka ekuo yi mu baako ho
anyɛ saa a worentumi nkɔ wɔn mu. Enti, Ɔno, Wɔato no atwene
abɔntene.Mohu?Kristo rentumi nyɛ adwumawɔwɔn ntam.

“Wo yɛ deɛn?”
“Kristoni.”
“Asɔrefekuo bɛn na wowɔ mu?”
“Me nni biara mu.”
“Yɛrentumi mfa wo nyɛ adwuma.”

148 Monhwɛ, Wɔapo no. Nokorɛ! Hwɛ, wɔapo no! Enti na wɔpoo
Elia, na enti na wɔpoo Yohane. Nanso, ɛdeɛn, ɛyɛɛ wɔn ya anaa?
Ɛsɛee wɔn nkransɛm no anaa? Wɔkaa sɛ, “Oh, mo a mo asene
mo kɔn.” Wɔde guu wɔn so. Wɔne obiara anko. Wɔkɔɔ wɔn anim
ara. Na Onyankopɔn Nkransɛm no bɛkɔ so pɛɛ, ɛmfa ho ne deɛ
obi kaaeɛ, hwɛ, kɔsi awieɛ no, na berɛ a ɔno…sɛ deɛ wɔahyehyɛ
no wɔhwie gu a. Na yɛwɔ awieɛ no mu.
149 Afei, yɛhunu yɛn ho seesei, mfirinhyia aduannan a yɛresane
aba yɛn akyi, ɛfiri Wiase Ɔko kɛseɛ a Ɛdikan no, na Yudafoɔ no
asane kɔ wɔn ara asase so. Onyankopɔn ne Israel anni dwuma
kɔsii sɛ na wɔwɔ wɔn ara asase so.
150 Afei, mo kae berɛ a na Yudafoɔ no resane wɔn akyi no, saa
Yudafoɔ no a na wɔfiri aman foforɔ so no, na Look krataa no kaa
ɛho asɛm no. Me kenkanee asɛm bi a wɔtwa firii krataa bi mu,
nyamesom mu kowaa krataa bi, sɛ berɛ a wɔn…Saa wiemhyɛn
ahodoɔ no sii fam sɛ wɔrefa saa Yudafoɔ no wɔ Iran. Na me nnim
baabi a na wɔn nyinaa wɔ, na wɔapete fam.

Afei, wɔn ne nokorɛ Yudafoɔ no, a wɔanya akwanya bi
da. Afei, onuabarima, wo mpem ɔha ɛne aduannan-nnan
no na ɛwɔ hɔ no. Sɛ yɛkɔ Adiyisɛm 11, mo bɛhunu wɔn.
Ɔkaa sɛ, “Abusuakuo dummienu na ɛwɔ hɔ no (wɔfiri Gad),
abusuakuo dummienu (wɔfiri Asher), abusuakuo dummienu
(wɔfiri Reuben), abusuakuo dummienu…” Na ɛhe na na wɔn
nyinaa gyina? Wɔ Bepɔ Sinai so. Yudafoɔ, wɔ asase no so, wɔn na
wɔwɔ hɔ no. Nawɔn ne wɔn a nawɔnni saaWall Street asansafoɔ
no mu. Daabi, owura. Na wɔyɛ Yudafoɔ paa.
151 Na berɛ a saa rabi akɔkora yi gyina hɔ na ɔhunuu saa
wiemhyɛn sɛ asi fam, saa Yudafoɔ no. Mo kenkanee no wɔ kowaa
krataa no mu. Na wɔdaso ara de dua refuntum asase. Na berɛ a
wɔhunuu saa adeɛ no sɛ ɛsi hɔ no, na wɔmpɛ sɛ wɔkɔ ho. Saa

rabi akɔkora no gyinaa hɔ na ɔkaa sɛ, “Monkae, yɛn diyifoɔ kaa
sɛ, ‘Sɛ yɛkɔ yɛn asase so a, wɔbɛsoa yɛn ɔkɔdeɛ ntaban so na
yasane yakyi.’”

Aman retete pansam, Israel renyane,
Nsɛnkyerɛnneɛ ahodoɔ no a adiyifoɔ no hyɛɛ
ho nkɔm no.

Yɛrebɛkɔ saa nnawɔtwe a ɛtɔso nson no so amawɔn.
152 Me susu sɛ, me ara, megyina hɔ, berɛ a Onuabarima Pethrus
de saa Apam foforɔ nketewa no maa wɔn, na wɔkenkaneeɛ.
Wɔkaa sɛ, “Ɛyɛ, sɛ woi ne Mɛsaia no a, momma yɛn—momma
yɛn hu No sɛ ɔreyɛ Odiyifoɔ no nsɛnkyerɛnneɛ; sɛ Ɔnwui a, Ɔte
ase.” Wɔkaa sɛ, “Ɔsɔree bio; Ɔte ase wɔ N’Asafo mu; momma yɛn
hu No sɛ ɔreyɛ Odiyifoɔ no nsɛnkyerɛnneɛ, na yɛbɛgye No adi.”
Na Yudafoɔ no gye di berɛ biara…Wɔnim sɛ Mesaia no na ɛsɛ
sɛ ɔyɛ Odiyifoɔ.
153 Na berɛ a me gyinaa nohoa wɔ Onuabarima Arganbright saa
da no, ɛwɔ beaɛ hɔ, na Yudafoɔ no gyina hɔ, ɔkaa sɛ, “Bra yɛn
kuro mu ha, yɛn nkurɔfoɔ no.”
154 Me kaa sɛ, “Nokorɛ, ɛbɛyɛ me anigye sɛ mɛba.” Mesii
gyinaeɛ, ntɛmso dodo.
155 Mekɔɔ Cairo, Misraim. Adano anadwo, berɛ a me hunuu saa
wiemhyɛn no sɛ ɛreba famwɔCairo, ɛkaeeme. Enti berɛ a yɛsane
baa hɔ no, na me kura me tekiti sɛ mɛkɔ Israel no, na wɔrebɛhyia
me. Me kaa sɛ, “Kɔ, boaboa akandifoɔ no bɛyɛ mpem kakra
ano. Fa wɔn pue wɔ petee mu baabi, yɛbɛhunu sɛ Ɔdaso ara yɛ
Odiyifoɔ anaasɛ ɔnyɛ. Amen. Ɛyɛ, momma yɛnhwɛ deɛ Ɔbɛyɛ.”
Oh, na ɛno wɔ wɔn nsam pɛɛ. Ɛno ne deɛ na wɔpɛ. Sɛ wɔtumi
hunu saa a, anka wɔbɛgye no adi.
156 Enti ɛdeɛn na me yɛɛeɛ? Me sii fam hɔ wɔ Cairo, na me firii
aseɛ sɛ mekɔ soro hɔ. Na me nsa aka me tekiti; aka bɛyɛ simma
aduonu nawɔrefrɛ. Biribi kaa sɛ, “Ɛnyɛ seesei. Amanamanmufoɔ
no, amumuyɛ kuruwa no, nya nyɛɛ ma. Amorifoɔ no nya nhyɛɛ
ma. Twe wo ho firi hɔ!” Me susuu sɛ ebia me na me dwenee saa,
na me pue kɔɔ dan no akyi na mebɔɔ mpaeɛ. Ɔkaa sɛ, “Twe wo
ho firi hɔ seesei.” Afei me faa me tekiti ɛna me kɔɔ baabi foforɔ.
Mankɔ, ɛfiri sɛ na dɔn no nsoeɛ.
157 Afei, berɛ bɛn na Onyankopɔn bɛma saa Yudafoɔ no, sɛ
ɔne wɔn bɛdi dwuma bio, merentumi nka nkyerɛ mo. Me nnim.
Obiara nnim saa. Nanso, montie, sɛ Israel wɔ n’asase so dada a,
biribiara ayɛ krado. Wɔasesa aboɔ no nyinaa, ɛna nsuo a wɔde
gugu nnɔbaeɛ so, nsuo no, ɛna biribiara a Onyankopɔn hyɛɛ ho
bɔ. Wɔhunuu abura ɛne nnoɔma wɔ hɔ, ɛna nsuo akɛseɛ, ɛno ne
beaɛ a ɛyɛ fɛ paa a mo ahunu pɛn. Wɔakyekyere nkuro wɔ hɔ.
Wɔwɔ nsuo a wɔde gugu nnɔbaeɛ so. Wɔwɔ asase papa paa a ɛwɔ
wiase, wɔ hɔ. Na yɛhunu, wɔ Dead Sea no mu, nnuro pii wɔ hɔ,
dodoɔ ara sɛ, ɛbɛtɔ wiase nyinaa. Mohu?

158 Biribiara atɔ wɔn nsam pɛɛ. Ɛyɛɛ dɛn na wɔyɛeɛ? Esiane sɛ
wɔprimii Hitler akoma nti, wɔprimii Mussolini akoma nti, te sɛ
deɛ wɔprimii Farao akoma no, na wɔpamoo wɔn wɔ saa asase no
so no. Na mfirinhyia aduannan na wɔde wɔn aba saa asase no so.
Afei ɛhɔ na wɔteɛ, a wɔretwɛn.
159 Amanamanmufoɔ Asafo no wɔ Laodikea no mu, ɛyɛ
Laodekia Berɛ no awieɛ. Sɛ…Yudafoɔ no wɔ wɔn asase so,
wɔwɔ hɔ dada. Na Amanaman ɔwaeɛ no asi dada. Na yɛwɔ
Ɔmanpanin te sɛ deɛ yɛwɔ yi. Yɛwɔ ɔman a agyigya te sɛ deɛ
yɛwɔ yi. Yɛwɔ hyeaman akodeɛ a ɛsensɛne hɔ. Yɛwɔ asafo a ɛyɛ
boturobogyo. Yɛwɔ Asafo, nnipa a, wɔaka wɔn ho abom. Yɛwɔ
ɔsom adwuma bi a ɛyɛ Yesu Kristo ne som adwuma no nsususoɔ,
sɛdeɛ wɔbɛkyere Ɔboɔ no berɛ a Ɛreba no. Ɛdeɛn na aka sɛ ɛbɛsi?
Ɛbɛtumi ayɛ simma biara. Ɛnkaa biribi foforɔ biara. Yɛwɔ awieɛ
berɛ no mu. Oh, animuonyam! Me nnim sɛ ebia mɛtumi akɔ saa
ahosɛpɛ nomu, anaasɛ mentumi, nanso mepɛ sɛ—mepɛ sɛ me nya
ne fa bi ma mo, sɛ ɛteɛ biara.
160 Montie, moretie…? Dodoɔ sɛn na motumi hunu seesei? Mo
ahunu baabi a Twerɛsɛm no kyerɛ sɛ nnawɔtwe aduɔson yɛ
mfirinhyia aduannan-nkron no? [Asɔrefoɔ no ka sɛ, “Amen.”—
Ɔs.] Mo ahunu baabi a nnawɔtwe aduosia-mmienu no na
ɛyɛ mfirinhyia ahannan ne aduasa-nnan no? Mo ahunu baabi
ɔno—ɔno nnawɔtwe aduosia-nkron no saa berɛ no na ɛyɛ—
ɛyɛ—ɛyɛ…? Na ɛyɛ deɛn? Ahannwɔtwe ne…Ahannan ne—
ne mfirinhyia aduɔwɔtwe-mmiɛnsa. Mfirinhyia ahannan ɛne
aduɔwɔtwe-mmiɛnsa kɔsi saa berɛ yi. Mo ahunu baabi a wɔtwaa
Mesaia no tweneeɛ no? Hwɛ, Yudafoɔ no demfirinhyia aduannan
na awieɛ no wɔde bɛba wɔn asase so, baabi a Onyankopɔn
kaaeɛ no.
161 Monhwɛ ha baabi a Amanamanmufoɔ berɛ no afa biribiara
a yɛkaaeɛ sɛ ɛbɛyɛ no; baabi a, ɛnyɛ yɛn na yɛkaa sɛ ɛbɛyɛ hɔ;
deɛ Twerɛ Kronkron no kaa sɛ ɛbɛyɛ no. Deɛ Twerɛ Kronkron
no kaa sɛ ɛbɛyɛ no, aba abɛduru berɛ a ɛdi akyire yi mu pɛɛ;
na mfirinhyia aduannan ni a Yudafoɔ no reba akyire ha, na
wɔresiesie wɔn ho ama Onyankopɔn sɛ ɔbɛyɛ deɛ Ɔyɛɛeɛ wɔ ha
pɛpɛɛpɛ no. Wɔpue faa saa kwan no so, na wɔbaa saa kwan no
so. Na Israel asane aba wɔ n’asase so.
162 Afei, berɛ bɛn na Onyankopɔn bɛhyɛ wɔn nnawɔtwe a ɛdi
akyire no aseɛ? Berɛ bɛn? Ɛbɛyɛ ebia ɛnnɛ. Ɛbɛyɛ hɔ ebia ansana
owia akɔtɔ anadwo yi. Onyankopɔn bɛka ho asɛm. Sɛ ɛyɛ berɛ
bɛn, me nnim. Menhunu. Nanso mede biribi bɛba ha, seesei, wɔ
simma kakraa bi ntam, na me nnim sɛ ebia mobɛgye adi anaasɛ
morennye nni. Nanso me—me—me ɛsɛ sɛ me ka, sɛ ɛteɛ biara,
me gyedi.
163 Yɛwɔ asase no so. Yudafoɔ no wɔ wɔn asase so. Yɛwɔ berɛ no
awieɛ, yasiesie yɛn ho ama Ohwim no. Ohwim No ba a, Asafo no
kɔ soro, na wɔhwim yɛn kɔ soro kɔhyia No wɔ wiem. Yɛn nyinaa

nim saa. Ɔboɔ no a wɔtwa firii bepɔ nomu no, ayɛ krado sɛ ɛbɛba
berɛ biara mu. Na sɛ Ɛba a, ɛdeɛn na Ɛyɛ? Ɛyi Amanamanmufoɔ
berɛ no firi hɔ. Biribiara ba awieɛ, na Onyankopɔn gyae koraa
sɛ ɔne wɔn redie. “Ma deɛ ɔyɛ fin no nyɛ fin ara; ma deɛ ɔyɛ
kronkron no nyɛ kronkron ara.” Mohu? Ɛdeɛn na Ɔyɛ afei? Ɔfa
N’Asafo no, deɛ HonhomKronkron no ahyɛ nomma no.
164 Ɛdeɛn ne “efi”? Wɔn ne mmaabunu a wɔreda no ɛne wɔn a
wɔbɛsɔre ama atemmuo, ɛwɔ ɛha. Yɛbɛnya ɛno wɔ asase mfonini
foforɔ so, sɛ yɛtoa baako yei so a, baabi a ɔba Atemmuo Adwa
Fitaa no anim na wɔn wagye wɔn no bu wɔn atɛn. Paulo ka
kyerɛɛ yɛn sɛ yɛmmfa asɛm nkɔ asɛnniɛ, ɛfiri sɛ ahotefoɔ no na
wɔbɛbu asase no atɛn. Ɛyɛ nokorɛ. Yɛwɔ awieɛ berɛ no mu, ɛha,
seesei. Ne nyinaa yɛ.
165 Na wɔ saa nnawɔtwe yi mfinimfini no…Afei, ɛha na ɛyɛ
aduɔson no. Afei, sɛ na yeinom yɛ mfirinhyia nson pɛpɛɛpɛ a,
nnawɔtwe no mu biara, na yanya nnawɔtwe aduosia-nkron dada
a, afei na yɛwɔ Amanamanmufoɔ berɛ no, na yɛnim sɛ yɛaduru
Amanamanmufoɔ berɛ no awieɛ a, ɛnneɛ na nnawɔtwe baako
na aka ama Yudafoɔ no. Ɛyɛ nokorɛ saa? Na ɛno yɛ mfirinhyia
nson pɛpɛɛpɛ. Sɛ na yei yɛ mfirinhyia nson a, ɛno yɛ mfirinhyia
nson, ɛfiri sɛ Ɔkaa sɛ, “Wɔahyɛ nnawɔtwe aduɔson wɔ wo man
no so.” Enti yɛnim sɛ yɛwɔ mfirinhyia nson de ma Yudafoɔ no.
Ɛyɛ nokorɛ saa? Afei monhwɛ. Sɛ asɛmmisa bi wɔ hɔ a, mepɛ sɛ
me hunu. Mohu?
166 Afei, wɔ nnawɔtwe no mfinimfini no, saa Yudafoɔ nnawɔtwe
yi mfinimfini no; monhwɛ, ɛno yɛ mfirinhyia—mfirinhyia
mmiɛnsa ɛne fa; antikristo no, ɔberempɔn no, ɔberempɔn bi a
ɛsɛ sɛ ɔba no. Na monkae, ɔfiri Roma, ɔberempɔn no a ɛsɛ sɛ ɔba
no. Hwan ne ɔno? Pope. Ɔberempɔn a ɔwɔ nnipa no mu, a ɛsɛ sɛ
ɔba, Farao bi bɛsɔre a ɔnnim Yosef.
167 Afei, mo Matemehofoɔ no ka sɛ, “Ɛyɛ, afei, ɛne no.” Nanso
simma kakra. Yɛhunu sɛ Matemehofoɔ no wɔ ekuo mu, ayɛ asɔre
ahodoɔ nkabomu, ɛyɛ aboa no honi, na ɔnewɔn kɔ pɛɛ.
168 Na yɛhunu wɔ ha sɛ wafrɛ Yudafoɔ no wɔ saa nkabomu yei
ase, (aane, owura), na wɔpene so. Na Twerɛ Kronkron no kaa sɛ
wɔyɛɛe. Na ɔne wɔn yɛɛ apam.

Nnawɔtwe a ɛtɔso aduɔson no mfinimfini no, ɔbɛbu so,
Antikristo no bɛbu ɔne Yudafoɔ no apam no so, “wo man
no.” Adɛn?

Na yɛkenkan wɔ Adiyisɛm 11, sɛ, “Mɛsoma…” Ɛno yɛ
11. Woreba w’anim akyerɛ 19 seesei. Sɛ Ɔbɛsoma N’adiyifoɔ
mmienu, na wɔbɛhyɛ nkɔm wɔ saa berɛ no mu, na afei wɔn bo
bɛfu saa adiyifoɔ yinom na wɔbɛkum wɔn paa. Ɛyɛ nokorɛ saa?
Na wɔn afunu no bɛdeda honhom mu abɔntene so a wɔfrɛ no
Sodom ɛne Gomora, baabi a wɔbɔɔ yɛn Awurade asennua mu,
Yerusalem. Ɛyɛ nokorɛ? Na wɔbɛda hɔ nna mmiɛnsa adekyeɛ ɛne
anadwo. Na nna mmiɛnsa ɛne anadwo akyi no, nkwa honhom



DANIEL NNAWƆTWE A ƐTƆSO ADUƆSON NO 109

bɛba wɔnmu, na wɔbɛsɔre na wakɔ Animuoyammu. Kuropɔn no
mu nkyekyɛmu du tɔɔ fam saa berɛ no. Ɛyɛ nokorɛ saa? Mohu?
Ɛno yɛ deɛn? Ɛwɔ saamfirinhyia aduɔson yimfinimfini no.
169 Berɛ a Asafo no kɔ soro no; afei nkabomu no, mmaabunu
a wɔreda no, Mɛtɔdis, Baptis, Presbiterian, ɛne Pentekoste
boturobogyo, wɔn nyinaa ɛne nkabomu no. Deɛ, seesei wɔanya
wɔn nhyehyɛeɛ kɛseɛ dada. Na sɛ wɔyɛ a, wɔbɛyɛ apam. Na, ɛyɛ,
afei, saa pope foforɔ yi a yɛwɔ no seesei no ɔpɛ sɛ ɔde wɔn nyinaa
ba mu. Montumi nhunu sɛ nnoɔma no reboano anaa? Ɔrebɛkasa
afa ho, na ɔde wɔn nyinaa aba mu, berɛ a ɛdikan bɛyɛ mfirinhyia
ɔha ɛne ɔha ɛne ɔha bebree; mfirinhyia apem, anaasɛ mmienu,
ɛnyɛɛ saa da. Nanso seesei ɛsɛ sɛ ɔde wɔn nyinaa ba mu, kabom,
na wayɛ nkabomu, na emu hɔ no Yudafoɔ no bɛgye ato mu. Oh,
me! Animuonyam! Halleluya! Ayɛyie nka yɛn Nyankopɔn a Ɔte
aseɛ daa ɛne daa!Wonawowɔ hɔ no!Afei, onuabarima, ɛyɛ sɛdeɛ
sima, sɛdeɛ ɛyɛ sima a abɔfra ketewa bɛtumi ahunu. Nkabomu
no a ɛde Yudafoɔ, ɛneMatemehofoɔ, ɛneKatolik, akabom.

Na,monkae, deɛ saa adiyifoɔ baanu yi rebɛyɛ sɛwɔba a?
170 Saa aboa yi, saa ɔberempɔn yi a ɔbɛhwete nnipa kronkron
no tumi no, ɛdeɛn na ɔbɛyɛ? Ɔbɛsɛe ɔne wɔn apam no. Mfirinhyia
mmiɛnsa ne fa akyi no, ɔbɛpamowɔn afiri wɔn dibea. Afei, nnipa
susu sɛ ɛno yɛ kɔmunism. Ɛno yɛ ɛfiri sɛ mo…Onyankopɔn
Honhom no nyɛɛ adwuma wɔ mo mu. Ɛnyɛ kɔmunism; ɛyɛ
nyamesom. Twerɛ Kronkron no kaa sɛ, “Ɛbɛbɛne ho ara sɛ sɛ
ɛbɛtumi a anka ɛbɛdaadaa wɔn a Wɔayi wɔn no mpo.” Yesu kaa
saa. Hwɛ, yɛwɔ deɛ ɛdi akyire no mu.
171 Afei, saa adiyifoɔ baanu yi, ɛdeɛn na wɔbɛyɛ? Ɛyɛ Mose ɛne
Elia a wɔbɛsɔre wɔ beaɛ hɔ. Wɔbɛka saa Yudafoɔ no mfomsoɔ
akyerɛ wɔn. Na ɛfiri saa Yudafoɔ no a wɔwɔ hɔ no seesei mu
no, wɔbɛyɛ apem ɔha ɛne aduannan-nnan, Onyankopɔn nam
adiyifoɔ yi so bɛfrɛ wɔn. Ɛyɛ deɛn? Elia Honhom, afiri saa
Amanamanmufoɔ Asafo yi so, ɔbɛkɔso akɔ saa Yudafoɔ asafo no
mu, akɔ mu na wafrɛ wɔn; Mose ka ne ho. Halleluya! Mo ahu
anaa? Na ɔbɛka Pentekoste Nkransɛm korɔ no ara, akyerɛ saa
Yudafoɔ no, sɛ wɔpoo Mesaia no. Amen! Mo ahu anaa? Ɛbɛyɛ
Pɛntɛkoste Nkransɛm korɔ no ara, na saa Yudafoɔ yi bɛka asɛm
no akyerɛ wɔn. Na wɔbɛtane saa Yudafoɔ yinom paa kɔsi sɛ
wɔbɛkumwɔn. Na aman nyinaa tanee wɔn.

Na nnawɔtwe no mfinimfini no, esiane sɛ wama apem ɔha
ne aduannan-nnan so, a wɔyɛ kɛseɛ na wɔwɔ tumi nti…Na
wɔwɔ Honhom Kronkron no. Na, onuabarima, wo kasa fa sɛ
woyɛ anwanwadeɛ ho, wɔyɛɛ bi. Wɔtoo ɔsoro mu, na osuo antɔ
wɔ wɔn nkɔmhyɛ nna no mu; wɔde ɔhaw ahodoɔ bɔɔ asase, sɛdeɛ
na wɔpɛ biara. Wɔde ɔhaw ahodoɔ pii baae ɛne biribiara a ɛka
ho. Wɔbɛma Romafoɔ no kwan ayɛ denden sɛ wɔbɛkɔ. Nanso,
awieɛ no, wɔbɛkum wɔn. Yɛn Nyankopɔn yɛ Onyankopɔn a sɛ
wɔhyɛ no abufuo a ne ho yɛ hu paa. Nanso monkae, ɛno ba awieɛ

wɔ nnawɔtwe aduɔson no mu, na Asafo no wɔ Animuonyam mu,
amen, na Ayeforɔhyia Adidie no rekɔ so. Aane!
172 Afei monhyɛ no nso. Ɛno ne baabi a yɛhu No sɛ ɔreba Mfeɛ
apem Asɔrefie no mu wɔ ha wɔ Yudafoɔ berɛ no awieɛ no, “deɛ
wɔasra no.” Ɔno na Ɔreba no, ɔte pɔnkɔ fitaa so no; wɔn a wɔdii
N’akyi no, ɛwɔ pɔnkɔ fitaa so.Pɔnkɔ, “tumi.” Ɔhyɛ ataadeɛ fitaa;
mogya, anaasɛ, ataadesoro a wɔde abɔ mogya mu; na watwerɛ
Ne ho, “Onyankopɔn Asɛm no.” Ɔbaae sɛ Nkonimdifoɔ Kɛseɛ
no, aane owura, sɛ ɔde mfirinhyia Apem ahennie no bɛsi hɔ, na
w’aba Asɔrefie no mu. Animuonyam! Ɛhɔ na Ɔbɛhyia saa apem
ɔha ne aduannan-nnan no, afei, saa nnawɔtwe a ɛtɔso aduɔson
no akyi ɛha.
173 Nnawɔtwe a ɛtɔso aduɔson no, yei kɔso wɔ nnawɔtwe a ɛtɔso
aduɔson no mu. Wɔ mmiɛnsa no mu, wɔ mfinimfini no mu no,
ɔbu apam no so, ɛfiri sɛ ɔkumm saa pentekoste adiyifoɔ mmienu
no, aane owura, a wɔbɔ asase no.

Na, abarimaa, Ɔdome saa asafo no, na Ɔde ogya hye asafo
no. Na, adɛn, ɔbaa…Yɛhunuu wɔ hɔ, mpo wɔn a wɔne no wɔ
po so no gyina hɔ, kaa sɛ, “Buei, buei, saa Roma kuro kɛseɛ a
ɛnwuo no, waba n’awieɛ wɔ dɔn baako mu.” Na wɔbɔɔ no tetee
no asiniasini. Onyankopɔn nim sɛnea ɔyɛ nnoɔma. Na Ɔbɔfoɔ no
mu baako hwɛɛ no, na ɔkaa sɛ, “Adɛn, na wɔhunuuKristo mogya
adansefoɔ mogya no wɔ ɔbaa no mu,” maa ne nnaadaa, ɔrekɔ ha
na wahyehyɛ, na wayɛ saa nnoɔma yi nyinaa, na ɔde fi aka asafo
no, na ɔde saa nnoɔma no aba mu, na wɔkumm wɔn no ara a
wɔbɔɔmmɔden sɛ wɔbɛsɔMu nawɔyii wɔn pueeɛ.
174 Animuonyam! Oh, me—me nnim. Me—me—menya atenka sɛ
me ntoa so. Mohu? Ɛnyɛ mo anigye ma Ɔba Hann, monam Ɔba
no Hann mu! Baabi a yaduru, onuabarima? Wɔ dɔn a ɛdi akyire
no mu! Ɛbɛtumi ayɛ hɔ, berɛ biara. Yɛwɔ ha!
175 Ɔno—ɔno Nkransɛm no apue kɔ akyire yi asafo no hɔ, asafo
a wɔpoo ne Kristo. Yudafoɔ no wɔ wɔn asase so wɔ berɛ titire bi
mu, mfirinhyia aduannan. Wakyekyere kuro foforɔ no. Ɛdeɛn na
wɔrehwɛ? Mesaia a ɔreba. Berɛ bɛn na ɛbɛyɛ? Me nnim. Berɛ a
saa Ɔboɔ no bɛbɔ honi no wɔ ha no, Ɔkɔ koraa; ne nyinaa aba
awieɛ saa berɛ no.
176 Afei monhyɛ ɛha nso. Nnawɔtwe no mfinimfini no, nna
mmiɛnsa ɛne fa…mfirinhyia mmiɛnsa ɛne fa, mmom, ɔbɛbu
apam no so na ɔbɛma afɔrebɔ ne ayɛyɛadema agyae…deɛ wɔde
asi hɔ dada no.

Ɛfiri sɛ, wɔbɛsane akɔ akyire pɛɛ na waka sɛ, “Afei, monhwɛ,
mo nyinaa mo yɛ asafo ahodoɔ. Wɔbɛtumi agye mo wɔ saa ohoni
yi mu ama aboa no. Yɛbɛnya ayɔnkofa. Yɛbɛyi kɔmunism afiri
hɔ. Yɛbɛbɔ no afiri kwan no nyinaa mu.” Mohu? Na wɔbɛtumi
ayɛ. Mohu? Na wɔbɛyɛ.
177 Nanso afei monhwɛ. Na wabɛtena hɔ, na wabɛtena ama yei,
daa ɔsomno ne afɔrebɔ no bɛsane aba kuro nomu sɛwɔsi asɔrefie

no bio a. Na saa ɔberempɔn yi a ɛsɛ sɛ ɔba wɔ nnawɔtwe yi
mfinimfini no, ɔbɛbu n’apam no so na wayi afɔrebɔ no afiri hɔ.
Ɛkaa sɛ, “Ɔbɛhwete mu, hwete mu.” Na ɛno ne deɛ ɔbɛyɛ, na
ɛbɛkɔso akɔsi ɔsɛeɛ pasaa no.
178 Na monhyɛ no nso:

…na amamfoyɛ akyiwadeɛ no atifi…
“Amamfoyɛ akyiwadeɛ no atifi.” Akyiwadeɛ yɛ deɛn? “Efi.”

Mohu? “Wɔbɛyɛ amamfo,” ɛno yɛ deɛn? “Sɛ wɔbɛyi afiri hɔ.” Yei
na-tifi no, sɛ wɔbɛyi ɛno afiri hɔ. Mohunu? Saa Roma tumi no a
aterɛterɛ-aborosoɔ, sɛ wɔbɛdi mmaabunu a wɔadeda no nyinaa
soɔ, Yudafoɔ ne wɔn nyinaa. “Yɛn nyinaa bɛyɛ Romafoɔ anaasɛ
yɛnyɛ hwee.” Ɔbɛbu n’apamno sowɔ nnawɔtwe nomfinimfini.
179 “Akyiwadeɛ a wɔaterɛterɛ-aborosoɔ.” Sɛ na ɛyɛ akyiwadeɛ
wɔ Yesu berɛ so a, berɛ a na Romafoɔ de wɔn nhyehyɛeɛ bɔne no
aba hɔ no a, ɛbɛyɛ Romabio, ɛbɛyɛ akyiwadeɛ bio ama asafo no.

…sɛ ɛbɛyɛ amamfo, na ɛbɛkɔso akɔsi nnoɔma nyinaa
awieɛ…
Ɛdeɛn na ɔbɛyɛ? Ɔbɛkɔ so ara akɔsi nnoɔma nyinaa awieɛ,

ɛno ne, awieɛ no.
180 Afei, Yudafoɔ, ɛne Romafoɔ, Matemehofoɔ no (ɛno yɛ,
mmaabunu a wadeda no), wɔbɛka wɔn ho abom ɛwɔ asafo
ahodoɔ ekuo mu. Na ɛbɛyɛ te sɛ Yesu kaa wɔ Mateo 24, na ɛfiri
Adiyisɛm 13:14.

Momma yɛnkɔ Adiyisɛm 13:14, yɛnhwɛ deɛ. Matwerɛ ato hɔ,
ahwɛ deɛ, 13:14. Ne nyinaa yɛ, owura.

Na ɔdaadaa wɔn a wɔtete asase soɔ no ɛnam saa
nsɛnkyerɛnneɛ no nti a na ɔwɔ tumi sɛ ɔyɛ (ɔreka saa
asafo ahodoɔ no abom) ɛwɔ n’anim…ɔreka sɛ…ɛwɔ
aboa no anim; ka kyerɛɛ asase sotefoɔ no sɛ, wɔnyɛ ohoni
mma aboa no, a nkrantɛ apira no, na ɔte ase bio no.

181 Afei, yɛnim, akyinyeɛ biara nni ho, deɛ saa aboa no yɛ, saa
tumi no a wɔpiraa no na ɔte ase bio no. Na ɛyɛ berɛ a abosonsom
Roma wɔkumm no, na papa Roma sii n’ananmu no; berɛ a
abosonsom tumiwɔkummno, ɛna papa tumi sii n’ananmu.
182 Afei, afei, Adiyisɛm 13:14. Yesu, wɔ Mateo 24, bɔɔ wɔn kɔkɔ
faa ho. “Ohoni ama aboa no.”
183 Paulo, wɔ Tesalonikafoɔ a ɛtɔso mmienu ti 2, nyiyimu 3 ne
4. Momma yɛnhwɛ, yɛnhwɛ Paulo, deɛ ɔka wɔ ha fa ho. Saa
Honhom Kronkron kɛseɛ no wɔ saa Awurade diyifoɔ kɛseɛ yi
so, monhwɛ deɛ ɔkaaeɛ faa ho wɔ da a ɛdi akyire no mu. Wɔ
Tesalonikafoɔ a ɛtɔso mmienu, ti 2 no ne deɛ ɛteɛ. Ne nyinaa yɛ,
owura. Na me refiri aseɛ wɔ nyiyimu 3 no, me gyedi sɛ ɛyɛ saa.
Ne nyinaa yɛ, momma yɛnkenkan seesei. Montie no yie, obiara.
Dodoɔ sɛn namogyedi sɛ naHonhomKronkron ahyɛ Paulomma?
Amen. Monhwɛ ha.

Mommma obiara nnaadaa mo biribiara fam: ɛfiri sɛ
saa da no remma, gyesɛ ɔwaeɛ a wɔbɛwaeɛ no aba
ansa,…
Ɔrebɔ mmɔden sɛ ɔbɛyi afiri wɔn tiri mu sɛ Ɔreba ɛhɔ no ara.

Ɔkaa sɛ, “Ɛsɛ sɛ ɔwaeɛ bi kɔsoɔ firi Asafo nomu, ansa,” monhwɛ,
ɛba wɔ Laodikea Berɛ yi mu.

…na wɔayi onipa a ɔnni mmara no adi,…
“Onipa a ɔfiri bɔne mu,” annyeannie wɔ Honhom Kronkron

no mu. Wɔyi anyeannie adi.
…ɔsɛeɛ ba no;

Te sɛ deɛ na Yuda teɛ, asafo no fotosanfoɔ no.
Deɛ ɔsɔreɛ na ɔma ne ho so tia deɛ wɔfrɛ no

Onyankopɔn anaasɛ wɔsom nyinaa; ma ɔno ara kɔtena
Nyankopɔn asɔredan mu de ne ho kyerɛ sɛ ɔno ne
Onyankopɔn,…
Onuabarima, onipa bi wɔ asase so, a ɔnni Vatican hɔ, a ɔyɛ

saa? Ɛhe na ɛwɔ?
184 Afei, yɛnkɔ Adiyisɛm 13, na me nkyerɛ mo sɛ saa ɔbarima yi
te kuro bi so…wɔ kuro bi mu, na kuro no wɔ—wɔ mmepɔ nson
so. Na aboa no nkenkaneɛ yɛ ahansia ne aduosia-nsia, wɔatwerɛ
no wɔ—wɔ Latin…Roma atwerɛdeɛ mu, ɛyɛ ahansia ɛne
aduosia-nsia, ɛyɛ VICARIVS FILII DEI, a ɛyɛ, “Sɛ anka ɛbɛyɛ
Onyankopɔn Ba no,” ɛwɔ pope ahennwa so. Na n’akonwa, wɔ
ahemmotire mmiɛnsa. Na mahwɛ ahemmotire no pɛɛ, magyina
ho paa sɛdeɛ me nsa bɛn m’anim, te saa, na—na mahunu pope
ahemmotire a wahyehyɛ wɔ Vatican hɔ pɛɛ, me ara, magyina hɔ
ɛna mahwɛ, sɛdeɛ nokorɛ mu me nim deɛ na merekasa fa ho.
“Ɔsɔre tia, ɔno ara biribiara a wɔfrɛ no Nyankopɔn, nnipa a
wɔsuro nyankopɔn nyinaa. Ɔno ne kronkroni paa wɔ wɔn nyinaa
mu; ɔkɔtena Nyankopɔn asɔredan mu, de ne ho kyerɛ sɛ ɔno ne
Onyankopɔn,” ɔde bɔne kyɛ wɔ asase so, ɛne deɛ ɛkaho, mo nim.
Nokorɛ.
185 Paulo kaa sɛ, “Saa ɔwaeɛ no ɛsɛ sɛ ɛba ansa, saa ɔsɛeɛ ba no
wɔyi no adi.”

Monnkae, sɛ, berɛ a na me…ka mo ho no, me kaa saa
nnoɔma yi kyerɛɛ mo?

186 Oh, anka mɛpɛ sɛ na mete hɔ, na meretie Paulo sɛ ɔreka saa,
morenyɛ? Hmm! Sɛneamɛpɛ sɛ mɛtie no! Oh, me!
187 Afei ɛdeɛn na ɔbɛyɛ? “Ohoni ama aboa no.” Tesalonikafoɔ
a ɛtɔso Mmienu. Afei montie. Montie no yie seesei, yie paa.
Na asafo no anya atenka ama pope no mmaeɛ dada. Ɛyɛ deɛn?
Saa asafo no berɛ awieɛ, Paulo. Wɔhunuu sɛ saa Nikolaifoɔ
nnoɔma no resɔre; na wɔrebɛyɛ onipa kronkron ni, (ayɛ deɛn?)
pope. Wiasesɛm ne nnipa atitiriw aba asafo no mu, ɛna wɔresesa
ɔsom no nhyehyɛeɛ. Paulo, ɔde Honhom Kronkron no, asɔ ɛno

mu wɔ Honhom no mu. Na asafo no, ɔne ne kuo ahodoɔ ɛna
aberempɔnfoɔ, nnipa atitire, ɛna deɛ ɛkeka ho, na wɔahunu sɛ
biribi reba. Na Honhom Kronkron no rebɔ wɔn kɔkɔ wɔ nna a
ɛdi akyire no mu. Monkae sɛnea Yesu kasa faa ho? Nikolaifoɔ
nnwuma No, a awieɛ no ɛbɛyɛ nkyerɛkyerɛ no, na afei abɛyɛ
ekuo! Anuanom, yɛnni esum mu seesei. Monkae, hwɛ. Ɛha
na yɛwɔ.
188 Nikolaifoɔ No nnwuma no, ekuo no ɛrefiri aseɛ wɔ mu no,
atitire akɛseɛ no, ɛne asafo no so die, ɛne deɛ ɛkeka ho, afei
wɔyɛɛ no Katolik asafo no. Na Paulo kaa sɛ berɛ nni awieɛ, berɛ
ntumi mma hɔ, kɔsi sɛ ɔwaeɛ no firi adekann no ho, pentekoste
Gyidie. Wɔbɛyi pentekoste Gyidie no afiri hɔ, na atitirefoɔ no
aba mu. Wɔbɛnya onipa ɔbɛgyina Onyankopɔn ananmu, akɔtena
Nyankopɔn asɔredan mu, na wasɔre atia, ɔno ara aboro nnipa no
nyinaa so te saa. Na, ɛno, ɛyɛ deɛn? Nikao, “wɔredi asɔremma
no so.” Mohunu? “Deɛ wɔfrɛ no Onyankopɔn nyinaa; ɔbɛtena
Nyankopɔn asɔredanmu, te sɛ Onyankopɔn.” Paulo kaa sɛ ɔwaeɛ
bɛba ansa, wɔ nna a ɛdi akyire no mu. Na yɛn na yɛwɔ ha no,
seesei ara, na yɛhunu saa ɔwaeɛ no, na yɛrehunu sɛ asafo no rekɔ
akyirikyiri ne akyirikyiri firi Ho, na wɔresane kɔ akyire bio. Na
yɛwɔ awieɛ berɛ no mu. Ne nyinaa yɛ.
189 Afei, sɛ nnawɔtwe aduosia-nkron no wie pɛ a, na Yudafoɔ
no wɔ wɔn asase so seesei no, na Amanamanmu asafo berɛ no
duru awieɛ berɛ no pɛpɛɛpɛ a, ɛkɔ Nikolaifoɔ berɛ no…anaasɛ
ɛkɔ Laodekia berɛ no a; sɛn na Awurade Mmaeɛ no abɛn afa,
nnoɔma nyinaa awieɛ, berɛ yi awieɛ, ɛna Ohwim no? Berɛ a Ɔfiri
saa nnawɔtwe aduɔson no aseɛ no, anaasɛmfirinhyia nson, Asafo
no afiri hɔ.
190 Motumi hunu, nnamfonom? Momma mo nsa so sɛ mo tumi
hunu a. Mohu? Afei, momma yɛnyɛ mmɔfra. Mommma yɛnni
agorɔ bio. Yɛwɔ awieɛ berɛ no mu. Biribi rebɛsi. Yɛwɔ awieɛ no
mu. Yɛn na yɛwɔ ha no.
191 Saa nnawɔtwe aduosia-nkron no duru pɛpɛɛpɛ; Yudafoɔ no
nkɔreɛ no duruu pɛpɛɛpɛ; asafo berɛ no duruu pɛpɛɛpɛ. Yɛwɔ
awieɛ nberɛ no mu, awieɛ berɛ no, Laodikea asafo berɛ no, ɛno
awieɛ. Nsoromma asomafoɔ no nyinaa aka wɔn nkransɛm. Apue
kɔ. Yɛretwɛn kɛkɛ. NaYudafoɔ no asane abawɔn akyimfirinhyia
aduannan ni. Wɔwɔ wɔn asase so.

Ɛdeɛn na ɛdisoɔ a ɛrebɛsie? Ɔboɔ No mmaeɛ no. Yɛn na yɛwɔ
hɔ no. Berɛ bɛn na ɛbɛsie? Me nnim. Nanso, onuabarima, me deɛ,
mepɛ sɛme siesieme ho.Mepɛ sɛmeyɛme ntaadeɛ nyinaa krado.
192 Afei, yɛwɔ a—a simma kakraa bi, na me pɛ sɛ mo yɛ komm
tie seesei simma kakra.

Berɛ a Ɔfiri nnawɔtwe ɛtɔso aduɔson no aseɛ, anaasɛ
mfirinhyia nson, na Asafo no afiri hɔ. Afei montie. Mereti mu
bio, asane ati mu, sɛdeɛ mo werɛ remfiri. Yei ne deɛ Honhom
Kronkron no de too me twerɛdua so berɛ a na meretwerɛ no.

Yɛwɔ Laodikea berɛ no mu. Kristo No na Ɔno ara N’asafo apo
no. Saa berɛ yi nsoromma no, Nkransɛm no, aba. Na Israel wɔ
n’asase so.Mo ahunu baabi a yaduru? Yɛwɔ awieɛ nomu.

Afei, mɛka asɛm baako anaasɛmmienu aka ho.
193 Saa nnoɔma yi nyinaa a yahunu seesei no, bɛboa yɛn, ɛnam
N’adom so, sɛdeɛ yɛrebɔ mmɔden sɛ yɛbɛkɔ saa Nsɔano Nson
a ɛdi akyire no mu. Mo ahunu baabi a anka ɛbɛpa yɛn ho no?
Ɛfiri Adiyisɛm 6:1 kɔsi Adiyisɛm 19:21, anka ɛbɛpa yɛn ho, ɛfiri
sɛ, monhwɛ, na yɛrebɔ mmɔden de ayɛ adwuma akyire hɔ, wɔ
Amanamanmufoɔ berɛ yi mu; baabi a, mohunu, aba awieɛ wɔ
saa berɛ yimu. Mohu?

Afei, yɛnamOnyankopɔn Asɛm no so akyerɛ ɛmu nokorɛ, ɛne
abakɔsɛm so, ɛne biribiara so, ɛne mmerɛ no so nsɛnkyerɛnneɛ,
ɛnam nna no so, sɛ ɛnkaa biribiara. Yɛwɔ Amanamanmufoɔ no
awieɛ. Ɛdeɛn—ɛdeɛn na yɛrebɛyɛ afa ho? Ɛyɛ me kra ɛne wo kra;
ɛyɛ me nkwa ɛne wo nkwa; ɛyɛ yɛn adɔfoɔ no nkwa. Wabobɔ yɛn
akyi bɔkɔɔ akyɛre dodo. Yanya nnoɔma bebree kwanmmerɛmerɛ
so. Ɛbɛyɛ sɛ yɛbɛtu anammɔn. Aka akyire sene sɛdeɛ mo susuo,
monkae.
194 Afei, asɛm a ɛyɛ nwanwa, sɛmopɛ sɛmo twerɛ to hɔ a.Montie
no yie, mepa mo kyɛw. Yei ne me nsɛm a ɛdi akyire, deɛ ɛdi soɔ;
Mewɔ biribi ketewaa bi wɔ ha yei akyi, nsɛm kakra a mepɛ sɛ me
kasa fa ho. Afei monhome kakra na montie no yie, merema mo
biribi a ɛyɛ nwanwa, na ɛne yei bɛkɔ. Mohu?

Ɛberɛ yei awieɛ ɛna Kristo Mmaeɛ no ntam no ɛrenyɛ
sekamma ano tɛtrɛtɛ mpo. Biribiara, biribiara nni hɔ a aka.
Israel wɔ n’asase so anaa? Yɛnim saa. [Asɔrefoɔ no ka sɛ,
“Amen.”—Ɔs.] Yɛwɔ Laodikea Berɛ no mu? [“Amen.”] Ana saa
pentekoste berɛ yi Nkransɛm no akɔ animu, sɛ ɛrebɔ mmɔden
na awoso nnipa no asane akɔ kane pentekoste Nhyira no mu?
[“Amen.”] Ɔsomafoɔ biara baae wɔ berɛ no mu, ɛyɛ adekorɔ
pɛpɛɛpɛ? [“Amen.”] Aman no asɔre aman so anaa? [“Amen.”]
Ɔyaredɔm anaa? Ɛkɔm wɔ asase no so ɛnnɛ, nokorɛ Asafo no a
wɔka kaar akwansini ɔha pii na wɔrehwehwɛ Onyankopɔn Asɛm
no atie? [“Amen.”] “Ɛnyɛ paanoo nko ara, na mmomOnyankopɔn
Asɛm tie.” Ɛhɔ na ɛkɔm no ba. Ɛyɛ nokorɛ saa? [“Amen.”] Adɛn,
yɛte ne mfinimfini pɛɛ, seesei ara wɔ ha. Mo ahunu baabi a
yaduru? Yɛretwɛn saa Ɔboɔ no.
195 Asɛm a ɛyɛ nwanwa! Ɛfiri berɛ a Onyankopɔn hyɛɛ Abraham
bɔ no…Momma yei mpa mo ho. Ɛfiri berɛ a Onyankopɔn
hyɛɛ Abraham bɔ no, Gyenesis 12:3, de kɔsi berɛ a wɔpoo
Kristo wɔ A.D. 33, ɛyɛ Yudafoɔ no; sɛdeɛ Galatifoɔ 3:16 ɛna 17
kyerɛ, ɛna sɛdeɛ Usher, U-s-h-e-r-’s, Hebrifoɔ mmerɛbuo a ɛfiri
Usher; na Onyankopɔn tumi no ka Yudafoɔ no ho mfirinhyia
apem ahankron ɛne aduonum-nnan pɛpɛɛpɛ. Onyankopɔn ne
Yudafoɔ diiɛ mfirinhyia apem ahankron ɛne aduonnum-nnan,

sɛdeɛ Yudafoɔ mmerɛbuo no kyerɛ, ɛne sɛdeɛ Galatifoɔ 3:16 ɛne
17 kyerɛ.Mewɔ Twerɛsɛmpii, nansome de ɛno na ɛremamo.

Afei, berɛ a wɔpoo Kristo akyire no, Ɔdanee ne ho kyerɛɛ
Amanamanmufoɔ no, sɛ ɔbɛfa nnipa bi ama Ne Din. Mopɛ
Twerɛsɛm bi wɔ ɛno ho, beaɛ hɔ anaa? Asomafoɔ 15:14.
196 Afei, yɛrekan ɛberɛ no, yɛhunu sɛ yɛwɔ pɛpɛɛpɛ (montie)
mfirinhyia dunson na aka, na yɛbɛnya berɛ korɔ no ara a wɔde
maa yɛn no, sɛdeɛOnyankopɔn ne yɛn diiɛwɔHonhomKronkron
tumi no mu, ɛfiri A.D. 33 kɔsi 1977. Berɛ tenten korɔ no ara, ɛyɛ
mfirinhyia apem ahankron ne aduonnum-nnan, Onyankopɔn ne
yɛn di te sɛdeɛ Ɔne Yudafoɔ no yɛɛeɛ no. Na ɛno nso ɛ!
197 Afei, montwerɛ wɔ mo nwoma mu, Twerɛsɛm ketewa bi
wɔ ha a mepɛ sɛ mede ma mo. Lewitikɔs 25, yɛrefiri aseɛ
wɔ nyiyimu 8. Onyankopɔn frɛɛ ahosɛpɛ afahyɛ, mfirinhyia
a ɛtɔso aduannan-nkron biara. Mfirinhyia a ɛtɔso aduonnum
no na ɛyɛ ahosɛpɛ afahyɛ no. Yɛnim saa. Yɛte aseɛ saa. Ɛfiri
ahosɛpɛ afahyɛ a ɛdikan no, wɔ Lewitikɔs 25:8, wɔ 1977 mu bɛyɛ
ahosɛpɛ afahyɛ a ɛtɔso aduɔson no, ama no ayɛ mfirinhyia mpem
mmiɛnsa ahannan ne aduasa pɛpɛɛpɛ. Ahosɛpɛ afahyɛ, kyerɛ,
“Ɔsoro kɔ no! Wɔregyae mu no!”

Oh, yɛrehwɛ sɛ saa Mfeɛ apem anigyeɛ da no
bɛba,

Berɛ a yɛn nhyira Awurade bɛba na wabɛfa
N’Ayeforɔ a ɔretwɛn no akɔ;

Oh, ewiase resi apinie, reteam de ma saa da no
ngyaemu dɛɛdɛ no,

Berɛ a yɛn Agyenkwa bɛsane aba asase so bio.
198 Mo hunuu saa? [Asɔrefoɔ no ka sɛ, “Amen.”—Ɔs.]
Onyankopɔn ne yɛn adi dwuma pɛpɛɛpɛ berɛ dodoɔ no ara a
Ɔne Yudafoɔ no diiɛ no. Ɛfiri berɛ a Ɔde bɔhyɛ no maa Abraham
no, kɔsii sɛ wɔpoo Mesaia no wɔ A.D. 33, na ɛyɛ mfirinhyia apem
ahankron ɛne aduonum-nnan. Na afei aka mfirinhyia dunson.
Na yɛwɔ bɛyɛ mfirinhyia apem ahankron ɛne aduasa-biribi.
Yɛwɔ mfirinhyia dunson na aka, kɔsi ’77, ɛbɛyɛ ahosɛpɛ afahyɛ
a ɛtɔso aduɔson ɛfiri ahosɛpɛ afahyɛ ahodoɔ no mfitiaseɛ. Na
ɛdeɛn na ɛbɛyɛ? Oh, onuabarima!Monhwɛ no yie seesei. Momma
no mpa mo ho. Ɛbɛyɛ ahosɛpɛ afahyɛ a Amanamanmufoɔ
Ayeforɔ no rekɔ soro, ɛna Kristo bɛsane aba Yudafoɔ no nkyɛn,
berɛ a wɔbɛfiri nkoasommu. Amen! Mo nhunu anaa? Ɛfiri wiase
nyinaa, nawaboawɔn anowɔ hɔ ama saa da no. Oh, me!Monhwɛ
baabi a yaduru? Yɛnnim berɛ a ɛbɛtumi asi. Yɛwɔ awieɛ berɛ
no mu.
199 Afei montie. Ɛrekɔ amamo adada-foɔ no mowɔ—mowɔ asafo
no mu no, mo a mo akyɛre wɔ ha no, Mepɛ sɛ mo hyɛ biribi nso.
Me nsuaa yei da kɔsi sɛ ɛnnora; me fa firii abakɔsɛm mu, Paulo
Boyd, na afei…Namahwehwɛwɔ Twerɛsɛm nomu, menyaa saa

nna foforɔ no wɔ ha, ɛne deɛ ɛkeka ho, na menyaae, ɛna me hwɛɛ
mu, me hwehwɛɛ mu.
200 Afei, wɔ 1933 mu, berɛ a na yɛresom wɔ Masonic asɔrefie ha
no, baabi a Kristo asafo no wɔ ɛnnɛ yi, wɔ Oforisuo anɔpa bi,
ansana merefiri efie no, na merehyira me kaar so (na manya ’33
kaar nhwɛsoɔ bi, na meretu ahyɛ Awurade nsa ama n’adwuma.),
na wɔ anisoadehunu mu no, me hunuu awieɛ berɛ no (Afei
monhyɛ no nso sɛnea yei si da adi, akyire hɔ berɛ a na meyɛ
abarimaa no, na mobɛtumi asusu ho deɛ na 1933 kaar nhwɛsoɔ
teɛ, seesei, sɛnea na ɛteɛ.), na me kɔɔ Masonic asɔrefie hɔ, baabi
a, mo mu adadafoɔ a mo wɔ ha no bi bɛkae, wɔatwerɛ no wɔ
krataa dada so wɔ fie, na wɔatintim no dada na akɔ wiase
baabiara, hwɛ, na ɛno yɛ 1933 mu, na me hyɛɛ nkɔm sɛ mmusuo
kɛseɛ bi bɛsi wɔ saa United States ha ansana, anaasɛ, ɛbɛduru
afe 1977 mu no. Dodoɔ sɛn na mokae sɛ me kaa saa? Monhwɛ nsa
dodoɔ no. Nokorɛ.
201 Afei monhwɛ, me hyɛɛ nnoɔma nson ho nkɔm a na mpo ɛnya
mmaa mu…ansana saa awieɛ kɛseɛ yi anaasɛ biribi kɛseɛ bi
bɛsi wɔ United States ha, adebɔne kɛseɛ bi paa.

Me kaa sɛ, afei monkae, yei siiɛ ansaana ɛfirii aseɛ no, me kaa
sɛ yɛbɛwura Ewiase Ɔkokɛseɛ a ɛtɔso Mmienu mu. Dodoɔ sɛn na
mokae sɛ me kaa saa? Monka sɛ, “Amen.” [Asɔrefoɔ no ka sɛ,
“Amen.”—Ɔs.] Ne nyinaa yɛ. Ewiase Ɔkokɛseɛ a ɛtɔso Mmienu!
Me kaa sɛ, “Ɔmanpanin No a ɔwɔ hɔ seesei no…” Meyii saa
nhwɛsoɔ yi firii Twerɛsɛm dada no mu, nso, ɛnnora ade dada
no, ɛno, “Ɔmanpanin a yɛwɔ no seesei no,” deɛ na…Dodoɔ sɛn
na mokae deɛ na ɛyɛ ɔno a? [Onuabarima bi ka sɛ, “Franklin
Roosevelt.”] Franklin D. Roosevelt. Me kaa sɛ, “Ɔmanpanin a
yɛwɔ no seesei no ɔbɛdi adeɛ wɔ ne mprɛ nnan so,” na ɔwɔ deɛ
ɛdikan mu, “ɔbɛdi adeɛ ne mprɛ nnan so, na ɔde yɛn bɛwura
Ewiase Ɔkokɛseɛ a Ɛtɔso mmienu mu.”
202 Mekaa sɛ, “Sodifoɔ tirimuɔdenfoɔ a ɔresɔrewɔ Italy no, a ɔne
Mussolini no, ɔbɛba abɛdi tumi. Na ɔbɛkɔ Etiopia, na Etiopia
bɛdi nkoguo wɔ nammɔntuo no mu.” Nnipa bi tete ha seesei a
wɔnim, sɛ nnipa kuo bi baae na wɔbɛgyinaa hɔ, berɛ a na mereyɛ
me nhyiamu wɔ Redman Dankɛseɛ no mu hɔ saa anadwo no,
berɛ a na ɛsɛ sɛ me kɔ ka asɛm no wɔ hɔ, Redman Dankɛseɛ
no, na ɔrebɛpamo me afiri dankɛseɛ no mu sɛ maka biribi saa.
[Onuabaa Wilson ka sɛ, “Amen. Ɛyɛ nokorɛ.”—Ɔs.] Aane. Aane.
Owurayere. Wilson, me nim sɛ wo yɛ…Ɛyɛ nokorɛ. Berɛ a me
kaa saa no…Nanso ɔyɛɛ saa anaa? “Nanso,”me kaa sɛ, “n’awieɛ
bɛyɛ aniwuo mu,” na ɔyɛɛeɛ. Ɔno ne ɔbaa no a ɔkaa ne ho no,
wɔsii wɔn- tiri-ase ɛnawɔdewɔn saa ahoma sowɔ abɔnten, wɔde
wɔn nan baa soro, wɔn ntaadeɛ sensɛne fam. Ne nyinaa yɛ, ɛno
baa mu.
203 Na afei me kaa sɛ, “Wama mmaa kwan ama wɔto aba. Deɛ
ɛyɛ animguaseɛ paa wɔ ɔman no mu. Na, wɔ abatoɔ mu no, da bi

wɔbɛyi nnipa bɔne.” Na wɔyɛɛ saa wɔ abatoɔ a ɛdi akyire yi mu.
Me, me! Nnan…(Me kaa sɛ, “Abɔdeɛ mu nyansapɛ bɛkɔso wɔ
kwanbi so…”)Daabi, ɛha, ɛno tɔ sommiɛnsa.Momfa nkyɛme.
204 Deɛ ɛdisoɔ no nie, ɛhɔ, deɛ ɛtɔso nnan no. Me kaa sɛ, “Yɛne
Germany bɛko, na wɔde konkrɛt bɛsi beaɛ kɛseɛ denden bi na
wɔahyɛ wɔn ho den wɔ mu hɔ, na Amerikafoɔ no bɛdi nkoguo
pasaa.” Otumfoɔ Nyankopɔn nim, sɛ Deɛ me gyina n’anim seesei
no, mehunuu saa Nasifoɔ a wɔanya faahodie no wɔretutu wɔn
nan wowɔ Amerikafoɔ no te saa, ɛna nnoɔma, wɔ saa fasuo no
ho. Na mmarimaa bebree na wɔgyina ha seesei a na wɔwɔ saa
Siegfried Line hɔ, a wɔnim deɛ na ɛteɛ. Na monkae, na ɛno yɛ
mfirinhyia dubaako ansanawɔsii Siegfried Line no. Onyankopɔn
yɛ nokorɛ anaa? Ɔdaso ara Hyɛ nnoɔma ho nkɔm ma no ba mu
anaa? Monhwɛ. Ɛno ne, ɛno na ɛtɔso nnan.
205 Afei adeɛ a ɛtɔ so nnum no. “Abɔdeɛ mu nyansahunu bɛkɔso
ara kɔsi sɛ wɔbɛyɛ kaar a ɛnyɛ stia nawɔde bɛka. Na kaar ahodoɔ
no hwɛbea bɛkɔso ara asɛ kosua, kɔsi awieɛ no, awieɛ berɛ no.
MehunuAmerika abusua awɔnam kwan so, wɔ kwan tɛtrɛtɛɛ so,
wɔte kaarmu awɔn akyi kyerɛɛ baabi a ɛsɛ sɛ stia no bɔ no, ayɛ te
sɛ na wɔreto dame anaasɛ sopaa.” Na yanya no. Ɛwɔ kasamfonini
so. Popular Science,Mechanics, mmom, wɔn nyinaa wɔ bi. Yɛwɔ
kaar no. Ɛyɛ akyirkyiri afidie bi na ɛkyerɛ no kwan, ɛnam—
ɛnam radar so. Wɔrenya stia biara mpo wɔ mu. Wobɛkyinkyim
wo nɔma te sei, te sɛnea wokyinkyim wo fone, na wo kaar no de
wo rekɔ; ɛrenya akwanhyia, anaasɛ biribiara, ɛne kaar afoforɔ.
magnɛt no twe afoforɔ no firi wo ho. Mohu? Wanya no. Oh, me!
Monwene ho.Wɔhyɛɛ ho nkɔmmfirinhyia aduasa ansana ɛresie!
206 Afei, ɛno na ɛde yɛn ba ƆmanpaninKennedy yie so.

Na saa kaar yi mmaeɛ no—mmaeɛ no, ɛde nnoɔma nnum aba
(ɛfiri nson no mu) a asi pɛpɛɛpɛ.
207 Afei, me hyɛɛ nkɔm, na maka sɛ, “Me hunuu ɔbaa kɛseɛ bi a
ɔgyina hɔ, a ne ho yɛ-fɛ, wahyɛ atadeɛ te sɛ-ɔdehyeɛ a ɛberedum
na ɛkorɔn paa.” Na me wɔ nkahyemdeɛ a wɔde ahyɛ mu wɔ ha,
“(Na ɔyɛ sodifoɔ kɛseɛ wɔUnited States; ebia Katolik asafo no.)”
Ɔbaa bi, ɔbaa bi; me nnim sɛ ɛbɛyɛ Katolik asafo no. Me nnim.
Merentumi nka. Adeɛ baako a me hunuuɛ ne sɛ, me hunuu ɔbaa
no, ne nyinaa ne no.
208 Nanso yei yɛ ɔbaa mman. Saa ɔman yi yɛ nkenkaneɛ
dummiɛnsa, ɛwɔ nkɔmhyɛ mu. Ɔwɔ nsensanneɛ dummiɛnsa,
nsoromma dummiɛnsa. Ɔde amantam dummiɛnsa na ɛfirii aseɛ.
Dummiɛnsa, dummiɛnsa, biribiara yɛ dummiɛnsa. Ɛpue wɔ
Adiyisɛm ti 13, mpo. Ɔyɛ dummiɛnsa. Na ɔyɛ ɔbaamman.
209 Awaregyaeɛ asɛnniiɛ a ɛwɔ Amerika nya awaregyaeɛ bebree,
firi yɛn mmaa no hɔ, sene aman ahodoɔ a aka no. Abrabɔ pa ho
asɛm a ɛwɔ yɛn man yi mu kɔ fam, ɛna awaregyaeɛ ahodoɔ, sene
deɛ ɛwɔ France anaasɛ Italy, baabi a tuutuusie wɔ abɔntene so.
Enti, nanso wɔyɛ tuutuufoɔ; yɛdeɛ no yɛ mmaa warefoɔ a wɔrebɔ

mmɔden nemmarima bebree atena, ɛnammarima ahodoɔ bebree
rebɔ mmɔden sɛ wɔne mmaa foforɔ bɛtena.
210 Wɔ aman ahodoɔ so baabi a wɔwɔ ayeredodoɔ no, ɛyɛ papa
mprɛ apem. Na, nso, ayeredodoɔ nyɛ ade papa, yɛnim. Mmom,
ɛkyerɛ sɛnea y’anim asi aguaseɛ.
211 Mewɔ krataa sini bi wɔ soro hɔ, baabi a ɛkyerɛɛ sɛ yɛn
Amerika mmarimaa no kɔɔ amanɔne no, wɔ saa ɔko a ɛdi akyire
yi mu no, ɛkɔɔ awieɛ no, me gyedi, na ɛbɛyɛ ɔha mu nkyekyɛmu
aduɔson…Adɛn, afei, montwɛn simma, me gyedi sɛ na ɛyɛ nnan
mummiɛnsa na ɛkɔɔ amanɔne, nawɔn yerenom gyaawɔn ansana
wɔresane aba. Na ayɛ asɛm titire wɔ kowaa krataa mu a ɛka
sɛ, “Ɛdeɛn na aka Amerika nnipa yinom suban?” Mokae sɛ mo
hunui? Mo nyinaa mo hunui, me susu saa. “Ɛdeɛn na aka yɛn
mmaa awɔwɔ Amɛrika yi suban?” Nnua, ne mmarima afoforɔ na
ɛreyɛ adwuma. Ɛyɛ ɔbaa mman. Ɛdeɛn na ɔbɛnya? Ɔbaa bosom,
anaasɛ bosombaa.
212 Afei, afei, ɛno akyi no, me danee me ho na me hwɛɛe.
Na mehunuu saa United States yi sɛ ɛrehyeɛ na ɛrepu wisie,
wapansam abotan. Na ɛrehye te sɛ a—a nnua a waboano de
ogya ato mu, anaasɛ biribi a wato mu gya. Na me hwɛɛ
akyirikyiri sɛdeɛ mɛtumi ahunu, na wabɔ no apansam. Na afei
anisoadehunu no firii me so. Nnumnomummiɛnsa asi…anaasɛ
nson no mu nnum, mmom, asi.
213 Na ɛha ba na ɛkyerɛ. Na afei me hyɛɛ nkɔm. Manka da sɛ
Awurade kakyerɛɛ me sɛ, mmom, na me gyinahɔ saa anɔpa no
wɔ asafo no mu no, Me kaa sɛ, “Ɛkwan a nkɔsoɔ…” Mesane
kɔɔ wɔn fasuo no awieɛ baako, na me tuu mmirika kɔɔ fasuo no
awieɛ. Me kaa sɛ, “Ɛkwan mpuntuo ɛrekɔ so no, mɛhyɛ nkɔm
sɛ berɛ no…Me nnim deɛ nti mereka. Nanso mehyɛ nkɔm sɛ ne
nyinaa bɛsi seesei, 1933, ɛne1977 ntam.”

Na me nnim, Onyankopɔn nim m’akoma, na me nnim kɔsi
ɛnnora, sɛ 1977 yɛ ahosɛpɛ no a, na berɛ korɔ no ara pɛpɛɛpɛ
abɛsene a Ɔde maa Israelfoɔ, ɛna biribiara wɔ awieɛ no. Enti
yɛwɔ…Na ɛha yɛwɔ berɛ no awieɛ, wɔ nnawɔtwe a ɛtɔso
aduɔson no mmaeɛ mu. Yɛnnim berɛ korɔ a Asafo no bɛkɔ. Oh,
me! Deɛn na yɛbɛtumi ayɛ, nnamfonom? Ɛhe na yɛwɔ?
214 Mo ahunu deɛ yɛyɛ seesei? [Asɔrefoɔ no ka sɛ, “Amen.”—
Ɔs.] Mote Daniel nnawɔtwe a ɛtɔso aduɔson no ase seesei anaa?
[“Amen.”]

Monhwɛ, afei, sɛ yɛkɔ saa Nsoano no so ɛne nnoɔma no a,
yɛrebubu saa Nsɔano no a. Deɛ ɔdikan pue, pɔnkɔ-fitaa so tefoɔ,
na ɔkura tadua wɔ ne nsa mu. Monhwɛ deɛ saa onikorɔ teɛ. Ɔno
akyi no monhwɛ saa pɔnkɔ so tefoɔ nsonso no. Mohu? Monhwɛ
deɛ ɔteɛ, na monhwɛ sɛnea wɔba mu. Monhwɛ saa mpem ɔha ɛne
aduannan-nnan no sɛ wɔbaa mu. Monhwɛ saa mmaabunu no a
wɔadeda no sɛ wɔba a. Afei monhwɛ saa nnoɔma yi nyinaa sɛ
ɛresie: wɔrehwie Nkuruwa no guo, Ɔhaw ahodoɔ no, ahonhom fi

mmiɛnsa te sɛ mponkyerɛne. Monhwɛ saa nnoɔma no sɛneawɔkɔ
so pɛɛ wɔ saa ɔhaw ahodoɔ no mu, pɛpɛɛpɛ sɛ wɔhwie gu a. Berɛ
biara a wɔbɛte Nsɔano ano no, ɔhaw bi hwie gu, na ɔsɛeɛ aba. Na
monhwɛ deɛ ɛresi seesei wɔ awieɛ no.
215 Na, oh, monhwɛ saa adiyifoɔ mmiɛnsa yi…anaasɛ saa
adiyifoɔ baanu yi, berɛ a wɔbɛsɔre ha. Na wɔ nnawɔtwe no
mfinimfini no, wɔbɛtwa wɔn atwene te saa, na afei Amagedon
Ɔko no afiri aseɛ. Afei Onyankopɔn firi aseɛ kasa, Ɔno ara, afei
Ɔgyina hɔ na ɔfiri aseɛ ko. Saa adiyifoɔ no rebɔ asase no. Wɔreka
Yesu Kristo Din no ho asɛm. Wɔrebɔ asu wɔ kwan korɔ no ara so.
Wɔreyɛ adekorɔ no ara a pentekostefoɔ a wɔdiikan no, agyanom
no yɛɛeɛ no, ɛna bebree redi wɔn akyi. Nanso wɔn a wɔkaa wɔn
ho bɔɔ mu no, saa ekuo no, ɛkɔɔ so ara, na mpo saa adiyifoɔ no
tumi no antete mu. Na awieɛ no wɔkaa sɛ, “Yɛbɛyɛ ne nyinaa
ekuo baako.” Na ɔde ba mu (ɛyɛ deɛn?) akyiwadeɛ no, Roma
nsɛm, de bɛkata-biribiara so, a ɛdane amamfo. “Akyiwadeɛ a ɛbɔ
man no,” ɛgye biribiara to mu, “efi no.”
216 Monkae, maame panin odwamanfoɔ no a ɔhyɛ ataadeɛ, kɔkɔɔ
te aboa no so no, ɔwɔ tiri nson ne mmɛn du no. Mokae ɛno anaa?
“Na ɔkura kuruwa wɔ ne nsa mu, a ɛyɛ n’akyiwadeɛ fi.” Na ɛno
yɛ ne nkyerɛkyerɛ a ɔde maa nnipa no. Na ɛhɔ na yɛwɔ no, me
nuanom. Yɛwɔ awieɛ berɛ no mu.
217 Mmɔfra nkumaa, yɛnnim da, ebia yɛrentena ase na yɛnsane
mma ha bio anadwo yi. Ebia yɛrentena ase na yɛnhunu yɛn
ho bio da. Me nnim. Nanso, awieɛ no abɛn ara sɛ, awieɛ no
abɛn paa. Twerɛsɛm no nie. Nokorɛ Twerɛsɛm paa, a ɛwie pɛ,
pɛpɛɛpɛ wɔ hɔ.
218 Afei, sɛ biribi wɔ hɔ a na wo nte aseɛ a, twerɛ krataa brɛ
me na ma me nhunu mfa ho. Mohu? Monka biribi. Anuanom no
bi a mo wɔ abɔntene retie no tape so no, wɔ beaeɛ foforɔ no,
sɛ biribi wɔ hɔ a mɛtumi aboa mo a, momma me nhunu. Ebia
mone me nyɛ adwene, na me ne mo kuo no nyɛ adwene; ɛnyɛ mo,
mmom nhyehyɛeɛ a ɛwɔ mo kuo no mu no. Ɛnyɛ sɛ me ne Katolik
nkurɔfoɔ no nyɛ adwene. Menka sɛ me mpɛ Katolik nkurɔfoɔ
no asɛm, mempɛ ekuo nnipa. Ɛnyɛ ɛno a. Me dɔ nnipa nyinaa,
mmom me ne saa nhyehyɛeɛ no a ɛkyekyere mo no nyɛ adwene.
Ɛno ne adeɛ no, nhyehyɛeɛ no a ɛwɔmu no. Ɛne no.
219 Na mentia Germany; na ɛyɛ Nasism no. Na mentia Italifoɔ;
na me tia ɔno—ɔno Fasism no. Na monkae, me hyɛɛ nkɔm foforɔ
wɔ saa berɛ no mu, ɛyɛ nkɔmhyɛ, ɛna mo mu adadafoɔ- bebree
bɛkae. Me kaa sɛ, “Amanmuo akɛseɛ mmiɛnsa na ɛwɔ hɔ a
wɔrebɔ mmɔden sɛ wɔbɛdi wiase so ɛnnɛ: Fasism, Nasism, ɛna
Kɔmunism.” Na ɛdeɛn na me kaaeɛ? Wɔn nyinaa bɛbom awura
Kɔmunism mu.
220 Afei merema mo nyinaa ati mu, “Momma mo ani nsi Russia
so.” Monkae saa? “Momma mo ani nsi Russia so. Wɔn nyinaa
bɛwura Kɔmmunism mu.”

Na afei ne nyinaa bɛbom, na awieɛ no, awuraKatolikismmu.
Monkae, ne nyinaa bɛbom awura Katolikism mu wɔ awieɛ berɛ
no mu. Ɛno yɛ nokorɛ pɛpɛɛpɛ. Ɛno wɔ Armagedon Ɔko no mu,
wɔ ɛha pɛɛ, berɛ a Kristo bɛba no, Ɔno ara.
221 Nanso saa adiyifoɔ mmiɛnsa yi…Saa mfirinhyia mmiɛnsa
ɛne fa, mmom, ɛno yɛ Adiyisɛm 11:3, mo akenkan no mmerɛ
bebree, “Mede tumi ma M’adansefoɔ mmienu, na wɔbɛhyɛ nkɔm
nna apem ɔha mmienu ne aduosia.” Ɛyɛ dodoɔ sɛn, nna apem
ɔha mmienu ne aduosia? Mfirinhyia mmiɛnsa ne fa. “Na afei
wɔbɛkum wɔn wɔ mmɔntene so,” wɔ saa nnawɔtwe a ɛtɔso
aduɔson no mfinimfini pɛɛ.

Enti, mo ahunu baabi a Daniel nnawɔtwe aduɔson nowɔ?Mo
ahunu baabi a yaduru? Yɛwɔ awieɛ no, me nnamfonom adɔfoɔ.
Yɛwɔ awieɛ no. Nna no mu…

Aman retete pansam, Israel renyane,
Nsɛnkyerɛnneɛ a adiyifoɔ no hyɛɛ ho nkɔm no;
(Ɛha na yɛwɔ.)

Amanamanmufoɔ nna no aso, (Ɛha.) funtum
dadeɛ ayɛ adesoa;

“Monsane mo akyi, O moahwete, nkɔ mo ara
mo deɛ mu.”

Momma yɛnto:
Ɔgyeɛ da no abɛn,
Nnipa akoma redi hwammɔ ehu nti;
MommaHonhom no nhyɛmoma, mo nkekamo
nkanea na ɛnhyerɛn,

Monhwɛ soro! Mo gyeɛ abɛn.
Oh, me! Ɛno nyɛ nwanwa?

Aman retete pansam, Israel renyane,
Nsɛnkyerɛnneɛ no a adiyifoɔ no hyɛɛ ho nkɔm
no;

Amanamanmufoɔ nna no aso, funtum dadeɛ
ayɛ adesoa,

“Monsane mo akyi, O moahwete, nkɔ mo ara
mo deɛ mu.”

Afei yɛmmom:
Ɔgyeɛ da no abɛn,
Nnipa akoma redi hwammɔ ehu nti;
MommaHonhom no nhyɛmoma, mo nkekamo
nkanea na ɛnhyerɛn,

Monhwɛ soro! Mo gyeɛ abɛn.
Mommame nto nyiyimu kakra.

Adiyifoɔ atorofoɔ redi atorɔ, Onyankopɔn
Nokorɛ no na wɔrepoɔ,

Sɛ Yesu Kristo ne yɛn Nyankopɔn;

Wɔreyɛ No Nnipa a ɔtɔso mmiɛnsa bi. Mo nim saa. Nanso,
Ɔnyɛ saa. Ɔyɛ yɛn Nyankopɔn.

Nanso yɛbɛnante baabi a asomafoɔ no ananteɛ.

Ɛfiri sɛ ɔgyeɛ da no abɛn,
Nnipa akoma redi hwammɔ ehu nti;
MommaHonhom no nhyɛmoma, mo nkekamo
nkanea na ɛnhyerɛn,

Monhwɛ soro! Mo gyeɛ abɛn.

222 Ɛnyɛ mo anigye? Monsane nkɔ Nkransɛm no mu,
onuabarima! Mosane nkɔ tete deɛ no mu! Monsane nkɔ
pentekoste! Monsane nkɔ nhyira kann no mu! Monsane nkɔ
Yesu Kristo Din mu! Monsane nkɔ Honhom Kronkron asubɔ
no mu! Monsane nkɔ nsɛnkyerɛnneɛ ne anwanwadeɛ no mu!
Monsane nkɔ Pentekoste! Monyi ekuo no mfiri hɔ! Monsane nkɔ
HonhomKronkron nomu! Ɔno ne yɛnKyerɛkyerɛfoɔ.

Ɛfiri sɛ ɔgyeɛ da no rebɛn,
Nnipa akoma redi hwammɔ ehu nti;
MommaHonhom no nhyɛmoma, mo nkekamo
nkanea na ɛnhyerɛn,

Monhwɛ soro! Mo gyeɛ abɛn.

223 Ɛno nyɛ nwanwa anaa? Ɛdeɛn na odiyifoɔ no kaaeɛ? “Berɛ
bi bɛba a ɛbɛyɛ sɛ, worentumi nka sɛ anadwo anaasɛ adekyeɛ.”
Monhwɛ sɛnea ayɛ. Mohu? Oh, ɛnyɛ koraa, wɔ asafo mmerɛ
no mu!

Nanso ɛbɛ—ɛbɛyɛ Hann wɔ anwummerɛ berɛ
mu,

Ɔkwan a ɛkɔ animuonyam mu no nokorɛni
wobɛhunu;

Wɔ nsuo kwan no mu no ne Hann no ɛnnɛ,
Wɔsiee wo wɔ Yesu Din a ɛsomboɔ no mu.
Abranteɛ ɛne panin, monsakyera mo adwene
wɔ mo bɔne nyinaa ho,

Honhom Kronkron no bɛwura mu nokorɛni;
Saa anwummerɛ Hann yi aba,
Ɛyɛ nokorɛ sɛ Onyankopɔn ɛne Kristo yɛ
Baako.

Ɛbɛyɛ Hann…

Ne nyinaa kabom.

…anwummerɛ berɛ mu no,
Ɔkwan a ɛkɔ animuonyam mu no nokorɛni
wobɛhunu;

Wɔ nsuo kwan no mu no ne Hann no ɛnnɛ,

Wɔsiee wo wɔ Yesu Din a ɛsomboɔ no mu.
Abranteɛ ɛne panin, monsakyera mo adwene
wɔ mo bɔne nyinaa ho,

Honhom Kronkron no bɛwura mu nokorɛni.
Ɛfiri sɛ anwummerɛ Hann no aba,
Ɛyɛ nokorɛ sɛ Onyankopɔn ɛne Kristo yɛ
Baako. (Ɛnyɛ mmiɛnsa; na mmom Baako!)

224 Yɛnsane nkɔ Nkransɛm no mu! Yɛnsane nkɔ mfitiaseɛ no!
Yɛnsane nkɔ deɛ Paulo kyerɛkyerɛeɛ no mu! Yɛnsane nkɔ asubɔ
a ɔbɔeɛ no! Ɔhunuu nnipa bi a wɔbɔɔ wɔn asu wɔ kwan
foforɔ so; ɔka kyerɛɛ wɔn ma wɔbɔɔ wɔn asu bio. Ɔkaa sɛ, “Sɛ
Ɔbɔfoɔ bi firi Soro ba, bɛka biribi foforɔ a, nnomee nka No.”
Enti, ɛyɛ sɛ yɛresane aba Nkransɛm no mu bio, adamfoɔ! Ɛyɛ
anwummerɛ berɛ.
225 Oh, me dɔ No dodo ara sɛ, mo nnɔ no anaa? Dodoɔ sɛn na
mohunu Daniel nnawɔtwe a ɛtɔso aduɔson no seesei, na mohunu
deɛ nnawɔtwe a ɛtɔso aduɔson no yɛ? Dodoɔ sɛn na mogyedie?
Monka sɛ, “Amen.” [Asɔrefoɔ no ka sɛ, “Amen.”—Ɔs.] Amen!
Ayɛyie nka Onyankopɔn!
226 Afei, ɛdeɛn ne adeɛ a ɛdisoɔ? Nsɔano Nson No seesei. Yaduru
wɔn so ɛha pɛɛ, berɛ a Awurade bɛma kwan no. Berɛ a ɛno bɛyɛ
hɔ no, me nnim. Berɛ biara a Ɔde bɛba no, afei yɛbɛkɔ mu pɛɛ.
Afei yɛrebɛnya nhyiamu tenten, tenten paa, ɛfiri sɛ yɛbɛfa afiri
ti 6 akɔsi 19 no, de afamu, na sɛdeɛmɛtome bo asewɔmu.
227 Afei, mempɛ sɛ obiara bɛfiri ha akɔ a ɔrente yei aseɛ. Tape
no daso ara rebɔ. Mempɛ sɛ obiara rente aseɛ. Ɛnte aseɛ wɔ kwan
a ɛnyɛ so seesei, na nka sɛ, “Onuabarima Branham kaa sɛ Yesu
bɛba 1977 mu.” Manka biribiara saa da. Yesu bɛba ebia ɛnnɛ.
Nanso mahyɛ nkɔm sɛ ɛyɛ ’33 ɛna ’77 ntam no biribi bɛsi, saa
nnoɔma yi a mehunuu sɛ ɛbɛba no, wɔ anisoadehunu no mu
no, ɛbɛsie. Na ɛmu nnum asi dada. Na me gyedi, ɛne hyeaman
nnoɔma a yɛwɔ no seesei no…
228 Na mo hunuu deɛ yɛn Ɔmanpanin no kaaeɛ no? Ɔrehwehwɛ
ɔko foforɔ. Ɔpɛ sɛ ɔde Berlin yɛ—yɛ nhwɛsoɔ, ɔkaa sɛ. Na ɔpɛ sɛ
ɔyɛ nhwɛsoɔ. Na ɛdeɛn na ɛfa Cuba a ɔwɔ yakyiri ha yi ho? Adɛn
nti na yɛmfa ɛno nyɛ nhwɛsoɔ? Ɛno nso ɛ? Oh, ɛyɛ nkwaseasɛm
paa! Mohu?
229 Oh, onuabarima, yɛwɔ awieɛ no mu. Wɔrekɔ…Ɛbɛba wɔ
kwan a Onyankopɔn kaa sɛ ɛbɛyɛ hɔ no so, enti ɛdeɛn na—ɛdeɛn
na ɛho hia sɛ yɛreyɛ biribiara gyesɛ yɛrekenkan deɛ Ɔkaaeɛ no,
na yanya no yie, na yasiesie yɛn ho ama saa. Namommanommra,
afei. Yɛretwɛn no.

Yɛrehwɛ sɛ saa Mfirinhyia apem anigyeɛ da no
reba,

Berɛ a yɛn nhyira Awurade bɛba na ɔbɛfa
N’Ayeforɔ a ɔretwɛn no akɔ;

Oh, asase resi apinie, ɔreteam ma saa da dɛɛdɛ
no ada adie,

Berɛ a yɛn Agyenkwa bɛsane aba asase so bio.

Oh! Yɛn Awurade reba asase so bio,
Aane, yɛn Awurade resane aba asase so bio,
Oh, wɔbɛkyekyere Satan mfirinhyia apem,
Yɛrenya ɔsɔhwɛfoɔ biara saa berɛ no,
Yesu sane ba asase so bio akyire yi a.

Dodoɔ sɛn nawasiesiewɔn ho?Mommamonsa so. Oh,me!

Oh! Yɛn Awurade resane aba asase so bio,

Momma yɛn sɔre na yɛnkyea yɛn ho yɛn ho.

Yɛn Awurade resane aba asase so bio,
Oh, wɔbɛkyekyere Satan mfirinhyia apem,
Yɛrenya ɔsɔhwɛfoɔ biara saa berɛ no,
Yesu sane baa asase so bio akyire yi a.

Oh! Yɛn Awurade resane aba asase so bio,
Aane, yɛn Awurade reba asase so bio,
Oh, wɔbɛkyekyere Satan mfirinhyia apem,
Yɛrenya ɔsɔhwɛfoɔ biara saa berɛ no,
Yesu sane ba asase so bio akyire yi a.

Yesu a ɔresane aba no bɛyɛ mmuaeɛ ama asase
so awerɛhoɔ ne osu,

Ɛfiri sɛ Awurade mu nimdeɛ bɛhyɛ asase so
mma, ɛpo ɛne ɔsoro;

Onyankopɔn bɛyi nyarewa nyinaa hɔ na
amaneɛ nisuo bɛfiri hɔ,

Yesu sane ba asase so bio akyire yi a.

Oh! Yɛn Awurade resane aba asase so bio,
Aane, yɛn Awurade resane aba asase so bio,
Oh, wɔbɛkyekyere Satan mfirinhyia apem,
Yɛrenya ɔsɔhwɛfoɔ biara saa berɛ no,
Yesu sane ba asase so bio akyire yi a.

230 Oh, me! Mo nnya atenka papa anaa? Monwene ho,
nnamfonom, yei yɛ pentekoste, monsom! Yei yɛ pentekoste.
Momma yɛmmɔ yɛn nsam na yɛnto dwom no. Pentekoste
nkurɔfoɔ, obiara, seesei monkentene mo ho, monyi saa Mɛtɔdis
nhyehyɛeɛ dada no mfiri mo mu seesei. Monkɔ so, momma yɛnto
dwom no!

Oh! Yɛn Awurade resane aba asase so bio,
Aane, yɛn Awurade resane aba asase so bio,
Satan wɔbɛkyekyere no mfirinhyia apem,
Saa berɛ no yɛrenya ɔsɔhwɛfoɔ biara,
Yesu akyire yi a ɔbɛsane aba asase so bio no.

Oh! Yɛn Awurade resane aba asase so bio,
(Twerɛ Kronkron no ka saa!)

Aane, yɛn Awurade resane aba asase so bio,
Satan wɔbɛkyekyere no mfirinhyia apem,
Saa berɛ no yɛrenya ɔsɔhwɛfoɔ biara,
Yesu akyire yi a ɔbɛsane aba asase so bio no.

Modɔ No? Ne nyinaa yɛ. Medɔ No.Me dɔ No, OnuabaaGibbs.
Oh, momma yɛmma yɛn nsa so seesei nkyerɛ No.

Me dɔ No, Me dɔ No
Ɛfiri sɛ Ɔno na ɔdiikan dɔɔ me
Na ɔtɔɔ me nkwagyeɛ (Ɛhen? Wɔ Kalvari ha
pɛɛ.)

Wɔ Kalvari dua no so.
Me dɔ No, (Animuonyam!) Me dɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kalvari dua no so. 

